
பதிப்பாளர் குறிப்பு 

மன்றின்மணி விளக்கெனலா மருவுமுக நகைபோற்றி 

ஒன்றியமங் கலநாணி னொளிபோற்றி யுலகும்பர் 

சென்றுதொழ வருள்சுரக்குஞ் சிவகாம சுந்தரிதன் 

நின்றதிரு நிலைபோற்றி நிலைவுதிரு வடிபோற்றி, 

(கோயிற் புராணம்) 

இவ்வுலக வாழ்க்கையில் நடைபெறும் சம்பவங்களை ஆழ்ந்து 

நோக்கும் எந்த மனிதனும் ஓர் உண்மையை உணராமல் இருக்க 

முடியாது. எவ்வளவு திறமை வாய்ந்தவனும் சில சமயங்களில் 

தன் திறமை செயலற்றுப்போவதை உணர்வான். ஒரு சக்தியே 
எல்லாக் காரியங்களையும் நடத்துகின்றது என்பதை உணர 

வேண்டும். “₹நம் செயலால் யாதொன்று மில்லை எல்லாம் இறைவன் 
செயல்?” என்று நினைக்கவேண்டும். 

இந்தச் சக்தி மானிடப்பிறவிகளுக்கு மட்டுமின்றி இந்திரன் 

முதலிய தேவர்களுக்கும் எட்டாத நிலையில் இருக்கின்றது 
என்பதைக் **கேனோபநிஷத்?? போன்ற உபநிடதங்கள் விளக்கு 
கின்றன. 

எந்தப் பிறவியும் கடவுள் அருள் இல்லாமல் தன் விருப்பத்தை 

நிறைவேற்றிக்கொள்ள முடியாது, அவன் அருள்பெற அவனை 

வழிபடுதல் வேண்டும். 

தத்துவ சாத்திரங்கள், அண்டம் எனவும், பிண்டம் எனவும் 
உலகை இருவகையாகப் பிரித்துக் கூறுகின்றன. பிண்டம் உடல், 

இதில் செய்யப்படும் உபாஸனம் ஒருவகை, அவ்வாநே அண்டம் 

என்ற வெளியுலகிலும் தஹரோபாசனம் உண்டு. வெளியுலகை ஓர் 

உடலாகக்கொண்டால் . அதற்கு. ஒரு. இதயம் இருக்கவேண்டு 
மல்லவா? அந்த இதயமே சிதம்பர க்ஷேத்திரம். அதில் உள்ள வெளி 

யானது சிற்றம்பலம் என்கிற சிற்சபை, அதில் நர்த்தனம் செய்யும் 
நடராசப் பெருமானே ஆக்கவும், காக்கவும், அழிக்கவும் வல்ல சக்தி 

பெற்றவர். உலகம் என்னும் உடலுக்கு இதயமாகும் சிதம்பரத்தின் 
மகிமையை விரித்துக் கூறவும் முடியுமோ ? :



சிதம்பரம் பூலோக கயிலாயம் என்று போற்றப்படுகின்றது. 

முத்தித்தலங்களைத் தொகுத்த குருஞான சம்பந்த சுவாமிகள், 

“தில்லைவனங் காசி திருவாரூர் மாயூரம் 

முல்லைவனங் கூடல் முதுகுன்றம்--9 நல்லைகளர் 

காஞ்சிகழுக் குன் றமறைச் காடருணை காளத்தி 

வாஞ்சியமென் முத்தி வரும்””. 

என்று தில்லையை முதற்கண் கூறியுள்ளார். உமாபதி சிவாசாரிய 

சுவாமிகள் கோயிற் புராணத்தில் பிறந்தாலும், இறந்தாலும், தரிசித் 

தாலும் முத்தி சித்திக்கும் தலம் என்று கூறுகின்றார். உலகில் 

வாழ்மக்களைத் தன்பால் ஈர்க்கவல்ல தெய்வத்தன்மை பொருந்திய 

_தலம். 

சிவபெருமான் பதஞ்சலி முனிவருக்காக நடராசப்பெருமானாகத் 

தோன்றிச் சிவகாமி அம்மை காண ஆனந்த தாண்டவமாகிய 

அருட்கூத்தினை இயற்றி அருளுகின்றான். 

சிவகங்கைத் தீர்த்தத்தின் மேல்கரையில் சிவகாமி அம்மை 

கோயில் கொண்டு. அடியார்களின் தீவினைகளை யகற்றி அருள் 

பாலித்துக் கொண்டிருக்கின்றாள் . 

... கி.பி. 1118-1186 வரை ஆட்சி செய்த விக்கிரம சோழன் 

காலத்தில் சிவகாமி திருக்கோயில் கருங்கற்றளியாக அமைக்கப் 

பெற்றது என்று தெரிகிறது. மணவிற் கூத்தன் காலிங்கராயன் 

என்பவன் சிவகாமி அம்மன் திருக்கோயிலைச் சூழ்ந்த திருச்சுற்றும், 

திருமாளிகைப்பத்தியும் அமைத்து அம்பிகைக்கு அபிடேகத்திற்குரிய 

பசுவும், அம்பிகைக்குச் சாத்த பீதாம்பரமும் அளித்துள்ளான். 

‘ 

அம்பிகையின் பாத தூளியின் சிறப்பு : 

“பாத தாமரையின் நுண்துகள் பரம 

அணுவி ஸில்பல இயற்றினால் 
வேத நான்முகன் விதித்க வேறுபடு 

விரித லைப்புவனம் அடையமால் 

_ மூது அராவடி யெடுத்து அனந்தமுது 
10% கணப் ணுடைவி பரிப்பமேல் 

.... நாதனார் பொடிபடுத்து நீறணியின் 
Kee தாமு ரைத்தெனவள் பான்மையே?”. 

(செளந்தர்யலஹரி)



தேவியின் பாதத்தாமரையின் நுண்ணிய தூசியாகிய பரமாணுவைக் 
கொண்டு பிரமன் பேத அபேதங்கள் கொண்ட இவ்வுலகைப் 

. படைத்தான், (இரவு பகல், இன்பதுன்பம் தூக்கம் விழிப்புப் 

போன்ற பேத அபேதங்கள்) அதைப் பெரிய வடிவெடுத்து முடி 

வில்லாக் காலம் தொட்டுத்திருமால் தாங்குகின்றான். அரனோ 

ஊழிக் காலத்தில் உலகத்தை அழித்துப் பொடியாக்கி நீராக 

அணிந்து கொள்கிறான் என்று . ஆதிசங்கரர் தாம் இயற்றிய 

செளந்தர்யலஹரியில் கூறியுள்ளார். 

மானிடப்பிறவியில் அடையவேண்டிய புருஷார்த்தங்களில் 

முக்கியமானது மோட்சம். அதை அம்பிகையின் பாததூளி அடியார் 

களுக்கு எளிமையாகக் கொடுத்துவிடுகிறது. அம்பிகை வராபய 

முத்திரைகளைாக் கைகளில் தரித்துக்கொள்ளவில்லை. அடியார்கள் 

சிலர் நாம் எப்படி உபாசித்தாலும் தேவி அபயத்தையும் வரத்தை 

யும் கொடுக்கமாட்டாள். வீணாகத் தேவியை வழிபாடு செய்வதில் 

என்ன பலன், என்று நினைத்துப் பராசக்தியிடம் வெறுப்படையும் 

வேளையில் பராசக்தி உதாஸீனமாகவே இருந்தாள். அச்சமயம் 

தேவியின் பாதகமலங்கள் முன் வந்து அடியார்களுக்கு நன்மைகளை 

நாங்களே தருகிறோம் என்று போக மோட்சத்தைக் கொடுத்து 

அடியார்களைச் சிரத்தையுடையவர்களாகச் செய்தன. இதனால் 

தேவியினுடைய சரணங்களே போகாபவர்க்கங்களைக் கொடுக்கக் 

கூடிய சக்திவாய்ந்தவை. மற்ற தேவதைகள் கைகளால் கொடுக்கும் 

போகாபவர்க்கங்களை அம்பிகையானவள் தனது திருப்பாதங் 

களாலேயே கொடுத்து விடுகிறாள். இக்காரணத்தினால் தான் 

லலிதாம்பிகை கைகளால் அபயமுத்திரைக்காட்டவில்லை போலும். 

மோட்சத்தை விரும்புகின் றவர்களுக்கு மட்டுமன்றிப் போகத்தை 

விரும்புகின் றவர்களுக்கும் தேவியின் பாததூளியே சேவிக்கத் 

தகுந்ததாக ஆகின்றது. (செளந்தர்யலஹரி. சுலோகம்-2, 8). 

இந்நூலாசிரியரும் “பாதந் தருந்துகளாற் புவிபடைத்தவம்மே”? 

(செய். 11. அடி. 8) என்று கூறுகின் ரர். 

ஆதிசங்கரர் “தேவி பஞ்சரத்நம்?”? என்று ஒரு நூல் இயற்றி 

யுள்ளார். அந்நூலில் “*அதிகாலையில் விழித்த குழந்தையின் முதல் 
எண்ணம் தாயின் முகமாம். தாயின் பரந்த நெற்றியும், அதில் 

விளங்கும் குங்குமமும் செக்கச்சிவந்த இதழும், புல்லக்கணிந்த 

மூக்கின் அழகும், புன்சிரிப்புக் கலந்த முகமலர்ச்சியும் நோக்கில் 
உலகத்தை அளித்துக் காக்கும் கருணையும் குழந்தையின் மனக்கண் 
முன்வந்து நிற்கின்றன; தாயைத் தோத்திரத்து நாமாக்களைச் 

சொல்லிக்கொண்டிருக்கையில் தாயே வந்துவிட்டால் எல்லை 

யில்லாத ஆனந்தம் உண்டாகின்றது என்று கூறுகின்றார்.



நீலகண்ட தீக்ஷிதர் தாம் இயற்றிய. “ஆனந்த சாகரஸ்தவம”? 

என்ற நூலில் “சூரிய சந்திரர்கள் மறுபடி உதயமில்லாமல் அத்த 

மித்து விடும் காலத்தில் ஆனந்தமயமானதும், அத்வைத ஞான 

மயமானதுமான உன் பாதாரவிந்தம் என் அந்தரங்கத்தில் காணக் 

கிடைக்குமா?” என்று கேட்கின்றார். ் 

இந்நாலாசிரியரும் மேற்சொன்ன கருத்தினை மனத்தினுள் 

கொண்டு “:சிவகாமவல்லி மலர்ப்பதத்தைச் சிந்தனை செய்து 

உள்ளுருகிக் கசிந்து செயலறுத்தால் பந்தமுண்ணீங்கிச் சிவபோகம் 

யார்க்கும் கிடைக்கும்”? என்று கூறுகின்றார். 

எல்லாமே அவளாக இருப்பதை உணர, அவள் திருவருள் 

வேண்டும். அவளருளாலே அவள்தான் வணங்க வேண்டும். 

எல்லாவுலகங்களுக்கும், உயிர்களுக்கும், அவற்றின்  இயக்கங் 

களுக்கும் அவள் தான் காரணம் என்று வேதங்கள் கூறுகின்றன. 

“அறிந்தேன் எவரும் அறியா மறையை அறிந்துகொண்டு 

செறிந்தேன் உனது திருவடிக் கேதிரு வேவெருவிப் 

பிநிந்தேனின் னன்பர் பெருமையெண்ணாத கருமநெஞ்சால் 

மறிந்தே விழுநர குக்குற வாய மனிதரையே?”, 

யாவரும் அறியாத வேதத்தின் பொருளாகிய உன் திருவடிகளை 

அறிந்து கொண்டேன். அறிந்து கொண்டு உன் திருவடிகளையே 

பற்றுக் கோடாகக் கொண்டேன். உன் அடியார்களின் சிறப்பினை 

ஆராயாத அஞ்ஞானம் நிறைந்த மனத்தால் அழுந்துகின்ற 
நரகத்திற்கு உறவாகிய மனிதர்களுக்குப் பயந்து அவர்களை விட்டு 
நீங்கினேன்”, என்று கூறுகின்றார் அபிராமபட்டர். 

மேலும் அவர் “மனிதரும் தேவரும் மாயா முனிவரும் வந்து 

சென்னி குனிதரும் சேவடிக் கோமளமே”? என்கிருர். 

சர்வேசுவரியான ஜகந்மாதா தனது பொற்பாத கமலங்களால் 

ஸ்ரீபுரம் என்ற நகரத்தின் உத்தியானவனத்தில் மெதுவாக நடந்து 

கொண்டு தோழிகளுடன் ஆனந்தமாக இருக்கும் பொழுது 

பிரமாவானவர் ஜகந்மாதாவைத் தரிசனம் செய்து, அம்பாள் நடந்து 

வந்த இடத்திலுள்ள பாததூளிகளைத் தான் எடுத்துக் கொண்டு 

ஈரேழுலகங்களையும் படைத்து, “சிருஷ்டி கர்த்தா?” என்ற பெயரை 

யடைந்தார். 

இந்த உலகம் ஸ்ரீவித்யையின் பாததூளியின் அம்சம் என்று 

அறிந்து திருமாலானவர் காப்பாற்றி வருகின்றார். இதையறிந்த 

ருத்திரர் பிரமனுக்கும், விஷ்ணுவுக்கும் தேவியினுடைய பாத தூளி 

கிடைத்ததே நாம் அதை அடைய  பாக்கியமில்லாதவனாகி



Vv 
Ah, டு 

விட்டோமே என்று எண்ணி மகாப் பிரளய காலத்தில் சம்ஹாரத் 

தொழிலின் கர்த்தாவாக ஆகிறேன் என்று தீர்மானித்து அவ்விதமே 

பிரளய காலத்தில் பதினான்கு உலகங்களாக விளங்கி வரும் தேவியி 

னுடைய பாத தூளியைக் கையில் எடுத்து வைத்துக் கொண்டு 

“Subs” மந்திரத்தால் தேவியினுடைய அருளை அடைவதற் 

காகத் தன் பாதம் முதல் தலைவரையிலும் பூசிக். கொண்டு 

கிருதார்த்தராகிப் பரதேவதையினுடைய தியானத்தில் ஈடுபட்டி 

ருந்தார் என்று செளந்தர்யலஹரி கூறுகின் றது, 

இதனால் பிரமன், விஷ்ணு, ருத்திரன் என்ற மும்மூர்த்திகளும் 
தேவியினுடைய பாத தூளியைப் பூசை செய்து படைத்தல், 

காத்தல், அழித்தல் என்ற செயல்களைச் செய்து வருகின்றார்களே 

தவிரச் சுயமாக அவர்களுக்குத் தொழிலைச் செய்யும் ஆற்றல் இல்லை. 

தேவர்களும் கூட தேவியினுடைய பாத தூளியின் சிறப்பினால் தான் 

எல்லாவிதமான நன்மைகளையும் அடைகின்ருர்கள். இல்லறத்தார் 

களுக்கும் ஆயுள் ஆரோக்கிய ஐசுவரியப் பெருக்கிற்கும், சத்ருக்கள் 

அழிவதற்கும், சிறந்த ஞானத்தை யடைவதற்கும் பராசக்தியின் 

பாதாரவிந்த தூளியின் பூசையே சிறந்தது. பராசக்தியின் பாத 

தூளியே மோட்சத்தை அடியார்களுக்குச் சுலபமாகக் கொடுக்கக் 

கூடியது. 

டாக்டர் ஐயரவர்கள் அரும்பாடுபட்டுக் கறையானுக்கும்; 

இராமபாணப் பூச்சிகளுக்கும் உணவாகாமலும், ஆடிப்பெருக்கு 

வெள்ளத்தில் போகாமலும் பாதுகாத்துப் பல சங்க இலக்கியங்களை 

யும், புராணங்களையும், . பிரபந்தங்களையும், ஐம்பெருங் காப்பியங் 

களில் மூன்றினையும் அச்சுவாகனம் ஏற்றி என்றும் அழியாவண்ணம் 

செய்தார்கள். 

ஐயரவர்கள் தம் வாணாளில் ஊர் ஊராகச் சென்று அரும்பாடு 

பட்டுச் சேகரித்த சுவடிகள் பல. அவற்றில் முக்கியமான நூல்களை 

அவரே பதிப்பித்து விட்டார்கள். பதிப்பிக்காமல் விடுபட்ட நூல் 

களை அவரது பெயரால் திருவான்மியூரில் திருமதி. ருக்மிணிதேவி 
அவர்களால் நிறுவப்பட்டு இலங்கிவரும் நூலகம் பதிப்பித்துக் 

கொண்டு வருகிறது. 

ஐயரவர்கள் சேகரித்து வைத்த சுவடிகளில் “சிவகாமி அம்மன் 

அந்தாதி:?, “சிவகாமி அம்மன் அகவல்? **சிவகாமி அம்மன் 

ஊசல்??, “₹தில்லைச் சிவகாமி அம்மன் கலிவெண்பா?”, “சிவகாமி 

அம்மன் பேரில் தோத்திரம்”?, “சிவகாமவல்லி விருத்தம்?” என்பவை 

மிகவும் முக்கியமானவை, ஐயரவர்களே இந்நூல்களைப் படித்துத் 

திருத்தஞ் செய்துள்ளார்கள். தாமே பதிப்பிக்க வேண்டும் என்ற 

எண்ணம் இருந்தது போலும்.

“சிவகாமி அம்மன் அந்தாதி:' என்னும் இந்நூலினைப் பதிப்பிக்க 

850 எண்ணுள்ள ஓர் ஓலைச்சுவடி மட்டும் உள்ளது. அதைப் 

பிரதி செய்து திரு. ௩. ஐயாசாமி என்பவரிடம் கொடுத்து ஐயரவர்கள் 

முறையினைப் பின்பற்றிக் குறிப்புரை முதலியன எழுதித் தரவேண்டும் 

என்று கேட்டுக் கொண்டபோது திரு. ௩. ஐயாசாமி அவர்கள் மன 

முவந்து ஏற்றுக் கொண்டு குறிப்புரை எழுதிக் கொடுத்து நன்கு 
ஆய்ந்து சிறந்த முறையில் முன்னுரையையும் எழுதிக் கொடுத்தார் 

கள். அவரது முன்னுரையைக் கூர்ந்து நோக்கின் எவ்வளவு 

ஆர்வத்துடனும், ஊக்கத்துடனும் இப்பணியைச் செய்துள்ளார் 

என்பது நன்கு விளங்கும், அன்னாருக்கு நூல் நிலையம் நன்றியைத் 

தெரிவித்துக் கொள்கின்றது. 

இந்நூல் நன்கு வெளிவர ஊக்கம் காட்டிய நூல்நிலைய ஆட்சிக் 

குழுத் தலைவர் திரு. எஸ். குகன் அவர்களுக்கு நன்றி. 

இந்நூல் அச்சாகும்போது ஒப்பு நோக்குதல் முதலிய பணிகளை ச் 

செய்தவர் திரு. எஸ். சாயிராமன் ஆவர். 

இத்நூலினைச் சிறந்த முறையில் அச்சிட்டுக் கொடுத்த சுதா 

அச்சக உரிமையாளர் திரு. சுப்பிரமணியன் அவர்களுக்கு நன்றி. 

மத்திய அரசு இப்பதிப்பு வெளிவர ஓரளவு மானியம் அமைத்த 

மைக்கு நன்றி. ல் 

வித்துவான். ௬. பாலசாரநாதன் 

பெசன்ட் நகர் ஆராய்ச்சித்துறைப் பிரிவு 

8-38-1984 டாக்டர் ௨. வே. சாமிநாதையர் 

நூல்நிலையம்

சிவகாமி அம்மன் அந்தாகுி 
| முன்னுரை 

அந்தாதிப் பிரபந்தங்கள் 
தமிழ் இலக்கியத்தில் பிரபந்தங்கள் பெரும் பான்மையான 

இடத்தை வகிக்கின்றன. அவை தொண்ணூற்றாறு வகைப்படும் 
என்பர். அவற்றுள் அந்தாதியும் ஒன்று. 

அந்தாதி--பொது விளக்கம் : 

**அந்தாதி':--இது வடமொழிச் சொல். அந்தத்தை ஆதியாக 
உடையது என்பது பொருள். இப்பொருளின்படி இஃது இரண்டாம் 
வேற்றுமைத் தொகைப்புறத்துப் . பிறந்த அன்மொழித்தொகை 
காரணக்குறிப் பெயராயிற்று. (பதாம்புயம் என்பதுபோல இது 
தீர்க்கசந்தி,) 

“தன்கண் உள்ள செய்யுட்களுள் முன் உள்ள செய்யுளின் 

அந்தத்தால் அடைந்த ஆதியை, அடுத்துள்ள செய்யுள் பெற்று 
வருதலை உடையது, இது நூலுக்கு மூன்றாம் வேற்றுமை உருபும் 
பயனும் உடன்தொக்கத் தொகைப் புறத்துப் பிறந்த அன்மொழித் 
தொகையாகிய காரணப் பெயர். மண்ணாலாகிய குடம் போன்றது--?? 
என்பதும் இலக்கணம்.* 

தூது, உலா, கோவை, கலம்பகம் போன் றவைகளும் பிரபந்தங் 
களே, ஆனால், அந்தாதிப் பிரபந்தம் இவைகளினின்றும் மாறு 
பட்டது; எளியது; விதிகள் குறைந்து காணப்படுவது. மேற் 
கூறப் பெற்ற தூது, உலா, கோவை, கலம்பகம் ஆகியவைகளிலும் 
அந்தாதி முறை அமைந்திருப்பினும், வேறுபல இலக்கணங்களும் 
அவைகட்குண்டு. இன்றியமையாதன வாகிய உறுப்புக்கள் உண்டு. 
அத்தகைய உறுப்புக்கள் யாவுமின்றி, சொல்தொடர் நிலை ee Dea 
மட்டுமே பெற்று இயல்வது “அந்தாதி”? எனப்பெறும், 

_ பிரபந்தச் செய்திகள் : 

. சிறு பிரபந்தங்களைப் பற்றிய செய்திகள் 5-ஆம் நூற்றாண்டைச் 
சேர்ந்த சேந்தன் திவாகரத்தில் உள. பத்தாம் நூற்றாண்டைச் 
சார்ந்த “பன்னிரு பாட்டிய??லிலும் காணக்கிடக்கின்றன.? இந் 
நூல்களும் பிரபந்தங்களின் முழு எண்ணிக்கையைக் கூறவில்லை, 

_ பதினோராம் நூற்றாண்டைச் சேர்ந்த இளம் பூரணர் பிரபந்தங் 
கள்” தொண்ணூற்றுறு எனக் கூறுகின்றார். “பிரபந்த மரபியல்”? 
என்னும் நூல், 
  

1. பன்னிருபாட்டியல்: பக்; 199. 
கா. ரா. கோவிந்தராச முதலியார் அவர்கள் கழகப் பதிப்பு, 

எண்: 2. பன்னிருபாட்டியல்: சூ: 99:



ட - 4ழிள்ளேக் கவிமுதல் புராணம் ஈ௫த் 

தொண்ணூற் ரறு எனுந்தொ கையதாம்”? 

எனக் குறிப்பிடுகின்றது. கி,பி, 17-ஆம் நூற்றாண்டைச் சேர்ந்த 

**சிவந்தெழுந்த பல்லவராயன் உலா”? என்னும் நூல். 

பற்பல சந்தம் பரணிமணிக் கோவைமுதற் 

பொற்பொலி யந்தாதி பூச்சின்னம் - சொற்பொருள் கள் 

ஆலப்ர வஞ்சம்போ லாகிய தொண்ணூற்ருறு 

கோலப்ர பந்தங்கள் கொண்டபிரான்”” ய் 

் (கண்ணி 108, 104). 

எனப் பேசுகிறது.3 இவ்விரண்டு நூல்களும் எண்ணிக்கையை 

மட்டுமே கூறுகின்றன. அவையாவை என மூறைப்படுத்திக் கூற 

வில்லை. இத்தொண்ணூற்ருறு பிரபந்தங்களையும் முறையாக எடுத் 

தியம்பிய பெருமை வீரமா முனிவர் அவர்களையே சாரும். 

கி.பி, 1798.Qeo வீரமா முனிவர் அவர்கள் வெளியிட்ட 

“தொன்னூல் விளக்கம்”? என்னும் நூலில் செய்யுள் மரபில் இவற்றை 

முறைப்படுத்திக் கூறியுள்ளார். தமிழில் வழங்கும், “96 aimats 

பிரபந்தங்களுக்கு உருக்கொடுத்து நடமாடவிட்டவர் வீரமா முனிவர் 

ஆவார்”* என்று அறிஞர் கூறியுள்ளார்.* 

பன்னிரு பாட்டியல் வாயிலாக அறியப்படும் அந்தாதிகள் 

மூன்று; 

(19) கலியந்தாதி, (2) ஒலியந்தாதி, (8) அந்தாதித் தொகை 

என்பனவாம். 

தொன்னூல் விளக்கம் வாயிலாக அறியப்படும் அந்தாதிகள் : 

(1) ஒலியந்தாதி, (2) பதிற்றந்தாதி. (8) நூற்றந்தாதி என 

மூன்று. 

மேற்கூறப் பெற்ற இரு நூல்கள் வாயிலாகவும் அறியப் பெற்று 

அந்தாதி நூல்கள் மொத்தத்தில் ஐந்தாகும். அவை, 

(1) ஓலியந்தாதி (2) கலியந்தாதி (ஒலியமைப்பு) 

(8) பதிற்றந்தாதி (4) நூற்றந்தாதி (எண்ணிக்கை) 

(2) அந்தாதித் தொகை (தொகை பற்றியது) . 

  

எண் 5: கல்வெட்டு 

எண். &. தமிழ் இலக்கியக் கொள்கை 2. 
சிறு பிரபந்தங்கள்: மு. சண்முகம் பின்னை; பக்: TT

அந்தாதியின் பல்வேறு இலக்கணம் பற்றிக் கூறும் நூல்கள் பல. 

் அவற்றுள்ளும் முதன்மையானவை யாப்பருங்கலக் காரிகையும், 

துண்டியலங்காரமும் ஆம். இவ்விரு நூல்களாலும் அறியப்படும் 

செய்திகளாவன. 

1. அந்தாதி -- “*தொடை?? ௦ 

தொடை எனப்படுவது செய்யுளின் ஓர் உறுப்பு ஆகும், 

மோனை, இயைபு, எதுகை, முரண், அளபெடை என்பனவும், 

அந்தாதி, இரட்டை ஆகியனவும் தொடை எனப்பெறும் செய்யுள் 

உறுப்பாகும். 

**ஒரு பாடலின் ஒரு அடியில் இறுதிக்கண் நின்ற எழுத்தானும், 
அசையானும், சீரானும், அடியானும், மற்றையவடிக்கு ஆதியாய்த் 

தொடுப்பது அந்தாதித் தொடை?” எனப்படும், 

“ஈறு முதலாத்  தொடுப்ப தந்தாதியென் 

றோதினர் மாதோ உணர்ந்திசி னோரே”: 

என்பது யாப்பருங்கலம். 

“965 முதலாத் தொடுப்பதந் தாதி” (47) என்பது 
யாப்பருங்கலக் காரிகை. 

“*அடியுஞ் சீரும் அசையும் எழுத்தும் 
முடிவு முதலாச் செய்யுள் மொழியினஃ 

தந்தாதித் தொடையென் றறைதல் வேண்டும்”? 

என்று கத்தத்தனார் விளக்கினார், 

அந்தாதித் தொடை என்பது ஒரு செய்யுளின் ஓர் அடியுள்ளும், 
ஒரு செய்யுளுக்குள்ளேயும் அமையப் பாடப் பெறுவது. டாக்டர் 

௨. வே. சாமிநாதையர் அவர்கள், “இரண்டு அடிகளுக்குள் 
அமைவது அந்தாதித் தொடை?” எனத் ““திருமயிலை யமகஅந்தா தி:? 

என்னும் நூலின் முன்னுரையில் குறிப்பிடுவதைக் காணலாம். 

2. அந்தாதி -- ஒரு சொல்லணி ௦ 

“எழுத்தின் கூட்டம் இடைபிறி தின்றியும் 

பெயர்த்தும்வேறு பொருடரின் மடக்கெனும் பெயர்த்தே:? 

(சூ: 92) என்பது மடக்குப் பற்றிய “தண்டியலங்கார”ச் சூத்திரம், 

“ஒரு செய்யுளுள்ளே ஓரடியிறுதி மற்றையடிக்கு முதலாகத் 
தொடுப்பனவுமுள (சூ: 12, உரை) என . இம்மடக்கு அமையும் 

முறைபற்றியும் கூறப்பட்டுள்ள து.



“மடக்கு” எவ்வெவ்வாறு ஒரு செய்யுளில் அமைந்து வரும் 
என்பது பற்றிய செய்திகளைக் கீழே காணலாம் £ 

(அ) அடிபற்றியன £ 

ஓரடி மடக்கு, ஈரடி மடக்கு, மூன்றாமடி மடக்கு, நான்காம் 

அடி மடக்கு, (4) 

(ஆ) இரண்டடி மடக்குகள் ₹ 

முதலீரடிக்கண் மடக்குதல், முதலடிக்கண்ணும் மூன்றாம் 
அடிக்கண்ணும் மடங்குதல், முதலடிக்கண்ணும், நான்கா 

மடிக்கண்ணும் மடங்குதல், கடையீரடிக்கண் மடக்குதல், 

இடையீரடிக்கண் மடக்குதல், இரண்டாமடிக்கண்ணும் 
நான்காம் அடிக்கண்ணும் மடக்குதல். (6) 

(இ) மூன்றடி மடக்குகள் ₹ 

ஈற்றடி யொழித்து ஏனை மூன்றடி மடக்கு, முதலடி 
யொழித்து ஏனை மூன்றடி மடக்கு, முதலடியொழித்து 
ஏனைய மூன்றடி மடக்கு, ஈற்றயலடியொழிந்து ஏனை 

மூன்றடி மடக்கு, (4) 

(ஈ) நான்கடி மடக்கு : 

நான்கடியும் மடக்கியது முற்று மடக்கு, (1) 

(௨) ஓரடியில் வரும் மடக்குகள் 2 

ஆதிமடக்கு, இடைமடக்கு, கடைமடக்கு, ஆதி இடை 
மடக்கு, ஆதி கடைமடக்கு, இடைகடை மடக்கு, முழுதும் 

மடக்கு. (7) 

(ஊ) மூவகை : 

இடையிட்டு வருவன, இடையிடாது வருவன; இடை. 

யிட்டும் இடையிடாதும் வருவன. 

ஆக மொத்தம் மடக்குகள் முந்நூற்றுப் பதினைந்து ஆகும். 

“மடக்கு” எனத் தண்டியலங்காரம் மேற்கூறிய எல்லாச் செய்தி 

களும், *தொடை:? பற்றி யாப்பதிகாரம் கூறியன வேயாகும். 

“ஓரெழுத்து மடக்கலும் உரித்தென மொழிப”? (சூ: 97), என் 
பதன் வாயிலாக ஓர் எழுத்து மீண்டும் வந்தாலும், “மடக்கு? என 

அறிகிறோம். ்



ட் 

“ஓரெழுத்தும், ஈரெழுத்தும், மூன்றெழுத்தும், நான்கெழுத்தும், 
இனவெழுத்தும், மெய்யெழுத்தும், உயிரெழுத்து மடங்கும்; உயிரும் 

மெய்யும் மடங்கும்போது உயிர்மெய்யாய் மடங்கும் என்பன யாவும் 

“மடக்கலும்? என்ற உம்மையால் பெறப்பட்டன. 

மேற்கூறிய மடக்குகள் அனைத்தும் ஒரு செய்யுள் முழுதும் 

மடங்குதலும்,- ஓரடி முழுதும் மடங்குதலும் உண்டு எனக் கொள்ள 

வேண்டும். 

இரண்டு, இரண்டு அடிகள் ஒரேயளவினையுடையவாய் 

மடங்கும்போது, அதற்குப் “*பாடகமடக்கு”” என்று பெயர், 

ஓர் அடியின் ஈற்றுச் சொல் அடுத்த அடியின் ஆதியாக மடங்கி 

வருவதும் உண்டு, இது இடையிட்டு முதலும் இறுதியும் மடங்கி 

வரும், இதனைச் “சந்தட்டய மடக்கு?” அல்லது முற்று மடக்கு” - 

என்று கூறுவர். . 

“அந்தாதிப் பதந்தாதி மடக்கே”' (மாறனலங்காரம்) 

“ஓத்த வெழுத்திற் பொருள்வே றாக 
வைத்துமொழி மடக்கின து மடக்கெனப் படுமே”? 

் (வீரசோழியம்) 

எனப் பிற இலக்கண நூல்கள் கூறுதுங் காண்க. மடக்கு என்பதும் 

யமகம் என்பதும் ஒன்றே யாகும். 

(3) அந்தாதி--சொற்றொடர்நிலைச் செய்யுள் : 

செய்யுள் அந்தாதி சொற்றொடர் நிலையே?” (18) என்பது 

தண்டியலங்காரச் சூத்திரம். செய்யுள் தனிச்செய்யுள் என்றும் 

தொடர்நிலைச் செய்யுள் என்றும் இரு பிரிவுபடும். தொடர்நிலைச் 

செய்யுள், சொற்றொடர் நிலைச் செய்யுள் என்றும் பொருள் தொடர் 

நிலைச் செய்யுள் என்றும் இரு வகைப்படும். இவ்விருவகையுள்ளும். 

அந்தாதி என்பது சொற்றொடர் நிலைச் செய்யுள் ஆகும் என்பதே 

மேல் உள்ள சூத்திரக் கருத்து. : 

(4) அந்தாதி--மூன்று நிலைகள் ‘ 

நாம் இதுகாறும் கண்டவற்றால் மூன்று நிலைகளில் நின்று 

“அந்தாதி: செயல்படுகிறது. 

முதலாவதாக அமைவது “தாடை அந்தாதி”? அல்லது அந் 
தாதித் தொடை: ஆகும், ஒரு செய்யுஷக்குள்ளேயே சொல் 

தொடர்ந்து வருமாறு தொடுப்பதைக் குறிக்கின் றது; இரண்டு அடி 
களுக்கிடையில் அமைவது. :



இரண்டாவதாக அமைவது அணி அந்தாதி - இதுவே மடக்கு 
ஆகும். இது பற்றிய விரிவினை முன்னரே கண்டோம். 

மூன்றாவதாக அமைவது - “செய்யுள் அந்தாதி”. செய்யுட்களின் 

சொல்தொடர் நிலையைக் குறிக்கின்றது. இம்மூன்று செயல் நிலை 

களும், ஒன்றே என்பதும், பெயரளவில் வேறு என்பதும் புலப்படும். 

அந்தாதித்து வரும் பிரபந்தங்கள் : 

“pot muse வாகிய இனமந் தாதி 

கோவை காப்பிய மாதியாக் கூறுவன.”” 

என்பது *பன்னிரு பாட்டியற்: சூத்திரம். 

கலம்பகம், மும்மணிக் கோவை முதலியனவும் அந்தாதித்து 

வருவனவேயாகும். அவை சொல்லால் தொடர்ந்து வருதலுடன், 

முதன்மையான பல்வகை வேறு உறுப்புக்ககாக் கொண்டும் வருவன. 

அந்தாதித்து வரினும் பிற பிரபந்தங்கள் சொற்றொடர் நிலைச் செய்யுள் 

ஆகா. சொற்றொடர் நிலைச் செய்யுள் ஆகும் தகுதி “அந்தாதி?” 

ஒன்றற்கு மட்டுமே உண்டு, எப்பொருகக் கொண்டு வேண்டு 
மானாலும் அந்தாதியாக்கப் பெறலாம். **வேண்டிய பொருளிற் 

பண்பாய் உரைப்பது அந்தாதித் தொகையே”? (128) என்பது 

பன்னிரு பாட்டியற் சூத்திரம், 2 

அந்தாதி எனினும், அந்தாதித் தொகை எனினும் (இரண்டும்) 
ஒன்றேயாகும், 

“பன்னிரு பாட்டியல்” கூறும் பிரபந்தங்களின் மொத்த 

எண்ணிக்கை அறுபத்து மூன்று. அவற்றுள் sao பதிஞன்கு 

மட்டுமே அந்தாதித்து வரும். 

1, கலம்பகம் 2, பல்சந்தமாலை 8. இணைமணி மாலை 
4. இரட்டைமணி மாலை &. மும்மணி மாலை 8. நான்மணி 

மாலை 7. கலம்பக மாலை 8 மும்மணிக் கோவை 9 acd 

அந்தாதி 10 ஒலி அந்தாதி 11 நவமணி மாலை 18. அந்தாதித் 
தொகை 189, ஒருபா ஒருபஃது 14 இருபா இருபஃது. 

அவ்வாறே, 19-ஆம் நூற்றாண்டு இலக்கண நூலான முத்து 

வீரியம்? 18 பிரபந்தங்கள் eere ee) sues எனக் கூறுகின்றது. 

அவை: 

1. கலம்பகம் 2, மும்மணிக் கோவை 3. அட்டமங்கலம் 

1, இரட்டைமணிமாலை 5.. நவமணிமாலை 8. நான்மணிமாலை



7 

4. மும்மணிமாலை 8. ஒலியலந்தாதி 9. பதிற்றந்தாதி 10. நூந்றந்தாதி 

11, ஒருபா ஒருபஃது 12, அலங்கார பஞ்சகம் 19, இருபா 

இருபஃது- 

மேலே கூறப்பட்ட இரண்டு இலக்கண நூல்களினாலும், மொத்தம் 

உள்ள் தொண்ணூற்றாறு வகைப் பிரபந்தங்களில் பதினெட்டுப் பிரபந் 
தங்கள் மட்டுமே அந்தாதித் தொடையாய் வரும் என்பதை 
அறிகிறோம். அவற்றுள்ளும்- 

“கலி அந்தாதி”, “ஒலி அந்தாதி”, “பதிற்றந்தாதி”, “நூற்றந் 
கூதி:?, “அந்தாதித் தொகை”? ஆகியவை மட்டுமே சொல்தொடர் 

நிலைச் செய்யுளாகிய அந்தாதி நூல்களாகும். ் 

பிற பதின்மூன்று நூல்களும் பிற உறுப்புக்களை முதன்மையாகக் 
கொண்டும், பின்னர் அந்தாதித் தொடை. கொண்டும் நூல் 

அமையப் பெறும், ் பகல 

அந்தாதியும் மண்டலித்தலும் 5 

அந்தாதித். தொடை கொண்டும் நூல்கள் பாடப் பெறுவத 

னாலும், அந்தாதி நூல்களும் அவ்வாறே வருவதனாலும்,$இரண்டற்கும் 
ஒரு வேறுபாட்டை :: உணர்த்துவதற்காக அமைந்தது - இம் 

*மண்டலி?த்தல் ஆகும், 8001 ட் ் 

.... நூலின் (மூதல்) தொடக்கச் சொல்லே, நூலின் இறுதிச் 
சொல்லாக மீண்டும் வருமாறு அமைத்துப் பாடுவது மண்டலித்தல் 
எனப்படும். esr: 

எடுத்துக்காட்டாகக் காரைக்கர்ல் , அம்மையாரின். அற்புதத் 
திருவந்தாதி “பிறந்து மொழிபயின் ற”? எனத் தொடங்கி, “பேராத 

காதல் பிறந்து?” என முடிகிறது. இதனையே மண்டலித்தல் என் 
கிறோம். இம் மண்டலித்து முடிதலே அந்தாதி” நூலிற்குள்ள 
சிறப்பு உத்தியும், விதியும் எனக் கூறலாம். 

ஒரு நூலுக்குள் *மண்டலித்தல்” அமைவதைப் போலவே, ஒரு 
பாடலுக்குள் ளேயும், **“மண்டலித்தல்?? அமைவதுண்டு. 

“உலகுடன் விளக்கும் ஒளிதிகழ் அவிர்மதி 
மதிநலன் அழிக்கும் வளங்கெழு முக்குடை 
முக்குடை நீழற் பொற்புடை யாசனம் 

ஆசனத் திருந்த திருந்தொளி யறிவனவ் 
வாசனத் திருந்த திருந்தொளி யறிவனை 
அறிவுசேர் உள்ளமோ டருந்தவம் புரிந்து 

துன்னிய மாந்தர் தென்ப ் 
பன்னருஞ் சிறப்பின் விண்மிசை உலகே!*--

எனவரும் *யாப்பருங்கலவிருத்தி*ப் பாடல் “மண்டல மயக்கந்தா தி”£க் 

குச் சிறந்த எடுத்துக்காட்டு ஆகும். இப்பாடலின் முதலும், 

முடிவும் உலகு என அமைந்து மண்டலித்தல் காண்க. 

““கயலேர் தரவருங் கடிபுனற் காவிரி 

காவிரி மலருகக் கரைபொரு மரவம் 

மரவம் பூஞ்சினை வண்டொடுஞ் சிலம்பும் 

சிலம்புதுழ் தளிரடித் திருமனைக் கயலே?? 

என்றும், 

மாலை யாகவெய் யனங்கவேள் பயிறருமாலை 

மாலை வேட்டவர் மனங்கொலோ வவன்றுழாய்மாலை 

மாலை யோவுடைத் ததுநினைந் தொழுகுமாலை 

மாலை யாவுடை யவரைவந் திடர்செயுமாலை”? 

என்றும், 

வரும் இவ்விரு பாடல்களும், “அந்தாதி மடக்கு” பற்றிய தண்டியலங் 

கார உதாரணப் பாடல்கள், இவ்விரு பாடல்களிலும், முறையே, 

**கயலே?? என்னும் சொல்லும் “மாலை?” என்னும் சொல்லும் மண் 

டலித்து வந்துள்ளமை காண்க. 

“திருத்தொண்டர் புராணம்” என்றும் ₹பெரிய புராணம்:-- 
“உலகெலாம்: என த் தொடங்குகின்றது. பிறகு “*நிலவி உலகெலாம்?” 

என மண்டலித்து முடிகின்றது. இந்நூல் “*அந்தாதி:யன்று? 
ஆயினும் மண்டலித்தல் கையாளப்பட்டுள்ள து. 

மண்டலிக்கும் நூல்கள் அந்தாதியாக இருக்க வேண்டுவது 

இல்லை; ஆனால் அந்தாதி நூல்கள் மண்டலித்தல் சிறப்பு, அந்தாதி 
நூல்கள் மண்டலிக்காமலும் வரும். மண்டலிக்காது வரும் 

அந்தாதிப் பாடல்களையோ; நூல்களையோ நாம் “செந்நடை 

அந்தாதி?” என்கிறோம். ் 

இனிப் பல்வேறு வகையான ::மண்டல அந்தா தி”?களையும், 

“Qe bpm யந்தாதி”களையும் வகைப்படுத்திக் காண்போம். 

மண்டல அந்தாதிகள் பின்வருமாறு அமையும் : 

**வேங்கையஞ் சாரல் ஓங்கிய மாதவி : 

விரிமலர்ப் பொதும்பர் மெல்லியல் முகமதி 

திருந்திய சிந்தையைத் திறைகொண் டதுவே:₹-- 

என்பது, “மண்டல எழுத்தந்தாதி:”,



“மபேதுற விகந்த பெருந்தண் காவிரி 
விரிதிரை தந்த வெறிகமழ் வாசம் 

சந்தனக் குழப்பு முலைமிசைத் தடவிய 

வியனறுங் கோதைக்கு மெல்லிதால் நுசுப்பே”? 

என்பது “மண்டல அசையந்தா தி”. 

“உலகுடன்... உலகே: என மேலே எடுத்துக் காட்டப் 

பெற்றது--”?மண்டல மயக்கந்தாதி:?. மேலும், 

“வேத முதல்வ / ஏதமில் அகணித 

தத்துவர் தலைவ முத்தி முதல்வ 
வழுவா ஞானக் குழுவுடன் வந்து 

துன்னாப் பாவ மன்னரை அவித்த 

குரும நேமிப் பரமனென! வியந்து 

துன்னின ராகி மின்னென மிளிர்ந்த 
துகைமுடி சாய்த்துச் சத்துவர் வணங்குவ 

வகைமுடி வில்லினை வாடுக எனவே/?-- 

(திருப்பாமாலை) 

என்பது அசையந்தாதியும், எழுத்தந்தாதியும் மயங்கி வந்த 

மண்டல மயக்கந்தாதி ஆகும். உதாரணங்கள் பிறவற்றிற்கு வந்த 

வழிக் கண்டு கொள்க. இவற்றை யெல்லாம் வைத்து ஒருமித்துக் 

காணும்போது, மண்டல அநீதாதிகள்-- 

“மண்டல எழுத்தந்தாதி,”” “மண்டல அசையந்தா தி, மண்ட 

லச் சீரந்தாதி??, “மண்டல அடியந்தாதி:?, “மண்டல மயக்கந்தா தி:? 

எனவரும். அவ்வாறே, ““செந்நடை அந்தாதிகள்:”, 

““டசுந்நடை எழுத்தந்தாதி””, செந்நடை அசையந்தாதி:?”, 

“*செந்நடைச் சீரந்தாதி'?, ““செந்நடை அடியந்தாதி??, ““செந்நடை 

மயக்கந்தாதி””, “செந்நடை இடையிட்ட அடியந்தாதி:” என வரும். 

““முத்நீர் ஈன்ற அந்நீர் இப்பி 
இப்பி ஈன்ற இலங்குகதிர் நித்திலம் 

நித்திலம் பயந்த நேர்மணல் எக்கர் 

எக்கர் இட்ட எறிமீன் உணங்கல் 

உணங்கல் கவரும் ஓய்தாள் அன்னம் 

அன்னம் காக்கும் நன்னுதல் மகளிர் 
மகளிர் கொய்த மயங்குகொடி அடம்பி 

அடம்பி அயலது நெடும்பூந் தாழை 
தாழை அயலது வீழ்குலைக் கண்டல் 

கண்டல் அயலது முண்டகக் கானல்

கானல் அயலது காமரு நெடுங்கழி 
நெடுங்கழி அயலது நெருங்குகுடிப் பாக்கம் 
பாக்கத் தோளே பூக்கமழ் ஓதி 
பூக்கமழ் ஓதியைப் புணர்குவை யாயின்?” 

என வருவது, **செந்நடைச் சீரந்தா தி:”, 

₹*ஆதியங் கடவுளை: அருமறை பயநீதனை 

போதியங் கிழவனை பூமிசை ஓதுங்கினை 

போதியங் கிழவனை பூமிசை ஒதுங்கிய 
சேதியஞ் செல்வநின் திருவடி. பரவுதும்”? 

(சூளா: இரத: 96). இது “செந்நடை அடியந்தாதி””, 

**பொன்னலர் துதைந்த பொரிதாள் வேங்கை 
வேங்கை ஓங்கிய வியன்பெரும் குன்றம் 
குன்றத் தயல்து கொடிச்சியர் கொய்புனம் 

புனத்தயற் சென்ற சிலம்பன் 

சிலம்படி, மாதர்க்கு நிறைதோற் றனனே??-4 

என்பது, “செநீநடை மயக்கந்தாதி?”, சீரந்தாதியும், அசையந்தாதி 

யும் மயங்கி வந்துள்ளமை காண்க. 

₹₹இரங்கு குயின் முழவா இன்னிசையாழ் தேனு 
அரங்கம் அணிபொழிலா ஆடும்போலும் இளவேனில் 
அரங்கம் அணிபொழிலா ஆடுமாயின் 

மரங்கொல் மனத்தகன்றார் நெஞ்சமென் செய் 

ததிளவேனில்?? 

இது “*செந்நடை இடையிட்டந்தாதி”” எனப்படும். இஃது, எழுத்து, 
அசை, சீர்களால் இடையிட்டு வந்த அடியந்தர்தி என்பதனை 

அறிக. 

அந்தாதித் தொடையும் பிற தொடைகளும் : 

மோனை, எதுகை, இயைபு, மூரண், அளபெடை எனப்படும் 

ஐந்து தொடைகளுடனும் கூடி அந்தாதித் தொடை வழங்கப் 

பெறுவது உண்டு. மோனையும் அந்தாதியும் கூடிவரின் அது 

மோனையந்தாதி, எனப்படும். அவ்வாறே வருவன, எதுகையந் 

தாதி, என்றும், முரணாய் வருவன முரணந்தாதி என்றும், 
. இயைபாய் வருவன இயைபந்தாதி என்றும், அளபெடையாய் 
வருவன அளபெடையந்தாதி என்றும் கொள்ளப் பெறும். 

அந்தாதித் தொடை பிற ஐந்து தொடைகளுடனும் கூடி வரும் 
ஆற்றல் உடைமையை நாம் இப்பகுதியில் காணமுடிந்தது.

*“மேனமக் கருளும் வியனருங் கலமே 

மேலக விசும்பின் விழவொடு வருமே 

மேருவரை அன்ன விழுக்குணத் தவமே 

மேவதன் றிறநனி மிக்கதென் மனமே.?? 

என்பது மோனையந்தாதி. மண்டலித்தும் வந்தமை காண்க. 

இவ்வாறே, எதுகையந்தாதி, முரணந்தாதி, இயைபந்தாதி, 
அளபெடையந்தாதி ஆகியனவற்றிற்கும் உதாரணம் பொருத்திக் 

கண்டு கொள்ள வேண்டும். 

பொருள் நோக்கு அந்தாதி : 

சொல் தொடர் நிலைச் செய்யுளை அந்தாதி எனக் கூறுவது 

போலவே, பொருள் தொடர் அந்தாதியும் உண்டு எளக் கொள்ள 

வேண்டும். சொல்லாலும். பொருளாலும் தொடர்ந்து வரும் நிலை 

அநீதாதிக்குண்டு என்பதனை அறிய முடிகின்றது. 

மேற்கூறப் பெற்ற அனைத்து அந்தாதிகளையும் பின்வருமாறு 

அடக்கலாம், 

மண்டல அந்தாதி : 

மண்டல எழுத்தந்தாதி, மண்டல அசையந்தாதி, மண்டலச் 

சீரந்தாதி, மண்டல அடியந்தாதி, மண்டல மயக்கந்தாதி, மண்டல 

இடையிட்ட அடியந்தா தி. 

செக்நடை அந்தாதி : 

செந்நடை எழுத்தந்தாதி, செந்நடை அசையந்தாதி, செந் 

நடைச் சீரந்தாத், செந்நடை அடியந்தாதி, செந்நடை மயக்கந்தாதி 

செந்நடை இடையிட்ட அடியந்தாதி, 
’ 

தொடையந்தாதி : 

மோனையந்தாதி, எதுகையந்தாதி, முரணந்தாதி, இயை 

பந்தாதி, அளபெடையந்தா தி, 

பொருள் நோக்கு அந்தாதி-- 

இவற்றையும், இவற்றின் விரிவையும், “யாப்பருங்கல விருத்தி”£யில் 

காண்க, ் 

அந்தாதியும் தொல்காப்பியமும் : 

ஒல்காப்புகழ்த் தொல்காப்பியத்தில் “அந்தாதி” பற்றிக் கூறப் 
பட்டுள்ள செய்திகளைத் தொகுத்து அறிவதே இப்பகுதியின் 
நோக்கம். உரையாசிரியர்கள் மூலமாகவே அந்தாதி” பற்றிய

குறிப்புக்கள் நமக்குக் கிடைக்கின்றன. முதலாவதாகத் தொல் 

காப்பியச் செய்யுளியலுள் எண்வகை வனப்புப் பற்றிக் கூறும் 

இடத்திலும், பின்னர் தொடை பற்றிக் கூறுமிடத்தில் சற்று விரிவாக 

வும் குறிப்புக்கள் காணக்கிடக்கின்றன , 

எண்வகை வனப்புக்கள் ஆவன :₹ 

“அம்மை அழகு தொன்மை தோல்விருந் 
தியைபு புலனிழை பெனவனப் பெட்டே”” (செய்: சூ: 1), 

இவற்றுள் , 

“விருந்தே தானும் 
புதுவது கிளந்த யாப்பின் மேற்றே? (செய்: சூ: 299) 

என்பது - விருந்து” என்னும் வனப்புப் பற்றியது. உரையாசிரியர் 

கள் *விருந்து” பற்றித் தரும் விளக்கங்கள்: 

(௮) புதிதாகப் புனைதலாவது ஒருவர் சொன்ன நிழல் 
வழியன்றித் தானே தோற்றுவித்தல் ; இது.பெரும்பான்மை 

யும் ஆசிரியப்பாவைக் குறித்தது”: -- இளம்பூரணர். 

(ஆ) விருந்து தானும் பழங்கதை மேலதன்றிப் புதிதாகத் தாம் 
வேண்டியவாற்றாற் பல செய்யுளுந் தொடர்ந்து வரச் 

செய்வது; அது முத்தொள்ளாயிரமும், பொய்கையார் 

முதலியோர் செய்த அந்தாதிச் செய்யுளும் என உரைக்க., 

கலம்பகம் முதலாயினவும் சொல்லுப?? - பேராசிரியர். ் 

(இ) “முற்கூறிய *தோல்” என்பது பழைய கதையைப் புதிதாகக் 

கூறல் என்றும், ஈண்டுக் கூறிய விருந்து என்பது பழைய 

தும், புதியதுமாகிய கதை மேற்றன்றித் தான் புதிதாகப் 

படைத்துத் தொடர்நிலைச் செய்யுள் செய்வது”. நச்சினார்க் 

கினியர். 

மேற்கண்ட மூன்று உரையாசிரியர்களின் விளக்கங்களுள். பொதிந் 

துள்ள அடிப்படைக் கருத்துக்களின் திரட்சி : 

(௧) விருந்து - புதிதாகப் புனையப்படுவது- . 
(௨) அது தொடர்நிலைச் செய்யுள் - பொருள் தொடர் நிலைச் 

செய்யுளாகவோ, சொற்றொடர் நிலைச் செய்யுளாகவோ 

இருக்கலாம். எடுத்துக்காட்டு , நூல்கள்: முத்தொள் 

ளாயிரம், பொய்கையார் முதலியோர் செய்த அந்தாதி, 
கலம்பகம் முதலியன. & | 

விருந்து என்றால் புதிது என்பது பொருள். புதிதாகப் புனையப் 

பெற்ற தொடர்நிலைச் செய்யுட்கள் விருந்து என்னும் வனப்பினுள்

அடங்கின. “விருந்தென்பது புதுமை; அஃது ஈண்டு ஆகு 

பெயராய்ப் புதியராய் வந்தார் மேல் நின்றது (திருக்: 44): என்ற 

பரிமேலழகர் உரையும் ஒப்பு நோக்கத் தக்கது. 

“விருந்து என்பது புதியவற்றின் மேற்று; அஃது இப்பொழு 

துள்ளாரைப் பாடுவது; அது வந்தவழிக் கண்டு கொள்க??? என 

யாப்பருங்கலக்காரிகை கூறுவதும் காண்க, 

அந்தாதி என்றால் என்ன என்பது பற்றியோ, அந்நூல் 

எவ்வாறு அமைதல் வேண்டும் என்பது பற்றியோ, விருந்து” 

என்னும் வனப்பு யாதும் கூறவில்லை. மாரறுகப் புதிதாகப் படைக்கப் 

பெற்ற நூல்கள் விருந்து” என்னும் வனப்பிற்கிலக்கியமாகக் 

கொள்ளப்பட்டன என்பதை நாம் உணர்ந்தோம். 

இரண்டாவதாகச் செய்யுளியலுள் *தொடை?: பற்றிய சூத்திரங் 
களின் உரை வாயிலாக ₹*அந்தாதி” பற்றிய குறிப்புக்கள் காணக் 

கிடக்கின்றன. அவையாவன : 

(௧) இளம்பூரணர் உரைக்குறிப்பு : 

“தெரிந்தனர் விரிப்பின் வரம்பில ஆகும்”? -- அவையாவன 

மோனை, எதுகை, முரண், இயைபு, அளபெடை என்பனவற்றின் 

கண் இணை, கூழை, முற்று, . மேற்கதுவாய், கீழ்க்கதுவாய், கடை, 

கடையிணை, கடைக்கூழை, இடைப்புணரென வேறுபடுத் துறழ்ந்தும்; 

எழுத்தந்தாதி, அசையந்தாதி, சீரந்தாதி, அடியந்தாதி எனவும்..... 

வரம்பிலவாகி விரியும்”? (பக்: 467). 

““இவ்வகையினான் ஒரு பாட்டிறுதி மற்றைப் பாட்டின் ஆதிச் 

சீராகி வருதல் கொள்க”? (பக்: 469)1, 

இவர் அசையந்தாதி, சீரந்தாதி என இரண்டும், எழுத்தந்தாதி, 
அடியந்தாதி என் இரண்டும், ஆக நான்கந்தாதித் தொடை கூறு 

வது நோக்கற்பாலது. சொற்றொடர் நிலைச் செய்யுள் பற்றிக் கூறு 

வதும் உன்னற்பாலது. 

(2) பேராசிரியர் உரைக் குறிப்பு : 

**ஒருசீ ரிடையிட் டெதுகை யாயிற் 
பொழிப்பென மொழிப புலவ ராறே:” (சூ:98). 

* இன்னும் *புலவராறெ£ன்றதனால் “தொடையந்தா தீயும், 

*விட்டிசை£யும் ஒரோவென்று இரண்டாகி அசையந்தாதியும், 
  

1: தொல்காப்பியம்: பொருளதிகாரம்: இளம்பூரணர். கழகப் பதிவு: 1959,

Fy Har Hugh, விட்டிசைத் தொடையும். குறிப்பு விட்டிசையுமென 

நான்காம்?” -- 

இன்னும் *புலவராறே” என்று மிகுத்துச் சொல்லியவதனானே 

அமைவன வேறுளவெனத் தழீஇப் புகுந்தவற்றுள் ஈண்டுக் கூரறுத 

அந்தாதித் தொடையும், மற்றை விகற்பத் தொடையாகிய ஒரூஉத் 

தொடையுங் கூறிக் கொள்க??? எனப் புலப்படுத்தப் பெற்றமை 

காண்க. 

*ஓரடியுள் இறுதிச்சீரின் ஈற்றசையும், மற்றையடியின் முதற் 
. சீரின் முதலசையும் ஒன்றத் தொடுப்பது அசையந்தாதி:” - “Qoaf, 

இறுதிச்சீர் முதற்சீரொடு சேரிற் சீரந்தாதியாம்”” (உ-ம்) 

**குன்றகச் சாரற் குதித்தன கோண்மா 

மாவென மதர்த்தன கொடிச்சி வான்கண்”” 

என்பது அசையந்தா தி. 

**தழைபூஞ் சாரற் பூத்த முல்லை 
முல்லை சான்ற கற்பி னல்லோள்”” 

என்பது சீரந்தாதி. 

*அசையந் தாதி முந்நூற்றிருபத் தைந்தாயினவாறு கண்டு 
கொள்க: 

“அவ்வகை யந்தாதி முந்நூற் நிருபத்தைந் 
திவ்வகை முப்பாக் கியற்று”” - (உரைச்சூத்திரம்). 

எனவும், இவ்வுரைச் சூத்திரங்களால் அசையந்தாதி மூந்நூற்றிருபத் 
தைந்தும் ஆயினவாறு அறிந்து கொள்க: 

**இனிச் சீரந்தாதி நூற்றறுபத்து நான்கு”* 

*பாத்தொறும் வந்தசீ ரந்தாதி பாற்படுப்ப 

நூற்றோ டறுபத்து நான்கு”? எனவும், 
*- அந்தாதி யோரிரண்டு மாகத் தொடைநானூற் 

நறெண்பான் மே லொன்பா னெனல்”* - எனவும் பேராசிரி 

யர் சூ: 99 இன் உரையில் விளக்கிக் கூறுகின்ளார்.3 

  

1: தொல்காப்பியம்: பொருளதிகாரம்; இ: பாகம்: பேராசிரியர். பிரமஸ்ரீ 
சி. கணேசையர் உரைக் குறிப்பு: நா. பொன்னையா அவர்கள் பதிப்பு: 1943: 

2: தொல்காப்பியம்: பொருளதிகாரம்: பேராசிசியம்: கழகவெளியீடு; 

(பக். 265, 266, 267, 2968, 269, 270 காண்க.)

(ஐ) ஈச்சினார்க்கினியர் உரைக் குறிப்பு ; 

**மெய்பெறு மரபின் தொடை வகை தாமே 

ஐயீ ராயிரத் தாறைஞ் ஜாூற்றொடு 
தொண்டு தலையிட்ட. பத்துக்குறை யெழுநூற் 

ரொன்பஃ தென்ப உணர்ந்திசி னோரே”. (சூ: 101) 

"*பதின்மூவாயிரத்தோடே. ஆருயிரத்துஇரு நூற்றுத் 
தொண்ணூற்றொன்று எனவே, தொகை, 

பத்தொன்பதினாயி 

ரத்திருநூற்றுத் தொண்ணூற்றொன்றுயிற்று.””? (19291) 

இனியசையந்தாதி, சீர்ந்தாதி வருமாறு t 

மூவகைப் பர்விற்குஞ் சீரந் தாதி 

நூற்றோ டறுபத்து நான்கென நுவல்ப் 

நானூற்று முப்பத் தாறீ ரந்தாதி? 

ஆக இரண்டந்தாதியும் 496, (பக்: 120) (தொல்: நச்: கழக 
வெளியீடு: 1965). 

மேற்கூறிய மூவர் உரைக்குறிப்பினாலும், ல் பற்றி விளங் 
குவன பின்வருமாறு: 

i i ag ௩ ் 0 ஜதி | வமான 
(2) அசையந்தாதி-- இளம்பூரணர், பேராசிரியர், 

சீரந்தாதி நச்சினார்க்கினிய௰ர். 

இவையனைத்தும், தொல்காப்பியர் கூறிய, 

₹“மெய்பெறு மரபின் தொடைவகை தாமே 
ஐயீ ராயிரத் தாறைஞ் ஞர்ற்றொடு 
தொண்டு தலையிட்ட பத்துக்குறை யெழுநூற் 
றொன்பஃ தென்ப உணர்ந்திசி னோரே.” 

(சூ: 101), 
எனப்பட்ட “தொடையில் அடங்கியனவாகும். 

தொல்காப்பியம் நமக்கு அந்தாதி பற்றிக் கூறும் விளக்கத்தால், 

அசையந்தாதி, சீரந்தாதி என்பன இரண்டும், எழுத்தந்தாதி, 
அடியந்தாதி என்பன இரண்டும் இருந்தன என்பதும், அவ்வந்தாதி 
பிற தொடைகளுடனும் கூடி இயலும் என்பதும் ஆகிய செய்திகள். 
இவையே பின்னர் அந்தாதி நூல் அனமயக் காரணம் ஆயின 
என்பதும் உணரலாம்.

“அந்தாதித் தொடை”? தொல்காப்பியர் கூறும் பழமையினை 

உடையது என்பதும், அதுவே, பின்னர்ச் செய்யுட்களில் அமைத் 

துப் பாடப்பட்டது என்பதும், பின்னர் சொற்றொடர் நிலை என 

அழைக்கப்பட்டது என்பதும் வெளிப்படும் உண்மைகள். 

இவ்வளவு *பழமையினை உடைய அந்தாதித் தொடை எவ் 

வாறு தமிழலக்கியங்களில் பயின்றன என்பதைக் காண்போம். 

அந்தாதியும் இலக்கியங்களும் : 

தொல்காப்பியம் கூறும் *தொடைவகைக்க்குள் இருக்கும் 

“அந்தாதித் தொடை”. எவ்வெவ்வாறு பண்டை. இலக்கியங்களுள் 

பயின்றுள்ளன என்பதை ஒரு சிறிது இப்பகுதியில் காண்போம்: 

(அ) திருக்குறளில் அந்தாதிக் கூறுகள்? 

“பபாருள் அற்றார் பூப்பர் ஒருகால் அருள் அற்றார் 

அற்றார் மற் ர௬தல் அரிது”? (248) 
*“மடியை மடியா ஒழுகல் குடியைக் 

குடியாக வேண்டு பவர்”? (6029. 

என ஒரு செய்யுட்கண் அந்தாதிக் கூறுகள் வந்தமை காண்க, 

**ஓர்த்துள்ளம் உள்ள துணரின் ஒருதலையாப் 

பேர்த்துள்ள வேண்டா பிறப்பு”? (85). 

பிறப்பென்னும் பேதைமை நீங்கச் சிறப்பென்னும் 

செம்பொருள் காண்ப தறிவு?” (858). 

என இரு பாடலுக்குள் அந்தாதித் தொடைக் கூறுகள் காண்க. 

(ஆ) புறநானூறு ₹ 

**மண்டிணிந்த நிலனும் 
நிலனேந்ீதிய விசும்பும் 

விசும்புதைவரு வளியும் 

வளித்தலைஇய தீயும் 

தீ முரணிய நீருமென்றாங்கு”” (புறம்: 2). 
““களிறுசென்று களனகற்றவும் 

களனகற்றிய வியலாங்கண்”” (புறம்: 26). 

“வவெண்டிங்களுள் வெயில் வேண்டினும் 
வேண்டியது விளைக்கு மாற்றலை:* (புறம்: 88). 

*எமக்கீவோர் பிறரீக்கீவோர் 

பிறர்க்கீவோர் தமக்கீபவென?” (புறம்: 186).

**நிரப்பாது கொடுக்குஞ் செல்வமும் இலனே 
இல்லென மறுக்குஞ் சிறுமையும் இலனே?? (180) 

**தொய்யா உலகத்து நுகர்ச்சியுங் கூடும் 

தொய்யா உலகத்து நுகர்ச்சி யில்லெனின் 

மாறிப் பிறப்பி னின் மையுங் கூடும் 

மாறிப் பிறவா ராயினு மிமயத்து”? (புறம்: 214) 

(இ) நற்றிணை : 
ae 

oe cer eeDesean 

குன்றகத் ததுவே கொழுமிளைச் சீறூர் 

For ரோளே நாறுமயிர்க் கொடிச்சி 

கொடிச்சி கையகத் ததுவேபிறர்?? (95) 

(ஈ) சிறுபாணாற்றுப்படை £ 

வரிகள் : 14-28 மடக்கிற்கு நல்ல எடுத்துக்காட்டு. 

(௨) தனிப்பாடல் உஜ ஒளவை: 

“வரப்புயர நீருயரும் 

நீருயர நெல்லுயரும் 
நெல்லுயரக் குடியுயரும் 
குடிஉயரக் கோல்உயரும் 

கோலுயரக் கோன் உயர்வான்”? 

(ஊ) சிலப்பதிகாரம் : 

“*கயலெழுதி வில்லெழுதிக் காரெழுதிக் காமன் 
செயலெழுதித் தீர்ந்தமுகம் திங்களோ காணீர் 

திங்களோ காணீர் திமில்வாழ்நர் சீறூர்க்கே 

அங்கணேர் வானத் தரவஞ்சி வாழ்வதுவே. 
(நிலைவரி: 4), 

*“பவள வுலக்கை கையாற் பற்றித் 

தவள முத்தங் குறுவாள் செங்கண் 

தவள முத்தங் குறுவாள் செங்கண் 
குவளை யல்ல கொடிய கொடிய,”? 

(திணைநிலைவரி: வேறு: 4) 

**சேரன் மடவன்னஞ் சேர னடையொவ்வாய் 

சேரன் மடவன்னஞ் சேர னடையொவ்வாய் 

ஊர்திரைநீர் வேலியுழக்கித் திரிவாள்பின் 

சேரன் மடவன்னஞ் சேர னடையொவ்வாய்?” 

் (திணை நிலைவரி 2 25. 

எனப் பலவாறு வந்துள்ளமை காண்க.

அந்தாதி - ஐங்குறுநூற்றிலும் பதிற்றுப் பத்திலும் : 
“சொற்றொடர் நிலைச் செய்யுள் ? அல்லது “அந்தா தி'*ஐங்குறுநூறு, 

பதிற்றுப்பத்து ஆகிய இரு சங்க நூல்களில் சிறப்பாகக் காணப் 

படுகின்றது. அவ்வந்தாதி - ஐங்குறுநூற்றில் தொண்டிப் பத்திலும், 
திற்றுப்பத்து நான்காம். பத்திலும் செந்நடையந்தாதியாகக் 

காணக்கிடக்கின்றது. ் 

தொண்டி என்னும் நகர் மேலைக் கடற்கரையில் விளங்கிய 

துறைமுகப்பட்டினம் ஆகும், இத்தொண்டிநகரைப் பற்றிப் 

பத்துப் பாடல்கள் ஐங்குறுநூற்றில் நெய்தல் திணையில் பாடப் 

பட்டுள்ளன. அவை தொண்டிப்பத்து எனப்படும். : அவற்றை 

யாத்தவர் அம்மூவனார் என்னும் புலவர். இவர் பரணர்: 

காலத்தவர். 

**களங்காய்க் கண்ணி நார்முடிச் சேரல்?” என்னும் சேரமன்ன 

னைப், புகழ்ந்து, காப்பியாற்றுக் காப்பியனார் பாடிய பத்துப் பாடல் 

களே பதிற்றுப்பத்து நான்காம் பத்து ஆகும். சேரன் செங்குட்டு 
வனின் தமையனே களங்காய்க் கண்ணி நார்முடிச் சேரல், இவன் 

கி: பி:. 120 முதல் 145 வரையில் அரசாண்டவன். 

சொற்றொடர்நிலைச்செய்யுளாகிய அந்தாதியினை அம்மூவனார் 

அகத்திணைக்கும், காப்பியாற்றுக் காப்பியனார் புறத்திணைக்கும் 

யாத்து அளித்துள்ளமையால், அந்தாதிக்கு வயது இரண்டாயிரம் 

ஆண்டுகளும், அதற்கு மேலும் என்பது வலியுறுகிறது,. 

மிகப்பழைய தொடைவகையான அந்தாதித்தொடை இவ்விரு 

நூல்களுள் அமைந்துள்ள முறையைக் காண்போம். 

ஐங்குறுநூறு : தொண்டிப் பத்து: அகத்திணை : 

**திரையிமி ழின்னிசை யகஇ யயலது...... 

ஒண்டொடி யரிவையென் னெஞ்சுகொண் டோனளே (1). - 

“ஒண்டொடி யரிவை கொண்டனள் நெஞ்சே.. ... 

இரவி னானுந் துயிலறி யேனே”. (8). 

“இரவி னானு மின்றுயி லறியாது... ... 

.. பின்னிருங் கூந்தல் அணங்குற் ரோரே?? (8). 

*அணங்குடைப் பனித்துறைத் தொண்டி யன்ன...... 
அங்கலிழ் மேனி யசைஇய வெமக்கே (4), 

ச தருளி யாயின் பணைத்தோள்... 

கன கக்க ccs} css வப விரபியல் கொண்டே. (5)

“பண்பும் பாயலும் vee cee von coe coe ove 
suds a eR, EE, தவறே”. (6) 

supe ees see diss soe 
ததக பல தோனும் போரே”. (7) 

தோரும் Fas DUM a's face: asic) see 2 சக்க 

க க்கல் _நல்காக் காலே, (8) 

“nagos நரி. ததக tee 
Ser sage acct e. பது "(9) 

caiman eric: 
துறைகெழு தொண்டி ர்வ ர ட (10) 

இப்பத்துப் பாடல்களும் பொருளாலும், மற்றுச் சொல்லாலும் 

தொடர்ந்து வருவதனை நாம் அறிய முடிகின்றது. இவ்வந்தாதி 
பத்தும் மண்டலிக்காமல் செந்நடையாக அமைத்துள்ளமை காண்க, 

இவை பத்தும் சொல்வகையால் தொடர்ச்சி பெறுதலேயன்றிக் 

கிளவி- வகையால் தொடர்ச்சியுடையவாறும் அறிக,” என்றும் 
“*சொல்வகையால். தொடர்ச்சி பெற்றது அந்தாதித் தொடை? 

என்றும் டாக்டர், ௨. வே. சாமிநாதையர் அவர்கள் எடுத்துக் 
கூறியுள்ளார்கள்! 

““இப்பத்தின்கண் வருகின்ற பாட்டுக்கள் பத்தும் அந்தாதித் 
தொடையில் அமைந்தவை, இந்நூல் தொகுக்கப் பெற்ற காலத்தில் 

இவ்வந்தாதி பத்தும் தமிழகத்தில் சிறப்பாக நிலவினமையின் 

இவற்றைச் சான்றோர் ஒரு சேர மேற்கொண்டு தொகுத்து விட்டனர் 

என்று கருதலாம்!” என்பார் உரைவேந்தர்.” 

பேராசிரியர் மு, சண்முகம் பிள்ளையவர்கள், “பதிகத்திற்கு வழி . 

காட்டிய சங்க இலக்கியம் அந்தாதிக்கும் கால்கோளிட்டுள்ளமை 

காணலாம்”: என்பதும் கருதற்பாலது”. ் 

பதிற்றுப் பத்து: நான்காம் பத்து: புறத்திணை : 

(1) “குன்றுதலை மணந்து?” எனத் தொடங்கி, “மாண்டனை 
பலவே??? என முடிகின்றது. (கமழ்குரல் துழாய்), 

(2) “மாண்டனை பலவே?” எனத் தொடங்கி “இறும்பூதாற் 
பெரிதே?” என முடிகின்றது. (கழையமல் கழனி), 
  

1: ஐங்குறுநூறு: டாக்டர். ௨, வே, சாமிநாதையர் அவர்கள்: 

eo: ஐங்குறுநூறு; ஒளவை. சுது, பிள்ளை அண்ணாமலைப் பல்கலைக் கழகம், 
பக்; 418: - 
ஏ; தமிழ் இலக்கியக் கொள்கை, 2: பக்; 77.

(8) “*இறும்பூதாற் பெரிதே? எனத்தொடங்கி :*“ஒரூ௨ப 
நின்னே”? என முடிகின்றது. (வரம்பில் வெள்ளம்). 

(4) ““ஒரூ௨ப நின்னை??? எனத் தொடங்கி *புரைசால் 
மைந்தநீ யோம்பன் மாறே?” என முடிகின்றது. (ஒண்பொறிக் 
கழற்கால்) ் 

(5) புரைசால் மைந்தநீ யோம்பன் மாறே” எனக் கடைசி 
யடிமுழுதும் தொடங்கி, “வீயா யாணர் நின்வயி னானே?” என 
முடிகின்றது. (மெய்யாடு பறந்தலை.) இப்பாடல் அடியந்தாதியாகும். 

(6) வீயா யாணர் நின்வயி னானே” என அடிமுழுதும் 
தொடக்கமாகக் கொண்டு, “*வாழ்கநின் வளனே”?” என முடிகின்றது. 

-(வாண்மயங்கு கடுந்தார்), இதுவும் அடியந்தாதி, 

(7) “வாழ்கநின் வளனே”” எனத் தொடங்கி:”, வேந்தேயிவ் 
வுலகத் தோர்க்கே என முடிகின்றது. (வலம்படு வென்றி). 

(8) “உலகத் தோரே”” எனத் தொடங்கி,” பிறர்க்கென 
வாழ்திநீ யாகன் மாறே?” என முடிகின்றது. (பரிசிலர் வெறுக்கை). 

(௮) “பிறர்க்கென வாழ்தி நீ யாகன் மாறே?” என முழுதும் 
அடியந்தாதியாகத் தொடங்கி, “நார்முடிச். சேரனின் போர்நிழல் 
புகன்றே?” என முடிகின்றது. (ஏவல் வியன்பணை),. 

(10) “போர்நிழற் புகன்ற??? எனத் தொடங்கி,?? நல்குவன்- 
பலவே”? என முடிந்தது. (நாடுகாண் அவிர்சுடர்), 

நான்காம் பத்தின் இப்பத்துப் பாடல்களும் புறத்திணை பற்றிய 
அந்தாதிக்கு ஒரு நல்ல எடுத்துக்காட்டு, சங்க காலத்தைச் 

சேர்ந்தது அந்தாதி என்பது நன்கு வலியுறுதல் காண்க, “பதிற்றுப் 
பத்து நான்காம் பத்து தொடை அந்தாதிக்குச் சிறந்த எடுத்துக் 
காட்டு?” என இரா. நாகசாமி அவர்கள் கூறுவது காண்க.1 

இவ்வந்தாதி பத்தும் மண்டலிக்காது வந்த செந்நடை மயக்கந் 
தாதி எனலாம். 

பிற்காலம் : ் 

அந்தாதியமைப்பு பழங் காப்பியங்களுள் ஒன் றன, “உதயணன் 
கதை”, மற்றும் *தேசிகமாலை?? ஆகிய நூல்களுள்ளும் 
உண்டு.?”? உதயணன்கதையும் தேசிகமாலையும் முதலா உடைய 
தொடர் நிலைச் செய்யுட்களும் அந்தாதியாய் வந்தவாறு கண்டு 
கொள்க,??3 : 

1; கல்வெட்டு: சங்ககாலத்தில் அந்தாதி: இதழ் 2: பக்: 16, 
2: யாப்பருங்கலவிருத்தி, மே, வீ. வே, பக்: 187, . 

 



21 

அந்தாதி நூற் பெருக்கம்--வரலாறு : 

ஒரே செய்யுளுக்குள் அமைந்திருந்த அந்தாதித் தொடை, 
சொற்றொடர் நிலைச் செய்யுளாகவும் மாறி, அந்தாதியாக நூல்வடி 
வில் உருவெடுத்தது. 

தனிச்செய்யுட்களில் அந்தாதித்தொடை நிலையைப் 
புறநானூறு, நற்றிணை முதலிய நூல்கள் வாயிலாக அறிந்தோம். 

அகத்திணை பற்றிப் பத்து அந்தாதிப் பாடல்களை ஐங்குறு 

நூற்றிலும், புறத்திணை பற்றிப் பத்து அந்தாதிப் ;பாடல்களைப் 
பதிற்றுப்பத்து நான்காம் பத்திலும் கண்டோம். 

நூல் வடிவாக அந்தாதிகள் உருவெடுக்கக் கால் கோளிட்டவர் 
பொய்கையார் ஆவார், இவர் இயற்றிய அந்தாதி நூல் கிடைக்க 
வில்லை. இதுவே நூல் வடிவில் முந்தியது. இவரைப் பின் பற்றிப் 
பலர் அந்தாதி நூல்கள் செய்திருக்கக்கூடும், அவையும் நமக்குக் 
கிடைத்தில ் 

இதனையடுத்துக் கி.பி. 550க்குப் பிறகு வெகு வேகமாக 
அந்தாதி நூல்கள் வளர்ந்தன. நூறு வெண்பாவைக் கொண்டு 
அந்தாதித் தொடையால். காரைக்கால் அம்மையார் அவர்கள் 

“அற்புதத் திருவந்தாதி” யாத்தளித்தார். கிடைக்கப் பெற்ற 
அந்தாதி நூல்களில் இதுவே மூத்ததும், முழுவதும் ஆகும். 

கி, பி, ஆரும், ஏழாம் நூற்றாண்டைச் சேர்ந்த முதலாழ்வார் 
மூவரும் அந்தாதிகள் இயற்றினர். “தாண்டவ அரசரான 
அப்பரும், செந்தமிழால் இசைபரப்பவந்த சம்பந்தரும் அந்தா தியைத் 

தங்கள் பதிகங்களில் கையாளவில்லை. ஆனால் கி.பி, 6, 7ஆம் 
- நாற்றாண்டுகளைச் சார்ந்த முதலாழ்வார் மூவரும் அந்தாதி பாடி 

யுள்ளனர்?” என்று இரா. நாகசாமி அவர்கள் கூறியுள்ளமை 

காண்க,! 

கி.பி. எட்டாம் நூற்றாண்டு முதல் பன்னிரண்டாம் நூற்றாண்டு 
வரை சோழப் பேரரசர் காலம். “பிரபந்த வகையைச் சேர்ந்த 

சிற்றிலக்கியங்கள் முதன்மை பெற்ற காலம்?” என்பார் நீலகண்ட 

சாஸ்திரியார் அவர்கள், 

கி. பி, 9 ஆம்நூற்றாண்டைச் சேர்ந்தமாணிக்கவாசக சுவாமிகள் 
பின்வரும் செய்யுள் அந்தாதிகளைப் பாடியுள்ளார் என்பதைக் : 

  

1. கல்வெட்டு; இதழ்: 2: பக்: 16 காண்க. 

2: தென்னிந்திய வரலாறு: பாகம்: 2,

கண்ணுறும்போது சாஸ்திரியார் அவர்களின் கூற்றின் பொருத்தம் 

் விளங்குகின்றது. 

(1) திருச்சதகம் 2 : 

100 பாடல்கள், அறுசீர், எழுசீர், எண்சீர், கலிவிருத்தம், 

கலிநிலைத்துறை கொண்ட. நூல் செந்நடையந்தா தி, 

(2) நீத்தல் விண்ணப்பம் 2 

50 பாடல்களைக் கொண்டது, மண்டலவந்தா தி. 

(3) கோயில் மூத்த திருப்பதிகம் : 

அறுசீர்., .10 பாடல்கள் கொண்ட மண்டலவந்தா தி. 

(4) கோயில் திருப்பதிகம் 

10 பாடல்கள்., எழுசீர், மண்டலவந்தா தி, 

(5) பிரார்த்தனைப் பத்து: 

அறுசீர்க் கழிநெடிலடி, 11 பாடல்கள், மண்டலவந்தாதி, 

(6) குழைத்த பத்து- 
அறுசீர் ஆசிரிய விருத்தம். 10 பாடல்கள் மண்டலித்தது. 

(1) யாத்திரைப் பத்து :₹ : 

ஆசிரிய விருத்தம்: 10 பாடல்கள். 

(8) பண்டாய நான்மறை : 

7 பாடல்கள் நேரிசை வெண்பா. செந்நடையந்தா தி. 

கி, பி. பதின்மூன்று முதல் பதினைந்தாம் நூற்றாண்டு முடிய 
அந்தாதி இலக்கியங்கள் இடைநிகர்த்தனவாய் வளர்ந்தன. 

கி, பி, பதினாறு, பதினேழு, பதினெட்டு, பத்தொன்பது ஆகிய 

நூற்றாண்டுகளுள், பின் மூன்று நூற்றாண்டுகள் அதிகமாகப் பிரபந்தங் 
கள் தோன்றிய காலம், **கி,பி, 16 ஆம் நூற்றாண்டு முதல் ஏறத் 

தாழ மூன்று நூற்றாண்டுகளைப் பிரபந்த காலம் எனவே கூறலாம்? 

என்னும் ஆய்வாளர் கருத்து மிகமிகப் பொருத்தம்.! 

  

1: தமிழ் இலக்கியக் கொள்கை; 2: பக்: 77, மு, சண்முகம் பிள்ளை.

கி. பி. இருபதாம் நூற்றாண்டும் பிரபந்த இலக்கிய வளர்ச்சி . 

குன்றாத காலம் எனலாம். அந்தாதி நூற்பட்டியல் இவ்வுண்மையை 

விளக்கும். 

மனப்பாடம் செய்வதற்கு எளிதாக இருத்தல் இத்தகைய 

அந்தாதித் தொடை முறை நூல்கள் அதிகம் ஏற்படக் காரணம் 

என்பர் பலர். பக்தி இயக்கம் வளர்க்க .இவ்வந்தாதி நூல்கள் பயன் 

பட்டன என்பர் மற்றும் சிலர். எவ்வாறாயினும், அன்று முதல் 

இன்றுவரை அந்தாதி நூல்கள் தோன்றிக் கொண்டே உள்ளன. 

“நூற்றுக்கணக்கான புலவர்கள் அந்த அந்தத் தலத்திலுள்ள 
மூர்த்திகளுக்குப் பல பிரபந்தங்கள் பாடி அணி செய்தனர். இந்த 

மரபு இன்னும் அழியாமல் இருந்து வருகிறது?” எனப் பேரறிஞர் 

கி, வா. ஜகந்நாதன் அவர்கள் கூறியுள்ள கருத்து கருதற்பாலது.! 

தொல்காப்பியத்தில் தொடை வகைக்குள் ஒன்றாய் விளங்கும் 

“அந்தாதி?, சங்ககாலப் பாக்களில் பயின்று, சொற்றொடர் நிலைச் 

செய்யுளாக வளர்ந்து, நூலாகத் தொடர்ந்து வளர்ந்து கொண்டிருப் 

பது வியத்தகு செய்தி. 

மோனை, எதுகை, முரண், இயைபு, அளபெடை என்னும் 

ஐந்து தொடைகளுடன் கூடியும் அந்தாதித் தொடை இயலும் 
என்பதும், மேற்கூறப் பெற்ற வேறு எந்தத் தொடையும் பெருத 
“நூல்? வளர்ச்சியினை இவ்வொரு தொடை மட்டுமே பெற்றுள்ளது 

என்பதனையும், மேற்கூறிய செய்திகளால் அறிந்து வியக்கிறோம். 

அந்தாதி நூற்களும்--பாடல் எண்ணிக்கையும் : 

(1) ஒரே பாடலுக்குள் நிகழும் அந்தாதிக்குத் தொடையந் 

_ தாதி என்று பெயர். *உலகுடன்” எனத் தொடங்கும் பாடலும், 

“*கயலேர்??, “மாலை? என வந்த பாடல்களும் நல்ல எடுத்துக் 

காட்டுகள். ் 

(2) இரண்டு செய்யுட்களுள் நிகழும் செய்யுள் அந்தாதி யினைத் திருக்குறளில் கண்டோம். 

(3) பத்துப் பாடல்களைக் கொண்டமைந்தது. *பதிற்றந்தா தி: 

எனப்பட்டது. 

“வெண்பா பத்துக் கலித்துறை பத்துப் 

பண்புற மொழிதல் பதிற்றந் தாதி:* (இல. விள: பாட்) 

என்பது சூத்திரம். நூறு பாடல்ககாக் கொண்டது, *“நூற்றந்தா தி:? 

எனப்பட்டது. 
  

1: காமாட்சி அந்தாதி: தமிழழகன்: 1965, "கி, வா, ஜ. முன்னுரை,

“நூறு வெண்பா நூறு கலித்துறை 
கூறுதல் நூற்றந் தாதிக் கோளே?* 

(இல. விள: பாட்டியல்) என்பது சூத்திரம், 

பத்துப் பாடல்களுக்கும் குறைவாக அந்தாதி பற்றிய இலக்கண 
நூற்பா காணக்கிடைக்கவில்லை, *சிஷ்டரந்தாதி*” என்னும் நூலில் 
ஐந்து பாடல்களே காணப் பெறுகின்றன. 

(4) மாணிக்க வாசகப் பெருமானின், “*பண்டு ஆய் நான்மறை?” 
ஏழு பாடல்களால் ஆன அந்தாதி, 

நம்மாழ்வாரின் “திருவாசிரியம்' எட்டு அந்தாதிப் பாடல்களைக் 
கொண்டது. 

மாணிக்கவாசகப் பெருமானின் “பிரார்த்தனைப் பத்து பதினோரு 
பாடல்களைக் கொண்டது. (ஏகாதசம் எனப்படும்.) 

(5) கி.பி, 19ஆம் நூற்றாண்டைச் ரச ந்னு நயினார் ஆசாரி 
என்பவர் எழுதிய *பிள்ளையந்தாதி”” இருபது பாடல்களைக் கொண் 
டது. கி.பி, 20ஆம் நூற்றாண்டுச் “சித்தர் அந்தாதி?” இருபத் 
திரண்டு பாடல்கள் கொண்டது. கி.பி, 12-ஆம் நூற்றாண்டில் 
கம்பர் யாத்த, “சரசுவதியந்தாதி:” முப்பது பாடல்களை உடைய 
நூல், 

கி.பி. 9-ஆம் நூற்றாண்டைச் சேர்ந்த மணிவாசகப் பெருமான். 
யாத்த “நீத்தல் விண்ணப்பம்” ஐம்பதுபாக்களைக் கொண்டது. 

கி. பி. 20ஆம் நூற்றாண்டைச் சேர்ந்த “திருக்குறள் அந்தாதி” 
அறுபத்து நான்கு பாடல்கள் கொண்ட நூல். கி, பி, ௪ஆம் நூற் 
ரண்டைச் சேர்ந்த நம்மாழ்வார் (அவர்கள்) இயற்றிய, *பெரிய 
திருவந்தாதி” எண்பத்தேழு பாடல்களைக் கொண்டது. கி.பி. 7ஆம் 
நூற்றாண்டைச் சேர்ந்த திருமழிசை யாழ்வார் (அவர்கள்) தொண் 
ரோற்ருறு பாடல்களைக் கொண்ட, “நான்முகன் திருவந்தாதியினை 
இயற்றியருளினார்கள் . 

“பத்தாதி நூறந்தம் பல்சநீத மாலையந் தாதி வெண்பா 
வைத்தார்கள் நூறு கலித்துறை தன்னையும் மற்ற வெண்பஈ 

ஒத்தான ஐம்ப தெழுபது தொண்ணூறும்பேர் பெற்றதாய் 
இத்தா ரணியில் புலவரெல்லாரும் இயம்புவரே”?* 

(நவநீதப் பாட்டியல் 87) என்னும் சூத்திரப்படி,, ஐம்பது... 
எழுபது, தொண்ணூறு பாடல்களைக் கொண்டும் அந்தாதி met 

எழுதப் பெற்றன என அறிய மகன்.

(6) நூறு பாடல்களுக்கு : மேலும் . அந்தாதி. நூல்களில் 

பாடல்கள் இருந்தன என்றும் அறிய முடிகின்றது. 

கி. பி. 16-ஆம் நூற்றாண்டைச் சேர்ந்த பிள்ளைப் பெருமாள் 

ஐயங்கார் அவர்கள் இயற்றிய “*நூற்றெட்டுத் திருப்பதி அந்தாதி 
நூற்றுப்பத்துப் பாக்களைக் கொண்டது ஆகும். 

கி, பி, 19ஆம் நூற்றாண்டுச் சிவபூசையந்தாதி:” என்னும் 

நூல் நூற்று இருபத்தேழு பாடல்ககாக் கொண்டது. கி.பி, 20-ஆம் 

நூற்றாண்டு நூலான “பாண் பெருமாளந்தாதி'” இருநூற்று இருபது 
பாடல்களைக் கொண்டது. 

கி.பி, 20-ஆம் நூற்றாண்டு. “ஆன்மநாதன் பதிற்று . நூற்றந் 
தாதி?” என்னும் நூல் ஆயிரம் பாடல்களைக் கொண்டது. 

கி, பி, ஒன்பதாம் நூற்றாண்டைச் சேர்ந்த நம்மாழ்வார் 

யாத்த “திருவாய்மொழி அந்தாதி?” “உயர்வற உயர்நல 

முடையவன்:? எனத் தொடங்கி, “பிறந்தார் உயர்ந்தே?” என 

மண்டலித்து முடியும் நூற்றுக்குப் பத்துப் பத்துப் பாடல்கள் 

கொண்டது, இந்நூலில் மொத்தம் ஆயிரத்து - நூற்று இரண்டு 
பாடல்கள் உண்டு. 

அந்தாதி நூலின் சிற்றெல்லை ஐந்து பாடல் கொண்ட நூல் 

என்பதனையும், மேல் எல்லை ஆயிரத்துக்கும் ப. என்றும் 

இதுகாறும் கூறிய செய்திகள் விளக்கின. 

பதிற்றந்தாதி என்றும், நாற்றந்தாதி என்றும், பதிற்று நூற்றந் 
தாதி என்றும் அந்தாதிகள் எண்ணிக்கையில் வேறுபட்டு வளர்ந்து 

வந்திருக்கின்றன என்பதும் செய்திகள் விளக்கின. 
தி 

அ்தாதி நூல்களின் நோக்கம் : 

பெரும்பாலும் அ$தாதி நூல்கள் இறைவனைப் பற்றிய துதி நூல் 

களாகவே அமைந்துள்ளமையைக் காண்கின்றோம். அந்தாதிகள் 

வேண்டிய பொருட்களில் பாடப்பெற்றன என்பதை, 

“வெண்பாக் கலித்துறை வேண்டிய பொருள்களில் 

பண்யாய் உரைப்பது அந்தாதீத் தொகையே?” 
ல ப 11 

என்னும் சூத்திரம் விளக்குகிறது. 

“நூற்றெட்டுத் தாள வெண்பா அந்தாதி?” என்னும் நூல் 

- இசையின் தாளச். செய்திகளைக் கொண்ட நூல், “*களவியற் 
காரிகை”? என்னும் நூல், அந்தாதி முறையில் இலக்கணத்தை 

எடுத்தியம்பும் நூல் ஆகும். அகப்பொருள் இலக்கணம் இதில் 
அந்தாதி முறையில் ர மால.

அந்தாதி எல்லாப் பொருள்களைக் கொண்டும் பாடப்பெற்றது 
என்பதை அறிகிறோம். 

பல்வேறு அந்தாதிகளும் பண்பியல்புகளும் : ் ் 

அந்தாதி நூல்கள் பல்வேறு பெயர்களைத் தாங்கி வெளி 
வந்துள்ளன. அவற்றை ஆய்ந்து பார்த்தால் அந்தாதி நூல்களின் 

போக்கில் ஏற்பட்டுள்ள வளர்ச்சியும், பண்பியல்புகளும் நன்கு 

விளங்கும், 

(1) வெண்பா அந்தாதி: 

வெண்பாக்களில் அந்தாதித் தொடையமையுமாறு பாடப் 

பெற்ற நூல்கள் “வெண்பா அந்தாதி” நூல்கள் எனப்பட்டன. பெரும் 

பாலான நூல்கள் வெண்பா யாப்பினால் யாக்கப் பெற்றவை. 

(2) கலித்துறை யந்தாதி : 
“oq. wig தோறு மைஞ்சீ ராகி 

முதற்சீர் நான்கும் வெண்டளை பிழையாக் 
கடையொரு சீரும் விளங்காய் ஆகி 

ேநேர்பதி னாறே நிரைபதி னேழென் 

ரோதினர் கலித்துறை யோரடிக் கெழுத்தே”?” 

என்பது யாப்பருங்கலக் காரிகைச் சூத்திரம். 

எழுத்து அளவினைப் பெற்றுவருவது இக்கட்டளைக் கலித்துறை, 

இதற்கு விருத்தம் என்றும் மற்றொரு பெயருண்டு என்பதனை, அப்பர் 

திருவிருத்தம், நம்மாழ்வார் திருவிருத்தம் என்னும் பெயர் 
வழக்கினால் அறியக்கூடும்.₹ 

கட்டளைக் கலித்துறைப் பாடல்கள் நூறு கொண்டுவரின் 
கலித்துறையந்தா தி எனப்பட்டது. நம்பியாண்டார் நம்பி 

“கலித்துறையந்தாதி” என்ற பெயராலேயே ஓர் நூல் யாத்துள்ளார், 

(8) அகவற்பா அந்தாதி : 

“*ஐங்குறு நூற்று”த் *தொண்டிப் பத்தும்”, “பதிற்றுப் பத்து”: 
நான்காம் பத்தும், அகவற்பாவினால் அந்தாதித் தொடை கொண்டு 

ஆக்கப் பெற்றவை, பத்துப் பாடல்களைக் கொண்ட. இவை செந் 

நடையந்தாதீயாகும். 

  

3: யாப்பருங்கலக்காரிகை: கழகவெளியீடு: பிற்சேர்க்கை;

(4) கலிவிருத்த அந்தாதி : 
கலி விருத்தப்பாக்கள் அந்தாதித் தொடையில் அமைத்துப் 

பாடுவது. இருபதாம் நூற்றாண்டைச் சேர்ந்த மு, ரா, அருணாசலக் 

கவிராயர் என்பவர் “*சிவகாசிக் கலிவிருத்த அந்தாதி?” யாத்துள் 

ளார். 

(5) வஞ்சித்துறை அந்தாதி ₹ 
வஞ்சித்துறையால் அமைந்த பத்து அந்தாதிப் பாக்களைக் 

கொண்டது, இராமலிங்க அடிகளாரின். ““முத்தியுபாயம்??. 

“ஒற்றி யூரனைப் — “சேர நெஞ்சமே 

பற்றி நெஞ்சமே - தூர மன்றுகாண் 

நிற்றி நீயருட், __. வாரம் வைத்தியேற் 
பெற்றி சேரவே”: (1) சாரு முத்தியே”? (2). 

என வருதல் காண்க. 

(6) இருசீர் அந்தாதி : 
வஞ்சித் துறையினால் ஆகிய பாடல்களை இருசீர் எனவே 

பெயரிட்டு, *இருசீர் அந்தாதி?” என்னும் நூலினை, கி, வா, ஜகந் 

நாதன் அவர்கள் யாத்துள்ளார்கள். இதில் நூறு பாடல்கள் 

உள்ளன. 

“குகனைச் சிவனார் *புணியொன் றநியவர் 

மகனை உரும்பை துணிவொன் றுபவர் 

யகமுற் றொளிரும் அணியும் உரும்பை 

சுகனைப் பணியே”: (11) மணியன் னவன்பால் (12) 

என வருதல் காண்க, 

(7) முச்சீர் அந்தாதி : 
வஞ்சி விருத்தப். பாக்களை “முச்சீர்** எனப் பெயரிட்டு நூறு 

அந்தாதிப் பாக்களை, கி, வா. ஜகந்நாதன் அவர்கள் யாத்துள் 

ளார்கள். 

“கூரும் கருணைக் கோலன் ... சேரும் பொருளும் தேரும் 

சீரொன் றுரும்பைச் சீலன் ஊரும் உறவும் ஒன்றோ 

பாரொன் றுதுயர் பாற்றும் நீரொன் றுரும்பை நீதன் 

தீரன் அடியைச் சேர்க (5) நாரொன் றதுவே நன்மை (8) 

என வருதல் காண்க. 
  

lL: சிதம்பர சுப்பிரமணியன் புகழ்க்கதம்பம்; 1966. 

கி.வா. ஜகந்நாதன்.

(8) நாற்சீர் அந்தாதி : 
கலிவிருத்தப் பாக்களுக்குள்ள் நாற்சீரையே அந்தாதிக்குப் 

பெயராக்கி, நாறு பாடல்களை, கி, வா. ஜகந்நாதன் அவர்கள் யாத் 

துள்ளார்கள்: ad 

“தேன்ம லர்த்திரு சேரும் உரும்பராய் 

கோன்ம லர்க்கட் குறமகள் நாயகன் 

கர்ன்ம லர்ந்த கடம்பணி மாலையன் 

வான்மலர்ந்த மணிக்கழல் வாழ்த்துவாம்?? (1) 

வாழ்த்தி மேவி வணங்கித் துதிப்பவர் 

தாழ்த்த லின்றிச் சதுர்படச் செய்பவன் 

சூழ்த்த தேம்பொழில் துன்றும் உரும்பையில் 

காழ்த்த பாசம் கழற்ற விளங்கினான் (2) 

எனவருதல் காண்க, 

(9) திரிபு அந்தாதி: ; 

ஒரு செய்யுளின் நான்கடியிலும், முதல் எழுத்து தீரிநீது, மாறு 
பட்டு, ஏனைய பிற எழுத்துக்கள் மாறாமல், பொருள் வேறுபட 

வருமாறு அந்தாதியாகப் பல பாடல்களைக் கொண்டு ஒரு நூல் 

இயற்றினால், அந்நூல் “*திரிபு அந்தாதி?” எனப்படும். 

குறட்டி வரதையன் என்பவர் எழுதிய **திரிபு அந்தாதி:? 

என்னும் நூல் கி. பி. 8-ஆம் நூற்றாண்டைச் சேர்ந்தது ஆகும். 

(10) திரிபு வெண்பா அந்தாதி : ் 

மேற்கூறப் பெற்ற திரிபினை, வெண்பாவில் அமைத்துப் பாடுவது 

முண்டு. “விநாயகர் திரிபு வெண்பா அந்தாதி:? பூ. ஆறுமுகம் 

பிள்ளையவர்களால் இயற்றப்பட்டது. 

(11) கொம்பிலா வெண்பா அந்தாதி : 

(6) கொம்பில்லாத எழுத்துக்களைக் கொண்டும், வெண்பா 
வினாலும் அந்தாதியாக யாக்கப் பெற்ற பாடல்களைக் கொண்டது 

இந்நூல், 

**காரணா நான்மறையும் காணா தரற்றுகின்ற 

பூரணா புன்னைவனம் புக்கவா - தாரணத்த 

ருன்னு வடிவுடையா யுண்மா சறவருளன் 

பின்னுனதாள் யான்கைப் பிடித்து? (589) 
  

3; சிதம்பர சுப்பிரமணியன் புகழ்க்கதம்பம்; 1966 

கி. வா. ஜகந்நாதன் .

என்பது, **திருச்சுழியற் கொம்பிலா வெண்பா வந்தாதி:* என்னும் 
நூலில் வரும் பாடல்,1 இவ்வகையந்தாதி இலக்கணத்திற்கு இதுவே 

ஓர் இலக்கியம், 

(12) யமகவந்தாதி 2 

அடி முதலெழுத்தோடு இரண்டெழுத்து ( முதல் பத்து எழுத்து 
இறுதியாக ஓரடிபோலவே நான்கடியும் பாடப்பெறுவது யமகம் 

எனப்படும், “மடக்கு” என்று இது தமிழில் கூறப்பெறும். 

எழுத்தின் கூட்டம் இடைடபிறி தின்றியும் 

பெயர்த்தும் வேறு பொருடரின் மடக்கெனும் 

பெயர்த்தே'” (சொல் : தண்டி : 92) 

என்பது சூத்திரம், வந்த சொல்லே. மீண்டும் வருதல் மடக்கு 
எனப்படும். 

““அடிமுழுது மடக்கலு மாங்க்தன் சிறப்பே! (தண்டி: 94) 
என்று கூறியுள்ளவாறு அமைவதுமுண்டு.  இவ்வியமகம் அந்தாதி 

யாகப் பாடப் பெறின் *யமகவந்தாதி: எனப்படும். இது சொல்லணி 

களுள்? “இடையிட்டு வந்த ஆதிமடக்கு? ஆகும்.3 ட் 

மகாவித்துவான் மீனாட்சி சுந்தரம் பிள்காயவர்கள் இயற்றிய 

“திருத்தில்லை யமக அந்தாதி: எடுத்துக்காட்டாக அமையும், 

“சித்திர யமக?மாகவும் அமைவதுண்டு. தொழுவூர் வேலாயுத 

முதலியார் அவர்கள் “சித்திர பவள கட் என ஒரு நூல் ae 

யுள்ளார், 

(18) நிரோட்டக யமக அந்தாதி 2 

முன்னர்க் கூறப்பெற்ற யமகமும், நிரோட்டகமும் பொருந்து 
மாறு பாக்களை அந்தாதித். தொடையாக அமைத்துப் பாடுவதும் 

உண்டு. இதனை நிரோட்டக யமக அந்தாதி என்பர். 

நிரோட்டகம் (நிர்--ஓஷ்டகம்) என்பது - இதழுடன் இதழ் 

ஒட்டாதது எனப் பொருள்படும். இதழுடன் இதழ் ஒட்டுவது 

ஒட்டகம் அன்றோ !/ இதுவே தமிழில் **இதழகல்:” என வழங்கப் 

படுகிறது. - 

இதழ் குவிக்கும் முயற்சியால் பிறக்கும் உயிர் எழுத்துக்களும், 

மெய்யெழுத்துக்களும் வராமற்பர்டுவது. இதழ் பப் உரும், 

மெய்யும் இன்றிப் பாடுவது, 
  

1: தமிழ்ப் புலவர் அகரவரிசை: கழக வெளியீடு, 

2: திருமயிலை யமகவந்தாதி: 1975: டாக்டர்: ௨, வே. ima 
>

**உஊளஒஓ ஒள பமவ விவற்றியைப 
சேரா நிரோட்டத் திறத்து.”? 

என்பது சூத்திரம். 

**சீலத்தான் ஞானத்தாற் தேற்றத்தாற் சென்றகன்ற 
காலத்தா லாராத காதலான்.- ஞாலத்தார் 

இச்சிக்கச் சாலச் சிறந்தடி. யேற்கினிதாங் 

கச்சிக்கச் சாலைக் கனி?” 

என்பது நிரோட்டகத்திற்குத் தண்டியலங்காரம் தரும் எடுத்துக் 

காட்டு. 

துறைமங்கலம் சிவப்பிரகாச சாமிகள் யாத்த **திருச்செந்தில் 

நிரோட்டக யமகவந்தாதி:? யும் “சென்னைக் கந்தர் இதழலந் 

தாதி?” என்னும் நூலும் இவ்வகைக்கு உதாரணம். 

(14) ஏகத்தாள் இதழகலந்தாதி : 
ஏகபாதம் அல்லது எகத்தாளில் நிரோட்டகம் அமையப் பாடு 

வதற்கு *“ஏகத்தாள் இதழகலந்தாதி:” எனப் பெயர், இருபதாம் 

நூற்றாுண்டினைச் சேர்ந்த தண்டபாணி சுவாமிகள் .இத்தகைய 

அந்தாதியினை யாத்தருளியுள்ளார். 

(15) ஏகபாத நூற்றந்தாதி : 
ஒரு செய்யுளின் நான்கடிகளும் ஒரே விதமாக மடக்கி வரின் 

அதற்கு நான்கடி மடக்கு என்று பெயர், இதனையே ஏகபாதம் 

என்று கூறுவர். ஏகபாதமாகவும், அந்தாதியாகவும் நூறு பாடல்கள் 

பாடப் பெறின் அது ஏகபாத நூற்றந்தாதி. 

திருஞானசம்பந்தரும் திருமூலரும் ஏகபாதம் பாடியுள்ளனர். 
அவை அநீதாதியல்ல. 

நான்கடி மடக்கு எனப்படும் ஏகபாதத்திற்குத் தண்டியலங் 
காரம் பின்வரும் உதாரணம் தருகின்றது, 

வான கந்தரு மிசைய வாயின 

வான கந்தரு மிசைய வாயின 

வான கந்தரு மிசைய வாயின 

வான கந்தரு மிசைய வாயின?” 
எனவரும். 

இவ்வேகபாதம் சித்திரகவி வகையினைச். சேர்ந்தது. “மாலை 

மாற்றே சக்கரம் சுழிகுளம் ஏகபாதம்:? (சேந் : திவாகரம்). 

புலவர் அரசஞ் சண்முகனார் “ஏகபாத நூற்றந்தாதி:” என்னும் 

நூலை யாத்துள்ளார். ்

(16) சிலேடையந்தாதி 

ஒரு வகையால் நின்ற தொடர்சொல் பல பொருள்களது 

கதுன்மை தெரியவருவது, “சிலேடை: யென்னும் அலங்காரம், 

இஃது இருபொருள் பயப்பது. 

“ஒருவகைச் சொற்றொடர் பலபெர்ருட் பெற்றி 

தெரிதர் வருவது சிலேடை. யாகும்?” (சூ: 76.) 

என்பது தண்டியலங்காரம். 

வெண்பாவாலோ, கலித்துறையாலோ ஆக்கப்பெற்ற பாக்கள், 
சிலேடையலங்காரம் பொருந்தவும், அந்தாதித் தொடையேற்றும் 

வருவதாகும். 

₹“சிங்கைச் சிலேடை:? “*கலைசைச் சிலேடை”? யந்தாதிகள் 

எடுத்துக்காட்டுக்களாக அமையும், 

(17) ஒலியந்தாதி: 

பதினாறுகலை ஓரடியாக வைத்து, நாலடிக்கு அறுபத்து நான்கு 
கலையாக வகுத்துப் பலசந்தமும், வண்ணமும், கலைவைப்பும், 

தவராமல் முப்பது பாடல்களாக அந்தாதி யாப்பில் பாடப்பெறுவது 

“ஓலியந்தாதி: என்றும் *ஒலியலந்தாதி: என்றும் வழங்கும். 

வெண்பா, அகவல், கலித்துறை என்னும் இம்மூன்று பாவினத் 

தில் இனத்திற்குப் பத்து வீதம், அந்தாதி யாப்பில் பாடிய நூலையும் 

இப்பெயரிட்டு அழைப்பர், 

“தத்தம் இனத்தில் ஓப்புமுறை பிறழாது 
நாலடி ஈரெண் கலையொரு முப்பது 

கோலிய தொலியந் தாதி யாகும்?” (1569) 

**ஈரொலி யாகிய எண்ணான்கு கலையெனச் 

சீரியற் புலவர் செப்பினர் கொளலே?? (160) 

“*வண்ணகம் என்பது ஒலியெனப் படுமே”? (164) 

எனப் பன்னிரு பாட்டியல் இலக்கணம் வகுக்கின்றது. 

“ஈண்டிய முப்பதா யீரெண் கலைவண்ணம் 

மூண்டதொலி அந்தாதி முப்பதாம் (18) 

என்பது வச்சணந்திமாலை செய்யுளியற் சூத்திரம். 

“ஈண்டிய வண்ணம் ஈரெண்கலை முப்பான் 

ஆண்ட தொலிஅந்தாதி ஆகும்”? (64) 
என்று வெண்பாப் பாட்டியல் கூறுகின்றது.

இதனைப் பிரபந்தத்திரட்டுடையார், . *அளவியற்றாண்டகம்”” 
என்பார், ் க 

நவநீதப் பாட்டியல், 

“ஈட்டிய வீரெண் கலைவண்ணச் செய்யுள் இயைந்த முப்பான் 

கூட்டிய நீடொலி யந்தாதி கூறும்?? (59) 

என இலக்கணம் வகுக்கின்றது. 

முதலொலியந்தாதி என்றும், பேரொலியலந்தாதி என்றும், 
நடுவொலியல் அந்தாதி . என்றும் பெயர்கள் இதனை யொட்டிக் 

காணக்கிடக்கின் றன, 

(18) கலியந்தாதி : 

பாடல் தோறும் முப்பத்திரண்டு கலைவைப்பு அமையுமாறு 
அந்தாதி யாப்பில் முப்பது பாடல்கள் பாடப் பெறுவது. வகுப்பு, 
வண்ணகம், வண்ணம், ஒலி என்பன பெயர்கள். இச்செய்யுள் 
சந்தக் குழிப்புக்களை அடியாகக் கொண்டு வருவன, 

இங்குப் பேசப்பெறும் வண்ணங்கள் வேறு? தொல்காப்பியம், 
யாப்பருங்கலம் போன்ற நூல்களில் எடுத்துக் கூறப் பெறுகின்ற 
வண்ணங்கள் வேறு. 

“வல்லின மெல்லின இடையின எழுத்துப் 
புல்லி மருங்கு போகா தொன்றிக் 
குறிலெனில் குறிலே நெடிலெனில் நெடிலே 
பொருந்தி நாற்கலை கொண்டோர் அடியாய்த் 
திருந்தும் இவ்வகை நான்கடி யாகியும் 
ஓரொலி யாகியும் எண்ணான் காகிய 
கலையொடு பொருந்தியும் குநிலும் நெடிலும் 
முறைமுதல் வரினும் அவ்வெழுத் தாகியும் 
இப்பரிசியன்ற முப்பது கட்ட 
மிக்கது கலியந் தாதி யாகும்?” (157) 

*“வெண்கலி யும்சில சிறுபான்மை வருமே”? (158) என்று 
““பன்னிருபாட்டியல்?”? இலக்கணம் கூறுகின்றது. 

(19) பல்சந்த அந்தாதி : 

பலவகையான, சந்தங்களில். பாடல்கள் அமையுமாறு பாடப் 
பெறும் அந்தாதி நூல். சந்தம் என்பது, நான்கு எழுத்துக்கள் முதல் 
இருபத்தாறு எழுத்துக்கள் வரை ஒரேவடியால் ஓத்து வருவதாகும், -

(20) மும்மாலையந்தாதி : 

மும்மணிக் கோவை போன்றதே “மும்மாலை அந்தாதி”: கலித் 

துறை, விருத்தம், “யமகம்: கொண்ட பாடல்கள் அமையப் 

பாடுவது ஆகும். குழந்தைக் களத்தில் வென்றார் என்பவர் 
- பஞ்சாட்சர மும்மாலை யந்தாதி'” என ஒரு நூல் யாத்துள்ளார். 

(21) ஓரெழுத்தந்தாதி, ஓரெழுத்து யமகவந்தாதி, மகர 

வந்தாதி, எனப் பல்வேறு பெயர்களில் அந்தாதி நூல்கள் உள. 

அந்தாதியில் சித்திரகவி : 

பல்வேறு வகைப்பட்ட அந்தாதிகளை நாம் இதுவரை கண்டோம். 

பல சித்திரகவிகள் நிறைந்த அந்தாதிகளும் உள்ளன. 

திரிபங்கி, பிறிதுபடுபாட்டு, கரந்துறைபாட்டு, காதைகரப்பு, 

ஆறாரைச் சக்கரம் ஆகியவை சில சித்திரகவிகள், இவைகளின் 

இலக்கணம் தண்டியலங்காரம்? சொல்லணியியலில் விரிவாக 

உள்ளது. 

மேலே கூறப் பெற்ற சித்திரகவிகள் அனைத்தும். அமைய 

வநீதுள்ள நூல், “*திருவெவ்வுளூரந்தா தி'”. 

குறைவை நிறைவாக்கல் : 

குறையாக விடப்பட்ட அந்தாதி நூற் பாடல்களா வேறு புலவர் 

பாடி நிறைவாக்கி முடித்துள்ள செய்தியும் அறியக்கிடக்கின் றன. 

“*திருச்செந்தில் நிரோட்டக யமகவந்தாதி:யினைச் சிவப்பிர 
காசர் யாத்தருளினார். இவர் எழுதியது முப்பது பாடல்கள், 

பின்னர் 5 பாடல்கள் கிடைத்தன என்னும், அதையொட்டிச் 

“சின்னையன்” என்னும் புலவர் (மிகுதி) அறுபத்தைந்து பாடல்ககா 

யும் யாத்து அதனை முடித்துவைத்துள்ளார். 

இக்குறிப்பு டாக்டர்: ௨. வே. சாமிநாதையர் அவர்களின் 

நூல் நிலையத்தில் உள்ள ஓலைச் சுவடியில் காணப்படும் அரிய குறிப் 

பாகும், (ஓலைச்சுவடி எண் : 1099இன் அடிக்குறிப்பு). 

கற்பந்தல் அந்தாதி : 

““திரிச்சிராப்பள்ளி மகேந்திரவர்மன் குடைந்த குடவரைக் 

கோயிலில், பின்புறச் சுவரில், 10 அல்லது 11-ஆம் நூற்றாண்டுக் 

காலத்தைச் சேர்ந்த எழுத்துக்களில் அந்தாதி உள்ளது. இது

கலித்துறைப் பாடல், வேம்பையர் கோன் நற்பந்தமார் தமிழ் 
நாராயணன் “இயற்றினார் என அறிகிறோம். 

“உலக மடந்தை: எனத் தொடங்கி (1), “இவ்வுலகத் துளே:?? 
என முடிகின்றது. (102), இவ்வாசிரியர் வணிகர் குலத்தவர் 

என்றும், இவர் மணியன் மகன் நாராயணன் என்றும் வழங்கப்பட் “ 

டார் எனவும் தெரிகின்றது.” :இதனைத் தம் அரிய புலமைத் 

தெளிவின் காரணத்தால் உயர்திரு, மு. இராகவையங்கார் அவர்கள் 

நூலாக வெளியிட்டுள்ளார் எனத் தெரிகிறது. 

ஒப்பும் அந்தாதியும் : 

“*மேற்சீரும், தளையும் அடியும், *(வரையறுக்கப்பட்ட பாவும், 

பாவினமும், சொன்ன பெற்றியில் திரிந்தும், மிக்கும், குறைந்தும் 
வந்தால், அவை ஒருபுடை ஒப்புமை நோக்கி ஒழிந்த செய்யுட் 

களின்பாற் பகுத்து வழங்கப்படுவது - ஒப்பு? எனப்படும். 

சிஷ்டரந்தாதி என்னும், நூலில் மூன்றடி கொண்ட கட்டாக் 

கலித்துறைப் பாடல் ஒன்று காணப்படுகிறது: *“அன்னையை......... 
வெளிப்பட்டதே?? (4) என்பது அப்பாடல், அடுத்த பாடல், 

“வெளிப்பட்ட சோதியை?” எனத் தொடங்குகின்றது, 

இதனை ஒப்பு: என்னும் இலக்கணத்திற்கு இலக்கியமாய்க் 
கொள்ளலாம்.3 

வாய்மொழி அந்தாதி 2 

ஒரு புலவர் ஒரு வெண்பாவை எடுத்துக்கூற, அவ்வெண்பாவின் 
ஈற்றையே முதலாகக் கொண்டு, மற்றொரு புலவர் வெண்பா யாத்துக் 

கூறும் முறையும் அந்தாதி முறையாகும். : இதனைத் “தூசங் 
கொளல்?” என்று வீரசோழியம் கூறுகின்றது. 

உரைநடை அந்தாதி 2 

உரைநடையிலும் அந்தாதி முறை இருந்தது நன்கு விளங்கும். 

அக்காலத்துப் பாண்டியநாடு பன்னீரியாண்டு வற்கடஞ் 
சென்றது; செல்லவே பசிகடுகுதலும், அரசன் சிட்டரையெல்லாம் 
கூவி **வம்மின்? யானுங்களாப் புரந்தரகில்லேன்; என் தேயம் 

பெரிதும் வருந்துகின்றது. நீயிர் நுமக்கு அறிந்தவாறு புக்கு, நாடு 
  

ம: கல்வெட்டு. 2: ௪, செங்கல்வராயன்: கற்பந்தல் அந்தாதி. 
2: சாசனத் தமிழ்க்கவி சரிதம்: பக்: 94, 95, 

3; “*உலகிய...குருவே** ஐந்தடி கொண்ட அறுசீர் விருத்தம், காண்க இரக்க 
அடிகளாரின் ஆளுடைய பிள்ளை அருள் மாலை:

காடாயின ஞான்று என்னை யுள்ளி வம்மின் என்றான், என, 
அரசனை விடுத்து எல்லாரும் போயின பின்றைக் கணக்கின்றிப் 
பன்னீரியாண்டு கழிந்தது, கழிந்தபின்னர் நாடு மலிய மழை 

பெய்தது. பெய்தபின்னர்??...எனவரும் இறையனாரகப் பொருள் 

உரை உரை நடையந்தாதிக்கு எடுத்துக்காட்டாய் உள்ளது. 

அந்தாதியும் பெண்பாற் புலவர்களும் : 

பல அந்தாதி நூற்களைப் பெண்பாற் புலவர்களும் பாடியுள்ளனர். 

1. அற்புதத் திருவந்தாதி : காரைக்கால் அம்மையார் 

கி.பி. 550, 

பந்தன் அந்தாதி: ஓளவையார் கி.பி. 12. நா. 

திருவாரூர் அகிலாண்ட 
நாயகி அந்தாதி 

திருமயிலைக் கற்பகாம்பாள் மனோன் மணியம்மை 

அந்தாதி i (1868. 1904). 
திருமுல்லைவாயில் கர்கள் | 

_ அந்தாதி. 

ச் 
பல சமய அந்தாதிகள் : 

SI
 

Ss
 

S3
00
 

1. சமணம்: 

அ. திருநூற்றந்தாதி . அவிரோதியாழ்வார், 

ஆ. ' திருமேற்றிசையந்தா தி, 

இ. தர்மதேவியந்தாதி என மூன்று. 

2. மகமதியம் : 

. மெதினத்தந்தாதி ௪... 18-ஆம் நூற்றாண்டு. 
2. பதிற்றந்தாதி --. 19-ஆம் நூற்றாண்டு. 
8. முகையிதீன் அப்துல் ் 

காதிறாண்டவர் பேரில் பதிற்றந்தா தி-- ” 

“1. திருமதீனத்துப் பதிற்றுப் 
பத்தந்தாதி-.- ஷ் 

5, திருமதீனத்து வெண்பா 

வந்தாதி-- ” 

5. திருமதீனத்து மாலை 
பந்தா தி-- ஷ் 

7. திருமதீனத்து யமக 
வந்தாதி-- ரா 

5. குணங்குடி நாதர் 
பதிற்றுப்பத்தந்தா தி-- ”

9. நாகையந்தாதி aul 29 

10. நாகூர்த்திரிபந்தாதி _— 2 

11. திருபகுதாதந்தாதி ப வ 
12, திரிமக்கா திரிபந்தாதி — es 

189, அகமதுல் கபீறுற்றிலாகி. ம 

ஆண்டகைமீது அந்தமதி — 9 

8. கிறித்தவம் : 

1, அன்னை அழுங்கல் அந்தாதி - வீரமாமுனிவர் 18 நூற். 

ஐ, அபிடேக நாதர் மாலையந்தா தி-- 

83, தேவமாதா பேரின்ப 

ae அந்தாதி -- 19 நூற்றாண்டு 

4, திருவருள் அந்தாதி aa 
5. தேவமாதா அந்தாதி — 

முடிவுரை : 

தொல்காப்பியர் காலந்தொட்டு, இன்று வரையுள்ள 2500 

- ஆண்டுக் காலமாகத் தொடர்ச்சியான ஒரு வரலாற்றினை அந்தாதி 

கொண்டுள்ளது என்பதனைக் கண்டோம். 

"ஒரே பாடலுக்குள் வரும் அந்தாதித் தொடை பற்றியும், பாடலில் 

பொதிந்து வரும் அந்தாதி மடக்கு அணிபற்றியும், சொற்றொடர் 

நிலைச் செய்யுள் ஆகிய அந்தாதி நூல்நிலை பற்றியும் பல்வேறு வித 

மான செய்திகளை நாம் மேலே கண்டோம். 

அந்தாதி என்கின்ற ஒரு பா உறுப்பு மட்டுமே, நூலாக வளர்த் 

தது என்பதனை வரலாற்றுச் சான்றுகளுடன் கண்டோம். வேறு 

எந்தத் *தொடை'யும் இவ்வாறு நூலாக வளரவில்லை என்பதையும் 

நாம் அறிதல் வேண்டும். 

அந்தாதித் தொடை பிற ஐந்து தொடைகளுடனும் கூடியியல் 

வதையும், அதனால் பல அந்தாதிகள் ஏற்படுவதனையும் கண்டோம். 

மண்டல அந்தாதியும், செந்நடையந்தாதியும் செயல்படும் நிலை 

யையும் அறிந்தோம். ் 

மேலும், சொற்றொடர் நிலையந்தா தி போலவே பொருள் தொடர் 

நிலை யந்தாதியும் உண்டு என்பதையும் கண்டோம், எல்லாப் 

பொருள் பற்றியும் அந்தாதிகள் தோன்றின என்பதும் அறிந்தோம். 

அந்தாதியின் தோற்றம், வளர்ச்சி ஆகியவற்றை இப்பகுதியில் 

(விரிவாக) ஆய்ந்துள்ளமை காண்க. ஆய்வாளர்கள் மேலும் இது 

விரிவடைய, உதவினால் *அந்தாதி: பற்றிய ஒரு முழு வரலாறு 

கிடைக்கும் அன்ற?) 

அந்தாதி பற்றிய ஒரு முழு வரலாறு வெளிவர வேண்டும். 

—_——x——



2. தில்லை வரலாறு 

௮. பொதுச் செய்திகள் : 

“அன்னம் பாலிக்கும் வயற்றில்லை'? எனப் பாராட்டப் பெற்ற 

பெருமையினை உடையது தில்லையம்பதி. இத்தலத்தைப் பற்றிய 

பொதுச் செய்திகளை அறிந்து கொள்வோம். 

4. தலத்தின் திருநாமங்கள் : 

தமிழ் நூல்களாலும், வடமொழி நூல்களாலும் அறியப் பெற்ற 
இத்தலத்தின் பல்வேறு பெயர்கள் கீழே தரப்பெற்றுள்ளன. 

சத், பரம், சபா, புண்டரீகம், சத்தியம், மகத்விவிக்தம், 

அற்புதம், குகை, ஞானாமிர்தம், பரவியோமம், பரமாலயம், சுத்தம், 

சத்தியமாய .தளம், கோயில், தில்லைவனம், புண்டரீகவீடு, 

சிதம்பரம், புலியூர், பெரும்பற்றப்புலியூர், தென்புலியூர், புலீச்சரம் 

என்பன. 

மன்று, அம்பலம், சத்து, உம்பர், இரண்மயகோசம், ஞான 
சுகோதயம், சிவாலயம், பரப்பிரமம் முதலியன காரணப்பெயர்கள். 

2, இறைவன் திருநாமங்கள் : 

தேவர்கள் தேவன், நடராசர், நிருத்தர், தில்லை நடராசர், 

நிருத்தரசர், கருமூலகரன், ஆனந்த ஒளி, நடமாடும் திருவாளர், 

ஆடவல்லான், நட்டம் பயின்றாடும் நாதன், கூத்தன்,. ஞானச் 

செவ்வொளி, அம்பலவாணன் என்பன. 

5, இறைவி திருநாமங்கள் £ 

உமையம்மை, சிவகாமியம்மை என்பன. 

1, தீர்த்தங்கள் : 

சிவகங்கை, குய்ய தீர்த்தம் (பாசமறுத்ததுறை) .புலிமடு, 

வியாக்கிரபாத தீர்த்தம், அனந்த தீர்த்தம், நாகசேரி, பிரும்ம 

தீர்த்தம், சிவப்பிரியை, திருப்பாற்கடல், பரமானந்த கூபம் 

என்பன. 

5, தலவிருட்சம் : 

“*கறங்குவெள் ளருவி யேற்றலி னிறம்பெயர்ந்து 
தில்லை யன்ன புல்லென் சடை”? (புறம் 252),

“நன்றே பாண கொண்கனது நட்பே 

தில்லை வேலி யிவ்வூர்க் 

கல்லென் கெளவை யெழாஅக் காலே””, (ஐங்குறு 181). 

எனவும் இலக்கியங்களில் வரும் நெய்தல் நிலக் கருப்பொ ருளாகிய 
தில்லைமரம் இத்தல விருட்சம். 

6, தல விநாயகர் : 

இத்தல விநாயகர் கற்பகவிநாயகர் ஆவார். இவர் நர்த்தனம் 
செய்வது போன்ற உருவ அமைப்பு உடையவர். இவர், 

“மன்னோங்க நடமாடு மன்றோங்கு மதிற்குடபால் 

பொன்னோங்கன் முன்னோங்கும் பொற்பமர்கற் பகம்போற்றி?? 
எனக் “கோயிற் புராணத்””தில் புகழப்படுகின்றார். 

7. கோபுரங்கள் : 

தென் கோபுரம் : கோப்பெருஞ்சிங்கன் (கி.பி. 1245), 
மேலைக் கோபுரம் : சுந்தரபாண்டியன் (கி.பி, 1258) 
வடக்குக் கோபுரம் : கிருஷ்ணதேவராயர் அச்சுதராயர் 

3 (கி.பி, 150௮) 

கிழக்குக் கோபுரம் : விக்கிரமசோழன் (கி.பி, 1076), 

8. மண்டபம் £ 

விக்கிரம சோழன் மண்டபம். 

9. சபைகள் £ 

பொன்னம்பலம் எனப்படும் கனகசபை, ஸ்ரீ நடராச மூர்த்தியும், 
பராசக்தி வடிவமும் அமைந்துள்ள சிற்றம்பலம் என் றழைக்கப்படும் 
சிற்சபை, ஊர்த்துவ தாண்டவம் மேற்கொண்ட நிருத்தசபை, 
ஆயிரக்கால் மண்டபம் எனப்பட்ட இராசசபை, பேரம்பலம் என்று 
வழங்கப்படும் தேவசபை ஆகிய ஐந்து சபைகள் கோயிலில் இடம் 
பெற்றுள்ளன. 

10, விழாக்கள் 

“சித்திரையில் ஓணமுதல் சீரானி யுத்தரமாம் - 

சத்ததனு ஆதிரையும் சார்வாகும் - பத்திமிகு 
மாசியரி கன்னி ஈருவு சதுர்த்தசிமன் 

நீசரபி டேகதின மாம்” 

சித்திரை - திருஓணம். ஆனி . உத்தரம்; ஆவணி - சதுர்த்தசி? 
புரட்டாசி - சதுர்த்தசி; மார்கழி,-ஆதிரை: மாசி — சதுர்த்தசி. 
நடராஜர் அபிடேக நாட்கள் ..

11. தில் ஆகமம் : 

மகுடாகமம் இத்தல ஆகமம் ஆகும். 

12. சித்திரகூடம், 

காஞ்சிப் பதியைத் தலைநகராகக் கொண்டு (கி.பி. 712-785) 

ஆண்டுவந்த நந்திவர்மப் பல்லவன், காஞ்சிப்பதியில் வைகுந்தப் 

பெருமாள் கோயில் எடுப்பித்தான். அவ்வாறே, தில்லையம்பல 
முன்றிலில் கோவிந்தராசப் பெருமாள் சந்நிதியை நிறுவினான். 

அதுவே திருச்சித்திரகூடம் என்பது, 

“*தில்லைநகரத் திருச்சித்திர கூடந்தன்னுள் 
அந்தணர்கள்ஒரு மூவாயிரவர் ஏத்த 

அணிமணி யாசனத் திருந்த அம்மான்”? (குலசேகரர்) 

*மூவாயிரநான் மறையாளர் முறையால் வணங்க 

தேவாதி தேவன் திகழ்கின்ற தில்லைத் திருச்சித்திரகூடம்”” 
(திருமங்கையாழ்வார்),. 

**கரங் கடந்தா னொன்றுகாட்ட 

மற்றாங்கதும் காட்டி டென்று 

வரங் கிடந்தான் தில்லையம்பல 

முன்றிலம் மாயவனே.” 

(மாணிக்கவாசகர் : திருக் :) 

**தில்லைசூழ் திருச்சித்திர கூட மேவிய 

கோவிந்தராசர்க்குத் தினமுமே கூத்தாடியாயினான் 
சிவன்?? (பி: பெரு: ஐயங்கார்). 

“அடியா லுலகெல்லாம் அன்றளந்து கொண்ட 

நெடியானைக் கூடுதியேல் நெஞ்சே - கொடிதாய 

குத்திரகூ டங்கி கொளுந்தாமுன் கோவிந்தன் 

சித்திரகூ டங்கருதிச் செல்”. 

(நூற்: திருப்: அந்தாதி: பி: பெ: ஐயங்கார்). 

*'சந்நிதி புக்குமத் தாமரைக் கண்ணான் 
துஞ்சினன் துயிலொரீஇ யெழாஅன் 

அஞ்சினன் போலுநின் ஆடல்காண் பதற்கே'”. 
(குமரகுருபரர்: சிதம்பர மும்மணிக் கோவை.) 

எனப் பலராலும் பாடப்பெற்ற பெருமையினையுடையது. 

18. பிற புலியூர்கள் : 

புலியூர் எனப்படுவது தில்லை(யை)யேயாகும். தில்லையைச் 

சுற்றிப் பல தலங்கள் புலியூர் என்ற பெயரில் உள்ளன.



40 

பெரும்பற்றப் புலியூர், திரு எருக்கத்தம் புலியூர், திருப்பாதிரிப் 

புலியூர், ஓமாம்புலியூர், பெரும்புலியூர், காறாட்டம் புலியூர் என்பன 

அத்தலங்கள் . 

14, பிற தலங்கள் £ 

.... தில்லையம்பதிக்கு அருகாமையில் உள்ள சில தலங்களும், அங் 

குள்ள கோயில்களின் பெயர்களும் அறியற்பாலன. தில்லை செல் 

வோர் இவற்றையும் பூசிக்கும் மரபு உள்ள காரணம் பற்றியும், 

தில்லைக்கு அண்மையில் இவை உள்ளபடியாலும் அவற்றை அறிவது 

நன்மை பயக்கும். 

1, இளமையாக்கினார் கோயில் என வழங்கும் திருப்புலீச் 
சுரம். 

ஸ்ரீ அனந்தீசுவரர் திருக்கோயில், 

திருக்களாஞ்செடியுடையார் திருக்கோயில், 

ஸ்ரீ தில்லையம்மன் கோயில். 

ஸ்ரீ சுடலையமர்ந்தார் கோயில் (மத்தியந்தனே சு வரம்). 

6, தில்லையில் திருப்பாற் கடல் தீர்த்தமும், திருப்பெருந் 

துறைக் கோயிலும். 

7... சேக்கிழார் நாயனார் திருக்கோயில். 

8. கீழத்தெரு மாரியம்மன் கோயில். 

9. ஸ்ரீ தெட்சிண காளியம்மன் கோயில். 

10. ஸ்ரீ காளி நர்த்தன விநாயகர் ஆலயம். 

ஆ. தல புராணங்கள் : 

இத் தலத்தைப் பற்றிய வரலாறுகளைத் தெரிவிக்கும் வடமொழி 

நூல்கள், தமிழ் நூல்கள், தல புராணங்கள், தலத்தைப் பற்றிப் 

பாடப் பெற்றுள்ள பிரபந்தங்கள் முதலிய செய்திகளை இப் பகுதியில் 
காணலாம். : 

1. இத்தலத்தைப் பற்றிய வடமொழி நுல்கள் : : 

சிதம்பர ரகஸ்யம், சம்மேளனப் பிரஸ்தாரம்; ரகசியப் பிரணவம் 

பிரகாரலட்சணம்; மகா இரகசியத்தான இலட்சணம்; தில்லைவன 

மான்மியம், வியாக்கிரபுர மான்மியம்; புலியூர் மான்மியம்; 
புண்டரிகபுர மான்மியம்; சிதம்பர மான்மியம்; ஏமசபாநாத மான் 

மியம்; ஆகாச பைரவ கற்பம்; சிதம்பர ரகசிய மந்திர உபாசனா. 
கற்பம்; சிந்தாமணி மந்திரம்; சிதம்பர பஞ்சாட்சர கற்பம்; சித்சபா 

கைங்கர்ய ஸ்வதந்திர சக்தி; சித்சபா சம்புரோக்ஷண் கவிதை; 
சித்சபா சம்புரோக்டிண மான்மியம்; சிதம்பர கற்பம்; சித்சபர 

அ 

x

பிரதிஷ்டா மான்மியம்; நடராஜ சகஸ்ரநாம ஸ்தோத்திரம்; சிதம்பர 

கவசம்; சிதம்பர தீக்ஷித ஸ்தோத்திரம்; சிதம்பராஷ்டகம்; நடேசாஷ் 

Leb: நடேச ஸ்தோத்திரம்: நடேச சிந்தாமணி: நடராஜ திக்பந்த 

னம்; சிதானந்தாஷ்டக ஸ்தோத்திரம்; சிதம்ப்ரேஸ்வராஷ்டகம்; 

சிதம்பரேஸ்வர புஜங்காஷ்டகம், சிதானந்தசாரம்; நடேச விஜயம், 

_ பதஞ்சலி சரித்திரம்; சபாபதி விலாச நாடகம் முதலியன வடமொழி 

நூல்கள். 

2. தமிழ் நூல்கள் : 

ப் 

h 
2 

10. 

திருஞான சம்பந்த சுவாமிகள் தேவாரம் - 2 திருப்பதிகம், 

திருநாவுக்கரசு சுவாமிகள் தேவாரம் - 8 திருப்பதிகம், | 

சுந்தரமூர்த்தி சுவாமிகள் தேவாரம் - 1 திருப்பதிகம், 

ஸரீ மாணிக்கவாசகர் அருளிய திருவாசகத்தில் உள்ள 

(கீர்த்தித் திருஅகவல்; திரு அண்டப் பகுதி, போற்றித் 
திரு அகவல், திருப்பொற்சுண்ணம், திருக்கோத்தும்பி, 

திருத்தெள்ளேணம், திருச்சாழல், திருப்பூவல்லி, திருவுந்தி 
யார், திருத்தோணோக்கம், திருப்பொன்னூசல், அன்னைப் 

பத்து, குயிற்பத்து, திருத்தசாங்கம், கோயில் மூத்த திருப் 
பதிகம், கோயில் திருப்பதிகம், கண்டபத்து, அச்சப்பத்து, 

குலாப்பத்து, எண்ணப் பதிகம், யாத்திரைப்பத்து, திருப் 

படை3ியழுச்சி, திருப்படையாட்சி, - ஆனந்தமாலை, 

அச்சோப் பதிகம்.) ' 

ஸ்ரீ மாணிக்கவாசகர் அருளிய திருக்கோவையார். 

திருவிசைப்பாவில் உள்ள--திருமாளிகைத் தேவர் பாடல் 

கள் நான்கு; கருவூர்த்தேவர் பாடல் ஒன்று; பூந்துருத்தி 

நம்பி, காட நம்பி பாடல் ஒன்று; வேணாட்டடிகள் பாடல் 
ஒன்று; திருவாலியமுதனார் பாடல் நான்கு, புருடோத்தம 

நம்பி பாடல்கள் இரண்டு; சேதிராயர் பாடல் ஒன்று. 

திருப்பல்லாண்டு--சேந்தனார் அருளியது. 

திருமூலர் திருமந்திரம்--(திருவம்பலச் சக்கரம்; திருக் 
கூத்துத்தரிசனம்). 

சேரமான் பெருமாள் நாயனார் அருளிய பொன் வண்ணத் 

_தந்தாதி, 

பட்டினத்தார். அருளிய கோயில் நான்மணிமாலை, கோயில் 
திருப்பண்ணியர் விருத்தம்.

“பூலோக கைலாயம்?” இதுவேயாகும், உலகிற்கு நடுவிடம் 

சிதம்பரம் என்றும், தாம் மேற்கொண்ட ஐந்தொழில் நடனமாகிய 

ஆனந்த நடனம் காரணமாகவே உலகம் நிலை பெறுகின்றதென்றும் 

இறைவன் வெளிப்படுத்தினார் என்பர், 

தமது உடுக்கை பொருந்திய திருக்கரத்தால் சிருட்டியையும், 

அமைத்த திருக்கரத்தால் காத்தலையும், அக்கினித்திருக்கரத்தால் 

அழித்தலையும் குறிப்பிடுகின்றார் என்பர், மக்களை உலக போகத்தில் - 

அழுத்துவது தமது ஊன்றிய திருவடி என்றும், Dp OT LOT SBM 

பிறவிப் பெருங்கடலினின்று முத்திக்கரைக்குச் சேர்ப்பது தமது 

எடுத்த பொற்பாதம் என்றும் குறிக்கின்றார் என்பர். இவையே 

ஐந்தொழில் நடனமாகிய ஆனந்த நடனத்தின் பக்கம் என்பர் 

பெரியோர். 

தில்லைவன த்தில் குடிகொண்டிருந்தவள் காளி. தில்லையில் 

இறைவன் கோயில் கொள்ள் இவள் எதிர்த்தனள், *ஊர்த்துவத் 

தாண்டவத்”தின் மூல்ம் அவள் கர்வத்தை இறைவன் அடக்கினார். 

அதன் பின் இறைவனை வேண்டி அழகுருப் நரம் தில்லைவன 

பரமேஸ்வரி?” ஏன்றழைக்கப்பட்டனள். 

இருவகைத் தாண்டவங்களை இயற்றிய பெருமையினை உடைய 

தில்லைப் பதியில் பூசித்துப் பலர் பேறு பெற்றனர். : 

இ.. அருளிச் செயல்கள் : 

சிவபெருமானை வழிபட்டு நிற்றலே வீடுபேறுய்க்கும் என்றறிந்த 

மத்தியந்த முனிவரின் மகன், இளமையிலேயே, தில்லைக்கு வந்து 

ஓர் தில்லைச் செடியின் கீழ் சிவலிங்கம் நிறுவி, மலரிட்டு வணங்கி 

வந்தார். வண்டெச்சில் படுவதன் முன்னமே இறைவனுக்கு மலர் 

கொய்வதற்கு ஏற்பப் புலிக்காலும், நகங்களும், வேண்டிப் பெற்றுக் 

கொண்டார். பூசையைத் தொடர்ந்தியற்றினார். இக்காரணத்தால் , 
அவருக்கு வியாக்கிரபாதர் அல்லது புலிக்கால் மூனிவர் எனப் 

பெயராயிற்று, அவரை ஆட்கொண்ட பெருமையையுடையது 

இத்தில்லைப் பதி. | 

பிச்சாடன. வேடம் பூண்டு, சிவபெருமான், தாருகவனத்தில். 

நடனம் ஆடினார். அவராடிய அந்நடனத்தைக் காண விரும்பினார் 

ஆதிசேடன். பதஞ்சலி முனிவராக ஆதிசேடன் தில்லைக்கு வந்து, 

வியாக்கிரபாத முனிவருடன் மன்றிற்கு வரும்போது, இருவருக்கு 

மாக நடனம் ஆடுவ்தாக இறைவன் திருவுள்ளம் . இரங்கினார்.

அவ்வாறே ஆதிசேடன் பதஞ்சலி முனிவராகத் தில்லைக்கு வந்து 

ஆடல் கண்டார், அவர்க்கு அருளியது இத்தலம் ஆகும். 

சிம்மவர்மன் என்னும் மன்னன் எழில் குறைந்து விளங்கியவன் , 

நல்லெழில் வேண்டிப் பல தலங்களும் தரிசித்துப் பின்னர் தில்லை 

வந்தடைந்தான். வியாக்கிரபாதர் ஆணைப்படி சிவகங்கையில் 

நீராடி இறைவனைப் பணிந்த சிம்மவர்மன் நல்லெழில் பெற்றுன். 

“பொன்மயமான உடல் பெற்று, இரணியவர்மன் என அழைக்கப் 

பட்ட சிறப்பின் உடையது இத்தலம். 3 

சிவகணங்களே தில்லைவாழ் அந்தணர் என்ற பெயரில் தில்லை 

யில் இறைவனை வழிபட்டு வந்தனர். 

இறைவனைத் தரிசிக்க ஞானசம்பந்தப் பெருமான் தில்லை 

வந்தடைய, மூவாயிரவரும் எதிர்கொண்டழைக்க வரும் போது, 

அவர் கண்களுக்கு அம்மூவாயிரவரும் சிவகணங்களாகத் தென் 

பட்டனர். அந்நிலையை அருகிருந்த நீலகண்ட யாழ்ப்பாணருக்குக் 

காட்டியருளினார் ஞானசம்பந்தர், அம்மூவாயிரவரும் தன்னை 

வணங்கு முன்னமே, அவரை வணங்குமாறு கவ பாத. இத்தில்லைப் 

பதியாகும். 

“என்று வந்தாய் எனும்எம் பெருமான் திருக்குறிப்பைப் புலப் 

படுத்தி?”த் தில்லையில் பல பதிகங்கள் பாடியவர் அப்பர் அடிகள். 

தில்லை நகரை, அங்கப் பிரதட்சணம் மேற்கொள்ளுமாறு அருளிய 

தலம் இது. 

““கும்பிரான் தோழர்? எனப் பெற்ற சுந்தரர் அடியாரைப் பாட 

இறைவன் அருளை வேண்டினார், இறைவனும், -*தில்லைவாழ் 
அந்தணர் தம் அடியார்க்கும் அடியேன்??? என அடி எடுத்துக் 

கொடுத்த பெருமையுடைய தலம் இது. 

.. மாணிக்கவாசகர் தாம் பாடிய திருவாசகம் அறுநூற்றையும், 
கோவை தானூற்றையும், “வாதவூரன் மொழிய. எழுதிய திருச் , 
சிற்றம்பல முடையான் கையெழுத்து”? - என எழுதி இறைவன் 

கைச்சாத்திட்ட பெருமையை உடையது இத்தலம். “*நான் எழுதிய 

தமிழ் நூலின் பொருள் எம்பெருமானே”? எனக் கூறி மாணிக்க 
வாசகர் கலந்தருளிய பெருமையினை உடையது இத்தலம் ஆகும், 

இறைவனை வணங்கி முடித்ததும் சிலம்பின் ஓசை கேட்டு . 

மனநிறைவடைபவர் சேரமான் பெருமாள். ஒரு நாள் இறைவன் : 

சிலம்பொலி செய்யக் கால தாமதமாயிற்று, தம் பூசையில் இறைவன் 

ஏதோ குறை கண்டனன் போலும் எனக் கருதிய சேரமான், 

வாளைடுத்துத் தம்மைத் துண்டிக்க எண்ணினார். அத்தருணம், 

இறைவன் சிலம்போசை கேட்பித்தார். சுந்தரரின் அருட்பாடலைக்

கேட்டு மகிழ்ந்தமையால் சிலம்போசைக்குக் காலங்கடந்தது என்று 

இறைவன் கூறியதைக் கேட்டார். உடனே, சேரமான் சுந்தரரைக் 

காணத்: தில்லை சென்று கண்டு மகிழ்ந்தார். “பொன் வண்ணத் 
தந்தாதி'” பாடினார். அது கேட்ட ஈசன் மகிழ்ந்து சிலம்பொலி 

செய்தருளினார், அத்தகைய பெருமை மிக்கது தில்லையம்பதி, 

"சேக்கிழார் பெருமான் எழுதப் புகுந்த பெரிய புராணம் என்ற 

- நூலுச்கு, இறைவனே உலகெலாம்: என: . அடியெடுத்துக் 

கொடுத்தார். அவ்வரிய நிகழ்ச்சி இப்பதியிலே நிகழ்ந்த ஒன்று 

அன்றோ / ல் 

“எம்மைத் தீண்டுவையோ. திருநீலகண்டம்?” என மனைவி 

இட்ட ஆணைப்படியே நின்று தம்முடைய முதுமையை எய்தினார் 

திருநீலகண்டர். அவரை ஆட்கொள்ள வேண்டி, அவரையும் அவர் 

மனைவியையும் குளத்தில் மூழ்குவித்து, இளமையாக்கி எழச் செய்த 

அருட்செயல்.மிக்கது இத்திருப்பதி. 

தில்லைசென்று இறைவனை வணங்க நாளை, நாளை என்று காலங் 

கடத்தி வந்தார் நந்தனார். பின்னர் ஒருவாறு இறைவனைக் காணச் 

சென்றனர். இறைவன் இட்ட ஆணைப்படி தீக்குழியில் இறங்கி 

ஏறி அந்தண உருவம் அமையப் பெற்று இறைவனை வழிபட்டு 

வீடுபேறு உறச் செய்த ந்ற்பதியாகும் தில்லையம்பதி. 

உய்யவந்த தேவநாயனார் தாம் எழுதிய திருவுந்தியார்” 

என்னும் நூலினைச் சிதம்பரம் கோயிலில் இருந்த கல்யானைக்கு 

அருகில் இட, அக்கல்யானை அந்நூலை எடுத்து அருகிருந்த படியின் 
மிசை வைக்கவே, அந்நூல்? “திருக்களிற்றுப்படியார்? எனப் 
புகழத் தக்க பெருமையீனை எய்தியது. இப்பேறு உய்ய வந்த 
தேவநாயனார் பெறச்செய்தது இப்பதியாகும். 

மேலும், குரு "நமச்சிவாயர் அவர்கள், இறைவனின் ஆணைப் - 
படியே இறைவனின் பாதகமலங்களுக்குக் - கிண்கிணி, சிலம்பு 
முதலிய செய்து அணிவிக்க எண்ணினார். அருகிருந்தோர் “அவற்றை 
யணிந்து இறைவன் ஆடுவாரோ” எனக் கேட்டனர், “*சம்புவே 7. 
வெற்றிப் பதஞ்சலிக்கும், வெம்புலிக்கும், தித்தி என, ஓத்துப் 
பதஞ்சலிக்கு மோ”? எனப்பாடினார் குரு நமச்சிவாயர், அது கேட்ட 
இறைவன் உடனே ஆடல் மேற்கொண்டு கட்டபட்ட அருள் 
ee ம் இது. ey 

கொற்றவன் குடி உமாபதி சிவாசாரியார் -அவர்கட்குப்.. பல. 
அருளைச் செய்ததும் இத்தலமே யாகும். .. ஆதிசங்கரர் அவர்கட்குக் 
கேனோப நிடதத்தில் ஏற்பட்ட ஆ தத் இல்ம். _ சிவகாமி 
யம்மை. ee a

குமரகுருபரர் தம் அருள்வாக்கினை வெளிப்படுத்தித் தமிழ் 

இலக்கியத் தொண்டு செய்யக் காரணம் தில்லையம்பதி. 

மறைஞான சம்பந்த சுவாமிகள் அம்பலத்தில் மூர்ச்சையுற்றுக் 

கிடக்க அது நீங்குமாறு சிவகாமியன்னையே .வள்ளத்தில் பால் 

அருந்தித் தெளிவித்த பெருமை மிக்க தலமிது. 

இராமலிங்க வள்ளலார் கண்டு வண ங்கிப் பல அருட்பாடல்கள் 

இயற்றுமாறு பணித்த தலம் இதுவாகும். 

முன்னர் ஒருகால் துருவாச முனிவர் தில்லைப்பதி வந்தடைந் ் 

தனர், பல இடத்துச் சுற்றியும் உண்ண யாதும். இலாது வருந்தி, 

- எருக்கு முளைத்ததில் ஈசனுமிங்கில்லை?? என, அது கேட்ட அன்னை 

சிவகாமி, ஓர் அந்தணப் பெண்ணாகி, ஒரு கிண்ணத்தில் பால்... 

அளித்து, வெம்பசிபோக்கினள், பசியாறிய அவர் அகமலர; **ஈ௪னு 

மிங்குண்டு?? என்று மாற்றிக் கூறினார் என்றும் கூறுவதுண்டு, 

இத்தகைய அருட் செயல்கள் மிக்கது தில்லை. 

ஈ வரலாற்றுப் பின்னணியில் தில்லையின் வளர்ச்சி 

“விண்ணுக்கும் மேல்வியன் 
பாதலக்கீழ் விரிநீர் உடுத்த 

மண்ணுக்கு நாப்பண் 

நயந்து தென்றில்லை நின்றோர்”? 

எனக் கூறுவது திருக்கோவையார். உலகின் நடுவில் இருப்பதால் 
நடராசன் தில்லையை இடமாகக் கொண்டார். மக்களும் அவர்க்குக் 
கோயில் எடுப்பித்து வழிபட்டு பேரு பெற்றனர். இக்கோயில் 

எடுக்கப் பெற்ற செய்தியும், அது படிப்படியாக வளர்ந்த 2 

னம் வரலாற்றுப் பின்ன ணியில் காண்போம், 
% 

1. அம்பலம் அமைக்கப்பட்டது : 

எழில் குறைந்து காணப்பெற்ற சிம்மவர்மன் என்னும் பல்லவன் 

தில்லையடைந்தான். வியாக்கிரபாத முனிவரின் வாக்கால் மனந் 
தேறிச் சிவகங்கை படிந்தான்; எழுந்தான்; எழில்மிக்குக் காணப் 

பட்டான்; பொன் மயமாகத் தான் ae இரண்யவர்மன் 

என்றழைக்கப்பட்டான். 

.& 

இதற்கு நன்றிக்கடன் ஆற்றுமாறும், இறைவனின் நினை வாகவும். 
முழுமுதற் os நடராசப் பெருமானுக்கு ஓர் அம்பலம் 
கட்டினான்.

தில்லையில் நடராசப் பெருமானுக்கு அம்பலம் சிம்மவர்ம பல்ல 

வனாலேயே அமைக்கப்பட்டது. (கி.பி, 486-475)1, இவ்வாலய 

வழிபாட்டிற்காகப் பல நிவந்தங்களும் அளித்தான். 

இவ்வரலாற்று நிகழ்ச்சியை அழகிய வண்ண ஓவியமாகக் காமக் 

கோட்ட மேல் முகட்டுத் தளங்களில் காணலாம். 

திருப்பணி மேற்கொண்ட சோழர்கள் 

- முதல் ஆதித்த சோழன் 2 (கி.பி, 87190). 

சிற்றம்பலத்தின் முகட்டைப் பொன் வேய்ந்து அழகு படத்தி 

னான் முதல் ஆதித்த சோழன். 

**சிற்றம்பல முகடு கொங்கிற் கனக்மணிந்த ஆதித்தன் குல 
முதல்வோன்?? என நம்பியாண்டார் நம்பியால், திருத்தொண்டத் 
திருவந்தாதியில் புகழப்படும் பெருமையையுடையவன். 

இவன் செயல்களை ஆனைமங்கலச் செப்பேடுகளும், திருவாலங் 

காட்டுச் செப்பேடுகளும் புகழ்ந்து கூறுகின் றன. 

முதற் பராந்தக சோழன் : (கி.பி. 907-953) 

ஆதித்த சோழனையடுத்து, முதற் பராந்தக சோழன் மேற் 
கொண்ட திருப்பணிகள் பலவாகும். 

*“வெங்கோல் வேந்தன் தென்னரும் 

ஈழரும் கொண்டதிறற்செற்கோற் சோழன் கோழிவேந்தன் 
செம்பியன் பொன்னணிந்த ் 

ன் 

அங்கோல் வளையார் பாடியாடும் 

அணிதில்லை யம்பலம் (8) 

எனக் *கோயிந்பதிகம்” இவனைப் புகழ்ந்து கூறுகிறது, 

**தில்லைச் சிற்றம்பலத்தைப் பொன்வேய்ந்து அதனை உண்மை 

யில் பொன்னம்பலம் ஆக்கினான்?” என்பது கல்வெட்டுச் செய்தி, . 

“கோயிற் பதிகம்?” நூலினையாத்த சிவஞான கண்ட ராதித்தர்,.முதற் 

பராந்தக சோழனின் இரண்டாவது திருமகனாராவர். 

தில்லைக்குப் பொன்வேய்ந்த இவன் செயல், - 

“கோதிலாத் தேறல் குனிக்கும் திருமன்றம் 
காதலாற் பொன்வேய்ந்த காவலனும்”? 

என, “விக்கிரம சோழனுலா”*வில் புகழ்ந்து பாடப்படுகின்றது. ' 
  

“ம், கடைச் சங்க வரலாறு: பக்: 83, - சதாசிவப் பண்டாரத்தார் : ஆண்டு 7, 55

முதல் இராசராச சோழன் : (கி,பி, 985-1014) 

முதலாம் இராசராச சோழன் தில்லையில் முடி சூடிக் கொண் 

டான். :'சிவபாத சேகரன்?” என்றும் அவன் அழைக்கப்பட்டான். 

இவனுக்கு :*“இராசராசன்?? எனத் தில்லைவாழ் அந்தணர் பெயர் 

சூட்டினர், 

தன் சிவத் திருப்பணிகள் அனைத்தையும் தஞ்சையில் IGS ar 

வரர் கோயிலிலேயே முழுமையாக ஈடுபடுத்தி விட்டமையால், 

தில்லையில் இவன் திருப்பணிகள் யாதும் இல்லை என்பது நன்கு 

விளங்கும். 

ஆயினும், “வடகரை. ராஜராஜ வளநாட்டு பெண்ணையூர் 

குனியூர் பெரும்பற்றப் புலியூர்?” எனக் கல்வெட்டுக்கள் வழங்கும் 

சிறப்பினை த் தில்லை இவன் காலத்தில் பெற்றிருந்தது. 

முதற் குலோத்துங்கன் : (கி.பி, 1070-1120) 

இவன் “திருநீற்றுச் சோழன்?” எனப்பட்டான். “கம்போடியா” 

என்று தற்போது வழங்கப்பெறும் “காம்போச? நாட்டின் மன்னன் 

கல் ஓன்றினை உவந்து இவனுக்குப் பரிசிலாக அளித்தான். அதனை 

இறைவனின் திருவெதிர் அம்பலத்தில் வைத்து இறையருள் பெற்றான் 

எனக் கூறுகிறது சிதம்பரக் கல்வெட்டு ஒன்று. 

இவனுக்கு இரு சகோதரிகள் உண்டு. குந்தவை என்றும் 

மதுராந்தகி என்றும் அவர்கள் அழைக்கப்பட்டனர். தில்லைக்கு இவ் 

விருவரும் ஆற்றியுள்ள தொண்டுகள் : 

(௮) தில்லைச் சிற்றம்பலவர் தண்ணீர் அமுது செய்து 

அருள வேண்டும் என்பதற்காக ஐம்பது கழஞ்சு நிறையுள்ள பொற் 

கலயம் ஒன்றை இவனுடைய தங்கை குந்தவை அளித்துள்ளனள். 

"தி.பி, 114 இல் அப்பெருமானின் ee முழுதும் 

பொன் வேய்ந்தாள் ₹ 

“தேனிலவு பொழிற்றில்லை நாயகர்தம் ல்ல 

செம்பொன் வேய்ந்தாள் : க 

ஏனவருந் தொழுதேத்து மாராசராசன் oma: 

பூ விந்தையாளே?? 

எனக் கூறுவது கல்வெட்டு. 

(ஆ) மற்றொரு சகோதரியாகிய மதுராந்தகி என்பவள், 

திருச்சிற்றம்பலமுடையார் நந்தவன த்திற்கும், சிவனடியார்கள் உண் 

ணும் மடத்திற்கும் இறையிலி நிலங்களை நிவந்தங்களாகக் கி.பி, 

1116 இல் அளித்துள்ள கல்வெட்டுச் செய்தியைக் கீழே காணலாம்:

“* திரிபுவனச் சக்கரவர்த்திகள் ஸ்ரீ குலோத்துங்க 

சோழ தேவற்கு யாண்டு நாற்பத்தியாறாவது 

ராஜாதிராஜ வள நாட்டுத் தனியூர், பெரும்பற்றப் 

புலியூர் உடையார் திருச்சிற்றம்பல முடையார்க்கு, 

திருநந்தவனப் புறமாகவும், ஸ்ரீ மஹேஸ்வரர்க்குத் 

திருவமுது செய்ய மடப்புறம் நம்பெருமாள் திருத் 

தங்லையார், மதுராந்தகியாழ்வார் விலைகொண்ட 

நிலம்...........2? 

அரும்பாக்கிழான் மணவிற் கூத்தனான காலிங்கராயன் : 

முதற் குலோத்துங்க சோழனின் உயர் அதிகாரி, பேரம்பலத் 

திற்குச் செப்புத்தகடு வேய்ந்தான். நூற்றுக்கால் மண்டபம் கட்டி 

னான். பெரிய திருச்சுற்று மாளிகை கட்டினான். தேவாரம் ஓதும் 

மண்டபம் அமைத்தான். திருஞால சம்பந்தர் கோவிலுக்குப் பொன் 

வேய்ந்தான். திரு: நந்தவனம் அமைத்தான் தில்லையில் உள்ள 

பேரேரிக்கு மதகுகள் அமைத்தான். 

சுடலையமந்தார் கோயிலைக் கற்றளியாக்கிக் கொடுத்தான். 

அதுமட்டுமன்று சமயகுரவர் மூவரும் பாடியருளிய தேவாரப் 

பதிகங்களைச் செப்பேடுகளில் எழுது வித்துத்தில்லையம்பலத்தில் 
சேமித்து வைத்தான்?” -- என்னும் அரியபணி மிகவும் ஆர்வ 

மூட்டுவது. 

இவனுடைய திருப்டணிகள் குறித்து விளக்கமாகத் தில்லையில் 

86 வெண்பாக்கள் பொறிக்கப்பெற்றுள. 

விக்கிரம சோழன் : (கி.பி. 1118-1186). 

“திருத்தேர்க் கோயில் செம்பொன் வேய்ந்தான்?? என இவன் 

சிறப்பிக்கப்பட்டான். தில்லைச் சிற்றம்பலத்தைச் சேர்ந்த திருச் 

சுற்று மாளிகை, கோபுரவாயில், கூட சாலை, பலிபீடம் ஆகியவற்றிற் 

கும் பொன் வேய்ந்தான். 

திருத்தேர்க்குப் பொன் வேய்ந்ததுடன் முத்துவடமும் தரித் 
தான். பொற்கலங்கள் அளித்ததுடன் பொன்னாலான கற்பகத்தருக் 

களையும் கொடுத்தான். 

: விக்கிரம சோழன் திருவீதி" இவனால் அமைக்கப்பட்டதே, 
. நூற்றுக்கால் மண்டபத்தில் உள்ள பன்னிரண்டு தூண்களில் 

*விக்கிரம சோழன் திருமண்டபம்: என்று பொறிக்கப்பட்டுள்ள து. 

. மாசிக் கடலாடி மண்டபம்?” என்னும் ஒரு மண்டபத்தினைச் 
சிதம்பரத்திற்கு அருகில் உள்ள “கிள்ளை? என்னும் ஊரில் கட்டினான்.



இரண்டாம் குலோத்துங்க சோழன் : (கி.பி. 1198.1150) 

இவன், அபயன், அனபாயன் என்றும், ‘HoH bons 

சோழன்? எனவும் சிறப்புப் பெயர்கள் கொண்டவன். அனு 

இவன் ஆற்றியுள்ள திருப்பணிகள் பல. 

நாற்பெருந் தெருக்கள் அமைத்தான். பற்பல மண்டபங்கள் 

கட்டுவித்தான், சிற்றம்பலத்தைப் பொன்னாலும் பல்வகை மணி 

களாலும் ஒப்பனை செய்தான். பேரம்பலத்தையும், உட்கோபுரம், 

திருச்சுற்று மாளிகைகளையும் . மாமேரு போலப் பொன் மயமாக்கி 

னான். எழுநிலைக் கோபுரங்கள் எடுப்பித்தான். 

இவ்வாறு இவன் கோயிலுக்குத் திருப்பணிகள் செய்தபின், 

அதனை விரிவுபடுத்த எண்ணினான். அதற்காகத் தில்லைச் 

“சித்திரகூடத்தில்”, குலசேகர ஆழ்வாரும், பொய்கையாழ்வாரும் 

மங்களா சாசனம் செய்வித்திருந்த ஸ்ரீ கோவிந்தராசப் பெருமாள் 

சந்நிதியைக் கைக்கொள்ளக் கருதினான். அதற்காகத் திருமால் 

மூர்த்தத்தைக் கடலில் எறிந்தான். Slee பயனாகக் 'கிருமிகண்ட 

சோழன்” எனப்பட்டான். 

இம்மூர்த்தம் 1599-இல் திருப்பதியிலிருந்து மீண்டும் 

கொணரப்பட்டு, கிருஷ்ணதேவராயரின் சகோதரர் அச்சுதராயர் 

அவர்களால் தில்லையில் நிறுவப்பட்டது. அவரே அக்கோயிலுக்கு 

அர்ச்சகர்களையும் நியமிக்தார், 

மூன்றாம் குலோத்துங்கன் : (கி. பி. 1178.1218) 

இம்மன்னன் தில்லைப் பேரம்பலத்திற்குப் பொன்வேய்ந்தான். 

அம்பலவாணர் திருக்கோயில் முகமண்டபம், மூன்றாம் பிரகாரம், 

ஆகியவற்றைக் கட்டுவித்தான். : 

“*எத்தரையும் தொழும் இறைவற்கு எதிரம்பலம் செம்பொன் 

வேய்ந்து, சித்திரைவிழா அமைத்து, இறைவி திருக்கோயில் செம் 

பொன் வேய்ந்து??, என்ற. மெய்க்கீர்த்தி இவன் செயலைப் 

பாராட்டுகின்றது. i 

மூன்றாம் இராசராசன் : 

மூன்றாம் இராசரசனுடைய பதினாறாம் ஆட்சியாண்டாகிய 
1232.90 இராமனதீச்சுரக் கோயில் வழிபாட்டிற்கு முட்டுப்பாடு 

ஏற்பட்டது, அக்கோயில் நிர்வாகிகளும், மகேசுவரரும், தில்லைப் 

பெரும்பற்றப்புலியூர் கோயில் தானத்தினர்க்கு விண்ணப்பம் செய்து - 

கொண்டனர். ் டட

தில்லை மகேசுவரர்கள் இவ்வேண்டுகோளுக்கு உடனே 

செவிசாய்த்து, 

“சோழமண்டலம், இராஜராஜபாண்டி மண்டலம், வீர சோழ 

மண்டலம், நடுவில் நாடு, தொண்டைநாடு, சயங்கொண்ட சோழ 

மண்டலம், ஆகிய இடங்களில் இருந்த கோயிலார்ககா அழைத்து, 

நெல்லாகவோ, பொன்னாகவோ, இராமனதீச்சுவரர் கோயிலுக்குக் 

கொடுக்குமாறு செய்து, இராமனதீச்சுரர் கோயில் பூசனை குறைவற 

நிகழுமாறு ஏற்பாடு செய்தனர்??? என்பது இராமனதீச்சுவரக் 

கல்வெட்டு, 

திருவாதிரைத் திருநாளில் தில்லை மூவாயிரவருள் ஒருவர் வந்து, 

ஆடவல்லானுக்குத் திருமஞ்சனம் செய்விப்பது வழக்கம் என 

மோகனூர்ச் சிவன் கோயில் கல்வெட்டு அரிய ஓர் செய்தியைக் 

குறிப்பிடுகின்றது, 

3. திருப்பணி மேற்கொண்ட பாண்டியர்கள்: 

இரண்டாம் மாறவர்மன் சுந்தரபாண்டியன் : (8.19, 1239-1251) 

இவனுடைய திருப்பணிகளை விளக்கும் செந்தமிழ்ப்பாக்கள் பல 

சிவம்பரத்தில் பொறிக்கப்பட்டுள்ளன. 

தில்லையம்பலவனை வணங்கிப் பல துலாபாரங்கள் . இவன் 

அருளிச் செய்துள்ளான். அப்பெருமானின் திருக்கோயிலுக்குப் 

பொன் வேய்ந்தான். “கோயில் பொன்வேய்ந்த பெருமான்?” எனப் 

பெருமையோடு அழைக்கப்பட்டான். தில்லையின் மேலைக் கோபுரம் 

கட்டினான். இன்றும் “சுந்தரபாண்டியன் கோபுரம்?” என வழங்கப் 

படுகிறது. 

இக்கோபுரத்தை கட்டிய சிற்பிகள், ::விருத்தகிரிகேசவப் 

பெருமாள்; அவன் மகன் விச்வமித்ரு; திருபிணக்குடையாசாரி 

திருமருங்கனும், அவன் சசோதரன் காரணாசாரியும்?” எனவும், இது 

சுந்தரபாண்டியன் திருநிலை எழுகோபுரம்”” எனவும் அழைகக்ப் 

பட்டது என்பன வற்றைக் கல்வெட்டுக்களால் அறிகிறோம். 

சடையவர்மன் வீரபாண்டியன் ₹ (கி.பி, 1258-1268.) 

தொண்டை நாட்டை வென்றபிறகு கி.பி, 1258.இல். வீரா 

பிடேகமும், விஜயாபிடேகமும் தில்லைமா நகரில் மேற்கொண்டான். 

“*பொங்குபுனற் செஞ்சடையோன் பொற்புஸியூர் வீற்றிருந்து, 

காடலவன் திறையிடக் கண்டினிதிருந்து " வீராபிஷேகமும், 

விஜயாபிஷேகமும் பண்ணியருளினான்??, என்பது ' கல்வெட்டுச் 

செய்தி. ;

தில்லையிலுள்ள நூற்றுக்கால் மண்டபத்தில் இவன் பெயர் 

வரையப்பெற்று விளங்குகிறது. 

4. திருப்பணி மேற்கொண்ட பிற்காலப் பல்லவன் 

கோப் பெருஞ்சிங்கன் (கி.பி, 1249.1279,) 

“பட்டுக்கிடந்த பல்லவ வமிசத்தை உயிர்ப்பித்து, சேந்த 
மங்கலத்தைத் தலைநகராகக் கொண்டு. தொண்டைநாட்டை 

ஆண்டான்”? கோப்பெகீஞ்சிங்கன் என்பது வரலாறு.! 

பல்லவன் கோப்பெருஞ்சிங்கனுக்குச் சொக்கசீயன் எனவும் 

மறுபெயருண்டு. தில்லைத் தெற்குக் கோபுரம் கட்டினான். அதன். 

பராமரிப்புக்காகச் செங்கற்பட்டு ஆற்றாரினை நிவந்தம் ஆக விடுத் 

கூன். ் 

“காடவர்கோன் சுகலபுவனச் சக்கரவர்த்திகள். ஸ்ரீ அவனி 

ஆளப்பிறந்தான் கோப்பெருஞ்சிங்க தேவனால் தொண்டை நாட்டு 

ஆத்தூரில் 80 13/, வேலிநிலம் இறையிலி தேவதானமாக ஏற்படுத்தி, 

அதன் வருவாயினைக் கொண்டு செய்யப்பெற்றது?? என்பதுதில்லைக் 

கோயிலின் -இரண்டாவது திருச்சுற்று வடக்கு மதிற்சுவரிலுள்ள 

கல்வெட்டு-விளக்கம். 

இக்கல்வெட்டினுடைய பிரதிஓன்று, ஆத்தூர் முத்தீஸ்வரர் 

கோவிலிலும், கச்சி ஏகம்பமுடையார் கோயிலிலும், இருப்பதாகக் 

கல்வெட்டுச் செய்தி உணர்த்துகின்றது. 

கோப் பெருஞ்சிங்கன் தன் எட்டாவது ஆட்சியாண்டில் தில்லை 

யம்மன். கோயிலைக் கட்ட ஏற்பாடு செய்தான். . இதற்காகத் தில்லை 

யில் விக்கிரம சோழன் தெற்குத் திருவீதியின் தென்பால் 1000 

காசுக்கு 50 குழி நிலத்தை வாங்கினான். சோழர்கோன் விலைக்கு 

வாங்கப்பட்டது இது. பிறகு பிடாரியார் கோயிலைச் சமைத்தான். 

இக்கோயில், “*“தில்லைவனமுடைய பரமேசுவரி கோயில், என்றும், 

“திருச்சிற்றம்பல மாகாளி கோயில்?” என்றும் வழங்கப்படுகிறது. 

இவனுடைய பெயர் தில்லை நடராசர் கோயிலின் இரண்டாம் 

திருச்சுற்றிலுள்ள மேலை வாயிலிலும், சிவகாமி அம்மன் கோயில் 

வாயிலினும் கற்றூண்களில் பொறிக்கப் பெற்றுள்ளது. 

5. திருப்பணி மேற்கொண்ட ராயர்கள் : 

கி.பி. 1509-க்குமேல் தில்லையில் வடக்குக் கோபுரத்தைக் . 
கிருஷ்ண தேவராயர் கட்டத் தொடங்கினார். போர் முதலிய 

  

1: கோப்பெருஞ்சிங்கன்: எஸ். ஆர், பாலசுப்பிரமணியம்: பாரிநிலையம்: 1965.

காரணங்களால் அக்கோபுரம் அச்சுத தேவராயர் அவர்களால் 

கட்டிமுடிக்கப்பெற்றது. இது *ராயலு” கோபுரம் என்று வழங்கப் 
படுகிறது. 

திருப்பதியிலிருந்து கோவிந்தராஜப் . பெருமாள் மூர்த்தத்தை 

மீண்டும் தில்லையில் அமைத்தவர் அச்சுததேவராயர் என்பது 

முன்னர்க் கண்டோம், 

6. திருப்பணி மேற்கொண்ட நாயக்கரும், வடவரும் : 

“வடகரை ராசாதிராசன் வள நாட்டுப் பெண்ணையூர் நாட்டுப் 

பெருதலம்பட்டுச் சாவடித் தனியூர் பெரும்பற்றப் புலியூர்”? எனக் 

கல்வெட்டுக்கள் கூறுகின் றன, இவ்வாறு போற்றப்பட்டது நாயக்க 
மன்னர்கள் ஆட்சிக்காலத்திலாகும். அவர்களும் தங்கள் பங்கைத் 
தில்லைத் திருப்பணிக்கு ஆற்றியுள்ளனர். 

வடநாட்டைச் சேர்ந்த ஈசுவரசிவர் என்பவர் நிலம் தானம் 
செய்யப்பெற்ற செய்தியைக் கீழ்க்காணும் கல்வெட்டு கூறு 
கின்றது. 

““உத்தரவாதத்துத் தக்ஷிணராதத்து ஸாவர்ண கோத்திரத் 
துக் கங்கோணி திருச்சிற்றம்பல முடையாரான உடையார் ஈசுவர 
சிவர் என்பவர் திருச்சிற்றம்பலமுடையான் திருநந்தவனத்துக்குத் 
திருப்பள்ளித் தானம் ஆக்கித் திருச்சிற்றம்பலம் உடையார்க்கும், 
திருக்காமக் கோட்டமுடைய பெரிய நாச்சியார்க்கும் அளக்கிற பேர் 
நால்வருக்கு இலக்கைக்கு உலாக நிலம் தானம் செய்தார். இது 
(கோப்பெருஞ்சிங்கன்) 19-ஆம் ஆண்டில் தீட்டப்பட்டது?” 

இதன்மூலம் வடநாட்டினரும் தில்லையம்பலமுடையான் கோயி 
லுக்கு அளித்த நிவந்தங்கள் தெரிவருகின்றன., 

7. திருக்காமக் கோட்டம் உருப்பெற்றது 3 

YSHECorsgmia Crrpolth 2Qwtugsd) wASs ‘syHtb 
பாக்கிழான் மணவிற் கூத்தனான காலிங்கராயன்?” என்பவனே 
முதல் முதலாகச் *சிவகாமக் கோட்டம்” கட்டுவித்தான். இது 
முதல் “*திருக்காமக் கோட்டப் பெரிய நாச்சியார்”, என்றே இறைவி 
கல்வெட்டுக்களில் அழைக்கப்படுகின்றார். 

இவனையடுத்து, இரண்டாம் குலோத்துங்க சோழன். 
இச்சிவகாமக் கோட்டத்தினை மிகப்பெரிய அளவில் அமைத்துக் 
கொடுத்தான். “ஸ்ரீ பீடங்கண்ட பெரிய பெருமாள்”? என இவனைக் 
கல்வெட்டுக்கள் புகழ்கின் றன.

“: நீடிய வெண்டிசை நீடில் வாய்ப்ப 

நீடிய தெக்கினை மேருவென்னப் 

1$டிகை தில்லைத் வனத்தமைத்த 

பெரிய பெருமாளை வாழ்த்தினமே;?” 

என்பது தக்கயாகப்பரணி ? 

அழகிய தேர் ஒன்றையும், கற்பகத்தரு முதலியன வற்றையும் 

இக்கோயிலுக்கு இவன் கொடுத்தருளியுள்ளான். “உமாதேவியார் 

தரம்பிழந்த இமய௰யவெற்பை மறக்கும்படி சிவகாமக் கோட்டம் மிகப் 

பெரிதாக அமைத்தான்?” எனக் கல்வெட்டுக்கள் இவன் அமைத்த 

கோட்டத்தைப் பற்றிப் புகழ்கின் றன. 

மூன்றாங் குலோத்துங்க சோழன் சிவகாமச் கோட்டக் கோயில் 

கோபுரத்தினைக்கட்டி நிறைவு செய்தான். சோழர்களின் கை 

வண்ணத்தால் உயர்ந்து விளங்கும் இச்சிவகாமக் கோட்டத்தின் 
எதிரில் சிறந்து விளங்குவது “சிவகங்கை” எனப்படும் தீர்த்தம் 

ஆகும், 

இக்கோட்டத்தில் கிழக்கு முகம். நோக்கி எழுந்தருளியுள்ள 
அன்னை சிவகாமியின் வலக்கரங்கள் இரண்டும் அக்கமாலையையும்; 

- நீலோற்பல மலரையும் ஏந்தியுள்ளன, இடக்கரங்கள் இரண்டனில் 

ஒன்று பைங்கிளி ஏந்தியிருக்க மற்றொன்று இடுப்பிற் பொருந்தி 
யுள்ளளது. 

8.  கலைச்செல்வம் 

ஒப்புயர்வற்ற சிற்பச்செல்வங்கள் நிறைந்து விளங்குவது . 
தில்லைக் கோயில். பலவிதமான நடனங்களை விளக்கும் சிற்பங்களும், 
நர்த்தனமாடும் நிலையில் உள்ள கற்பக விதாயகர் சிற்பமும், கோயில் 
கோபுரங்களின் சிற்ப வேலைப்பாடுகளும் பலரின் கைவண்ணத்திற்குச் 

சான்றுகளாகும். 

பிற்காலச் சோழர் காலத்து ஓவியங்கள் பல இங்குள்னன. 
தாருகவனத்து ரிஷி மகளிரைச் சிவன் ஆண்டியாக உருக்கொண்டு 
போந்து மயக்கும் காட்சியும் விஷ்ணு மோகினி உருக்கொண்டு 

ரிஷிகளை மயக்கும் காட்சியும், வியப்பு மிக்கவகையில் ஓவியங் 
களாகத் தீட்டப் பெற்றுள்ளன. ் 

கி.பி. 16, 17 ஆம் நூற்றாண்டுகால நாயக்க மன்னர்களின் 
ஓவியங்களும் சிதம்பரம் கோவிலில் இடம் பெற்றுள்ளன... ர

9. பச்சையப்ப முதலியாரின் அறப்பணிகள் 

திருவாயிற் கோபுரமாக விளங்கிய கீழைக் கோபுரம் விக்கிரம 

சோழன் கோபுரம் எனவழங்கப்பட்டது. இது சற்றுப் பழுதடைந் 

திருந்தது. அதனைக் காஞ்சிபுரம் பச்சையப்ப முதலியார். செப்ப 
விட்டுச் சீராக்கினார். மேலும் சில கட்டளைகள் மூலமும் இறைவன் 

பணி சிறக்கச் செய்துள்ளார். 

10. செட்டி நாட்டார் அறப்பணி 

“கி.பி, 5-ஆம் நூற்றாண்டு முதல் பல்லவர், சோழர், பாண்டியர், 
ராயர், நாயக்கர்கள் ஆகியவர்களின் அரவணைப்பில் பெரிதும் 

வளர்ந்து பொலிவுற்ற இத்தில்லைமாநகர், செட்டிநாட்டு அரசர் 

களாலும் அறப்பணிகள் செய்யப் பெற்றுப் பொலிவுற்றது. 

11. முடிவுரை 

மரத்தால் ஆன கோயிலாக விளங்கிய . சிற்றம்பலம், பேரம்பலம் 

ஆகியவை. வானளாவும் கோபுரங்களுடன் இன்று புகழ்பெற்று 

விளங்குகிறது. நடராசர் ஆடும் நடனமும், காமக் கோட்டி எழுந் 

தருளியிருப்பதும், சிவகங்கைத் தடம் உள்ள தன்மையும் அனைத்தும் 

இப்பகுதியில் அறிந்தோம், இதற்கு மேலும் சிறப்பு கூட்டுவது 
போல் தில்லையின் சிறப்பைப் பன்மடங்கு உயர்த்தியது அங்குள்ள 

“அண்ணாமலைப் பல்கலைக் கழகம்?” ஆகும், இதனை, 

“: தில்லைப் பதியுடையான் சிற்றம் பலந்தன்னில் 

அல்லும் பகலும் நின்றாடுகின்றான்--எல்லைக்கண் 

அண்ணா மலைமன் அமைத்த கலைக்கழகம் 

கண்ணாரைக் கண்டு களித்து, 

என்னும் கவிமணி தேசிக விநாயகம் பிள்ளையவர்களின் 
தனிப்பாடல் மூலம் அறியலாம்.

3. நூற் பொருள் காண்டல் 

“பூலோக கைலாயம்”: என அழைக்கப்படும் பெருமையினை 

உடையது தில்லைத் தலம். மூர்த்தி, தலம், தீர்த்தம் என்னும் சிறப்புக் 
களையுடையது. வியாக்கிரபாத முனிவரும் பதஞ்சலி முனிவரும் 

பணிந்து வேண்டிக் கொண்டதற்கிணங்க அவர்கட்கு இறைவன் 

நடனம் அருளிக் காட்டிய திருத்தலம். சிம்மவர்மன் என்பவன் 

சிவகங்கையில் நீராடி. தன் உடல் பொன்மயம் ஆகப் பெற்றான். 

இரணியவர்மன் என்றும் அழைக்கப்பட்டான். ஓர் அம்பலம் சிறிய 

அளவில் அமைத்து அருளித் தன் நன்றிக்கடன் செலுத்த உதவிய 
நற்பதி, அதுவே இன்றும் நிலவிச் சிற்றம்பலம் எனப்படுவது, 

இறைவன் ஐந்தொழில் நடனத்தை மேற்கொண்டு உலகம் 

நிலைபெறச் செய்ய அருளுவது சிதம்பரமேயாகும், “: தில்லை 

மூவாயிரவர் வணங்கும் தலம்”, மூவராலும் பாராட்ட பெற்ற தலம், 

திருச்சிற்றம்பலக் கோவையார் முகிழ்ப்பதற்கும், பொன் 

வண்ணத்தந்தாதி பாடப் பெறுவதற்கும் காரணமாயிருந்ததும், 

“உலகெலாம்? என அடியெடுத்துக் கொடுத்ததும் இத்தலம் ஆகும். 

மேலும், எல்லாத் திருத்தலங்களிலிருந்தும், சிவபெருமானின் 

பல்வேறு கலைகளும், நடுநிசியில் தன்னிடத்துப் பொருந்தப் பெறும் 

குலம், “சிதம்பர ரகசியம்'? அறிதற் இடமான தலமும் ஆகும். 

இத்தில்லையில்தான் காமகோட்டத்துள் அன்னை சிவகாமி 

எழுந்தருளியுள்ளார். 

1. ௮. பிற இலக்கியங்களில்தில்லை 

(1) செல்வச் செழிப்பினைக் காட்டும் உயர்ந்த மாடங்கள் 

சென்று, வானூர் மதியினைத் தோயுமாறு அமைந்துள்ளன. அவ் 

வாறே உயர்கின்ற தன்மையினை உடையது செல்வந்தர்கள் வாழும் 

தில்லை மாநகர், ் 

“வேத நூல்களைக் கற்று, அவை கூறியவாறே எரியோம்பிக் கலி 

வராமல் வாழ்கின்ற மக்களையுடைய பதி ; ட. 

“எப்பொழுதும் ஓயாத வேள்வித் தீயினை உடையது தில்லை 

மாநகர்??? என ஞானசம்பந்தரால் பாராட்டப்பெற்றது. 

(2) கமுக மரங்கள் ஓங்கிப் பரநீதிருக்கவும், பல: மாடங்கள் 

எங்கும் நெருங்கி : ஓங்கியிருக்கவும், வாளை மீன்களையுடைய புனல் 

வந்து எத்துமாறு வயல் சூழ்ந்து இருப்பதும் தில்லை ;

நீலோற்பல மலர்கள் மலர்ந்த வயல்களைக் கொண்டு 

விளங்குவது. 

““ரசம்மையான இறைவன் திருவடிகளை மனத்தில் நித்தமும் 

வைத்து, அவனையே எண்ணிக்கொண்டிருக்கும் அடியவர் நிறைந்த 

திருச்சிற்றம்பலம் $ 

“அன்னம் பாலிக்கும் தில்லை” என்றெல்லாம் திருநாவுக்கரசப் 
பெருமானால் பாடப்பெற்றது. 

(3) “மூன்று தேவர்களும் நின்று வணங்க, நடராசப் பெருமான் 
திருக்கூத்தயர, முப்பத்து முக்கோடி தேவர்களும் சென்று ஏத்தும் 

சிறப்பினயுடையது”? என்கின்ரறார் சுந்தரர், 

(4) செம்பட்டை முடியினையுடைய கடைசியர்கள் வயல்களில் 

உழைத்து, அவர்கள் களைந்து வீசிய நீலோற்பல மலர்கள், யாவும் 

நிலங்களின் வரப்புக்களின்மீது அரும்புகின்ற தன்மையையுடையது 

பெரும்பற்றப் புலியூர் ஆகிய சிதம்பரம்?” என்பார் கருவூர்த் தேவர். 

(5) “அழகிய திரண்ட வளையல்ககா அணிந்துள்ள பெண்கள், 

பாடியாடும் அழகுமிக்க தில்லைப்பதி£” எனக் கண்டராதித்தர் புகழ் 

கின்றார். 

பெரிய பராணத்தில் சேக்கிழார் பெருமான் பல இடங்களில் 

தில்லையின் பெருமையைக் கூறியுள்ளார். மருதமும் நெய்தலும் 

மயங்கிய நிலையில் உள்ள தில்லையை “*நெய்தலொடு தழீஇய மருத 

வேலித் தெய்வய் புலியூர்?? எனப் புகழ்ந்துள்ளார் குமரகுருபரர். 

ஆ. சிவகாமி யந்தாதியில் தில்லை 

“சிர்மேவு தில்லை”? எனவும், **பெரியார் தொழும் புலியூர்?” 

எனவும், ““தில்லைவனம்?? எனவும், “சிதம்பரம்? எனவும், புண்டரிக 

புரம்? எனவும் இவர்தம் நூலில் இயல்பாகத் தில்லையைப் பற்றிக் 

கூறியுள்ளார். 

முற்காலத்தில் கோயில்களும் கோட்டைகளாகப் பயன் பட்டன 

என்பதும், கோயிற் சுவர்களின் மீதும் போர் நிகழ்ந்தது என்பதும், 

நாம் அறிவோம். அதனை *:அகமிசைக் கிவர்ந்தோன் பக்கம்?” 

(தொல்-68 புறத் சூ. 18.) என்னும் துறையால் அறியலாகும். 

கோயில்களும் கோட்டைகளாக விளங்கின என்பதற்கு வேலூர்க் 

கோட்டைக் கோயில் ஒரு நல்ல எடுத்துக்காட்டு... é

இத்தகைய ஒருநிலை இவ்வாசிரியர் காலத்தில் ஏற்பட்டிருக்க 
லாம் என்பதனை, “*ஓளியெயில் சூழ்ந்த தில்லை?? (41) என இந் 

நூலாசிரியர் பாடியுள்ள வரிகள் உணர்த்துவனபோல் அமைந்துள் 

ளன. 

இந்நூல் ஒரு துதிநூல், சிறப்பாக அன்னை சிவகாமியைப் 

போற்றிப் புகழ்ந்துள்ளது.. இனி, இந்நூல் கூறும் செய்திகளை 
ஒன்றன்பின் ஒன்றாகக் காண்போம், 

2. இறைவனின் திருநாமங்கள் 

இந்நூல் அன்னை சிவகாமியைத் துதியுறு நூல்: ஆயினும், 

தில்லையில் எழுந்தருளியுள்ள நடராசப் பெருமானையும், பிற இறைவர் 

களையும் இந்நூலாசிரியர் எவ்வெவ்வாறு போற்றியுள்ளார் என்பதனை 

முதற்கண் காண்போம். 

“விப்பிர ஞானிகள் மூவாயிரவர் தொழும் வேதர் (88) “எனக் 

கூறித் தில்லை மூவாயிரவரால் இறைவன் வணங்கப் படுவதனைக் 

கூறியுள்ளார். மின்னல்களைக் கொண்டு இயற்றப்பெற்றது போல் 

ஓளிவீசுகின்ற மன்றத்தில் இறைவன் நின்றாடுவதாகவும், தென் 

திக்கை நேரக்கி நின்றாடும் பிரான்?” (25, 47) என்றும் கூறிப் 

புகழ்கின்றார். 

“:மன்றுளாடும் பிரான்?? (4), “மன்றுளாடி?? (6), *நடாரசர்?? 

(16,66) “தாண்டவர்? (20), “நின்றாடும் பிரான், (47) எனவும், 

“அம்பலத்தப்பன்? (காப்பு), “தில்லைக் கடவுள்?? (59) எனவும் 
பாராட்டுகின்றார். 

““பபருவயிற்றுக் கார்மேவும் யானைமுகன் மகன் (காப்பு): எனக் 

கூறி, அவரும். நர்த்தன விநாயகாரக விளங்குவதனை,?? அம்பலத் 

குப்பனோ டாடும்'?” என்றும் சொற்களாலும் விளக்கி, அரியவொரு 

குறிப்பினைக் காப்புச் செய்யுளிலேயே கொடுக்கின் ரர், 

3, இறைவியின் தன்மைகள் 

“கருணைக் கடலமு””தாக அன்னை சிவகாம சுந்தரி விளங்கி, 

மக்களின் பிறவிப் பிணி தீர்க்கும் மலைமருந்து?*மாக விளங்கி, எல்லா 

இடங்களிலும் பரந்து ஓளி செய்யும் “விளக்கொளி:யாகவும் இலங்கி, 

“கருணைப் பெரு வெள்ளம்”? எனவும் திகழ்பவள் , 

அன்னை சிவகாமி பிறந்த இடம் இமயமலை யாகுமன் ரோ? 

பிறந்த இடப் பெருமைகளாக ஆசிரியர் கூறுவன யாவை என்ரால், 

"பெருகும், எனவே இன்றியமையாத ஒருசில பெருமைகளைக் காண் 

போம். இமவான் : அளித்த வனப்பேடை,'? குன். றிடத்தில்

பிறந்து யாவையும் ஏற்ற குலக்கொடி'”, **இமாலயக் கோன் 

வளர்த்த பிடி,?? ““மலைமன்னவன் பெற்ற துரைப் பெண்? என்பன 

சிறந்த புகழுரைகள் ஆகும், (9, 10, 84, 16). 

மேலும் அன்னை புகுந்த இடம் தில்லைப்பதியன்றோ. புகுந்த 

இடச் சிறப்பாக ஆசிரியர் கூறும் செய்திகள் மிகவும் தயமானவை. 

“தில்லைவனச் சிவகாமி”? *“தில்லைவன மயில்?” எனவும் கூறிப் 
பின்னர், “*திவ்லைக் கரசி??, “தில்லைப் பார்ப்பதி”, “*தில்லைப் 
பெண்ணமுது?? எனப் புகழ்கின்றார். (56, 18) (52. 86, 84). புலியூர் 

என்பது முதலில் தில்லைக்கு வழங்கிய பெயர், அதனையொட்டிப். 

புலியூர் மேவி வாழ் சிவகாமி?” “பெரியார் தொழும் புலிபூர்ச் 

சிவகாமி:?, ““புலியூர்ச் சிவகாமி?”, **தென்புலியூர் சிவகாமி:? (௮, 12, 

60, 78, 16, 100) எனக் கூறியுள்ளார். புண்டரிகபுரம் எனவும் 

ஒரு பெயர் தில்லைக்குண்டு. அதனை மனத்துட் கொண்டு, 

புண்டரிகபுரம் வாழ் சிவகாமி?” (45) எனவும், “தில்லைப் 

பொழிற்றங்கி வாழும் சிவகாமி?” (60) எனவும் பாராட்டித் துதிக் 

Asi GT. 

இறைவனோடு பொன்னம்பலத்தில் எழுந்தருளி அன்பர்கட்கு 

வேண்டும் வரம் தருபவள் அன்னை சிவகாமி. “:மன்றிடத்தாற் 

சிவகாமி?” (10), “*மன்றிற் சிறந்த சிவகாமி:? (47), “பொன்னம் 

பலத்துறு பூங்குயில்”? (26), பொன்மன்நிலுற்ற தேன்?? (14) எனப் 

புகழ்ந்து பாடியுள்ளார். 

**நீதர் இடத்துறையும் சிவகாமி?! (29), **சிலைக் காமனை எரித் 

தோர் இடஞ்சேர் சிவகாமி?” (26) எனக்கூறி, அன்னை சிவகாமி 

இறைவனின் வாமபாகத்து விளங்கும் சிறப்பினைக் கூறி மகிழ் . 
கின்றார். 

அன்னை சிவகாமி, நடராசரின் “இன்பத் தலைவி”, தில்லைக் 

கடவுளின் “அருள் பன்னி”. *சிவானந்த வாருதி: யாகவும் இவள் 

விளங்குகின்றாள். **தாண்டவர் மேவு பொன்””னாக விளங்குகின்றாள் 

எனச் சுவைபடக் கூறுகின்றார். (66, 89, ₹8, 20). 

பெற்றரும் மகனைப் பெற்று அதனால் பெரும் புகழ் அன்னை 

சிவகாமி கொண்டனள் என்பதனைக் “கந்தனை யீன்ற தாய்? (67) 

எனக்கூறிப் புலப்படுத்தினார். 

இவ்விருவரும் பிரியாத கூறுடையவர்கள். இருவரும் ஒருவராக 

வந்து தமக்கு அருள் செய்யவேண்டும் என்றும் பெருவிருப்புடைய 
வர் ஆசிரியர், “உடல் விடும் போதஞ்ச லென்றனைக் காப்பதற்குன் 
பதியோடும் வந்துமுன் னின்றேன்று கொள்ளப் பரமுனக்கே (₹8):” 

என அன்னைக்கெடுத்துக்கூறி வேண்டுகின் ரர்.

கணவனுக்குப் பொருந்தும் குணங்கள் அனைத்தையும் மனைவிக் ' 

கும் ஏற்றிக் கூறுவது உலகியல், மரபும் அதுவே. அம்மரபினை 
யொட்டி இறைவனின் குணங்களையும், செயல்களையும் இறைவி 

மாட்டு ஏற்றிப் போற்றி வணங்கும் சிறப்பு பாராட்டற்குரியது. 

“பரிறைமேவு தில்லைச். சிவகாமி?” (82) எனக்கூறி இறைவன் 

முடியிலுள்ள பிறை இவள் திருமுடியில் இருப்பதாகக் கூறினார். 

இதனையே, “அந்திப் பிறையணியுஞ் சிவகாமி?” (2) என்னும் 

வரிகளால் வலியுறுத்தினார். இறைவன் ஆடும் நடனத்தை, இறை 

விக்கும் ஆக்கியருளி, “*நடமாடும் உன்பொற் பாதம்?” (21) என்ருர். 

முனிவர் இறைவனைத் தொழ, அவர் இறைவியைத் தொழுததாகப் 

புலப்படுமாறு, ள் ச 

“புலிக்கால் முனிதொழும் பொன்னம் பலத்துறு பூங்குயில்” (26) 

என்றார். மேலும், “கண்டங் கறுத்த கடவுகக் காட்டிக் கசிந்து 

தொழும் தொண்டர் (55) உண்மையில் அன்னை சிவகாமியையும் 

தொழுகின்றனர் என்பதை மறைமுகமாக விளக்கிக் கூறிப் 

பெருமைப்படுத்தும் உத்தி சிறப்பாக அமைந்துள்ளது. 

சிவகாமியின் அருட் குணங்களை இவர் மிகவும் வியந்து போற்று 

கின்றார். வேண்டியவர்க்கு வேண்டுவன நல்குபவள். நம்பியவர்க்கு 

நன்மையும், நம்பாதவர்க்குத் துன்பமும் நல்குபவள், அம்மட்டோ ! 

““கற்றவர்க்குத் துணையாகியவள்?? (85) 

“கடைக்கண் அத்தனையும் அளித்திடும்?” (68) 

“தொண்டரை வீட்டில் விடுந் சிவகாமி?” (55) 

என்பன வற்றைக் கூறி, 

*“துன்மார்க்கர்க்கு முன் வன்னிக்கொழுந்து”” (8) 

'வன்கணர் நெஞ்சிற் புகாச் சிவகாமி”? (97) 

“உண்டென்று நம்பினபேர்துயர் போக்கும், 

இகழ்ந்த மனத்தினர்க்கே மண்டும் படிக்கு 

வளர்க்கும்?” (௧55) 

என்பனவும் கூறி அவளின் பண்பு நலன் விளக்கியருளினார். 

*தூயநிறக் கயிலாயச் செல்வி:? (50) என்பதன் மூலம் கயிலை 
'பிடத்தும் அன்னை மேவியிருந்த தன்மையினை இவர் விளக்கினார், 

வேதம் தந்தவள்; வேதத்தின் சிரத்தில் நடம் இடுபவள்; 
வேதத்தின் அந்தமும் இவள், இதனை, “*மறையீறறியாக் கதி? (78) 
எனவும், “*ஒருவன் ஒருத்தி ஒன்றெல்லாந் தந்த உத்தமி!” (87) 
எனவும் கூறிப் புகழ்ந்தார்.

“மலர்மகள் ”, “கலைவாணி”, “உமைமங்கை?, *ஆதி மனோன் மணி”, 

“உலகம்”, என (66)வும், நாரணி (51) எனவும், சிவகாமியன்னையே 

பல்வேறு கூறுடையவளாக விரிந்து விளங்குகின்றாள் என்று 

விளக்கியருளினார். ட் 

இத்தகைய பண்பு நலன்கள் கொண்ட அன்னை சிவகாமியின் 

“உருவப்: பொலி:வினைப் பாதாதி கேசமாகப் புனைந்தருளியுள்ள 

மையைக் கீழே காண்போம் 2 

““தனிச்சுடர் போற் பொங்கும் அழகு?” (18) மிக்கவளாகிய 

அன்னை சிவகாமி, பச்சை? (15) பசுங்கிளி” (71) போன்ற 

வண்ணம் கொண்டு மிளிர்கின் றவள். 

“அவளுடைய *பொற்றாள்”, பொன்னார் மணிச் சிலம்பு ஏந்து 

பொற்பாதம்”. “பாடகக் கஞ்சம்? போன்ற அத் “துணை மலர்த்தாள்”, 

“கமலபதம்”: போன்ற பொன்னடி”, கமலத் திருவடி” என்றே கூறும் 

தன்மையன. வேறு *ஒப்பில்லை? என்னுமாறு மிளிர்ந்து அன்பர்களை 

அப்பாதங்கள் வாழ்விக்கின்றன?” எனக் கூறினார். (1, 57,555, 

69, 100, 98; 15). 

“மின்னார் மருங்குல்??, “மின் இடை”, கொடியிடை: “சிற்றிடை” 

கொண்டு விளங்குபவள் அன்னை, (1, 15, 65, 95, 89). 

“பட்டுடை?” (18) நன்கு உடுத்து, விளங்கும் மெல்லியல், 

பூணணிந்து, கோங்க மலர்போல், கனகவம்பிடப் பெற்ற, செப்பிள 

மென் நகில்கள் கொண்டவள். **தங்கத்திகழ் வில்வத்தார்?? (18) 

அணிந்தவள் . 

அவளுடைய எழிற்கை மலர்கள் நான்கும், செங்காந்தள் 

போன்றவை. சூடகம் அணியப் . பெற்றவை. அவற்றுள் ஒன்று 

“அபயக்கை”, மற்றொன்று “வரதக்கை£யாகும். அத்திருக்கரங்கள் 

நான்கையும் ஒட்டிய திருத்தோள்கள் நான்கும் **வேயன 

- தோள்கள்?? (75), 

அன்னையின் திருக்கழுத்தில் மின்னி மிளிர்வது **மங்கல நாண்?” 
(18) ஆகும். 

அன்னையின் *செந்துவர்வாய்: (56) “பவழம்? போன்றது (15). 
அவ்வழகிய வாயிளின்றும் எழுகின்ற சொற்கள், * “பண்மொழி”, 

“அருள்மொழி”, *கிளிமொழி*, “தத்தைக் கிளிமொழி: (15, 48, 72, 

80) எனக் கூறத்தகும். “*தோடு'” (18) அணிந்த திருக்காதும் 
கொண்டு விளங்குபவள் அன்னை சிவகாமி. 

“மலர்!” போன்ற விழியழகுடையவள். “கயற்கண்*, “வடிவேல் 

விழி”, *அயில்விழி”, “வரிக்கயலாங் கண்ணிணை”? எனவும் புகழப்

படுகின்ற தன்மையினை உடையன அவை. (6, 95, 98, 84, 48, 

15). 

அவ்விழிகளை ஒட்டிய நன்னுதல் (96), *வில்லைப் பொருநுதல்” 

(8) ஆகும். அத்நுதல், “சுட்டி?” (18) யும் அணிந்து மிகச் சிறந்து 
விளங்குவது. 

“மேகம் போன்ற கருமை காரணமாக:”, “மழைபொரு கூந்தல்” 

(55) எனப்படும் குழலுடையவள். இக்குழல், “பிரசமலர்த் துன்னிக் 

கிடப்பது”? (5), அதனால் “அளிக்குலம் மேவும்” சிறப்புடையது. 

அன்னையின் முகப்பொலிவுபற்றி ஆசிரியர் “முகத்தண் 

மதியம்:, “முக மதியம்”, 'வதனாம்புயம்? என்றார். “நகைமுகம்”, 

“அருள் முகம்”, “கருணை முகம்? கொண்டவள் அன்னை. 

அழகிய :*மாமுடி?? (18) கவிக்கப்பெற்ற முகத்தின் அழகினை 

அன்னையின் “சிந்துரப்*? பொட்டு (89) பொலிவை மிகுவிக்கும் எனக் 

கருதிய ஆசிரியர் கருத்து ண் 5. 

இவ்வாறு “பாதாதி கேசமாக” இறைவியை துண் ம் 

காட்டித் “தாம்பெற்ற பரவசம்” உலகோர் பெறப் புனைந்து ட் 

கின்றார். 

அன்னை சிவகாமி :வலியவந் தாண்டவர்” என்பதனை மிக 

அழகாக வெளிப்படுத்துகின்றார். 

“நேராய் வினைஒப்பு செய்தாணவத்தையும் நீக்கி யுண்ணின் 

ராத பேரின்பளிக்க வலியவந் தாண்டபொன்?? (80) எனவும், 

வந்தாட்கொண்ட தெள்ளமுது”? (29) எனவும் கூறி விளக்குகிறார். 

பிறரும் அவ்வாறே ஆட்பட வேண்டும் என்பது அவர் கருத்து. 

. சிவகாமித் தாயை வணங்குவதால் ஏற்படும் “பலாபலன்கள்” 

அழகாகக் கூறப்பட்டுள்ளன. 

“முத்தர்க்கென்றுந் தத்துவ சுத்திசெய் 
முத்தி பெற்றுய்வது சத்தியம்? (3) 

என்றார். “பணியும் தவமுடையார் பெறும்பேறு பகரரிதே”? (16) 

என்றார். “*மாயத்தாய் உட்சலித்திட நெஞ்சே சலியாது போற்று 

(25) என்றார்?” “:மயிலாற் பெறுவர்மெய் யன்பர்பே ரின்பெனு 

மாபொசிப்பே?” (50) என்றார். தெரிசனை :“செய்தவற் . கன்றே 

பரமுத்தி சித்தித்கும்?? (67) எனவும், *“பலித்திடும் நெஞ்சத்துதித்த 
"வெல்லாம் (90) எனவும் கூறினார். அன்னையைப் பக்திப் பெருக்கால் 

தாம் உணர்ந்தவாறே பிறரும் உணர வேண்டும் எனக் கருதினார்.

பிற தேவர்களும் இவ்வன்னையைப் பூசித்துப் பயன்பெற்றனர் 
என்பதும் ஆசிரியர் கூறும் முறை சுவையானது. 

:அரியாசனத்திலிருந்து உலகாளும் மன்னர், திருமால்) அயன் 

முதலாக: விண்ணுலக தேவர் அனைவரும், சிவகாமியின் பெருங் 

கருணை மருவியதாலேயே சுகம் பெற்றுள்ளனர்?” (14) என்றும் 

ஆண்டருள் செய்வாயாக என்று அரி பிரமாதிகள் சபை முன்றின் 

முன் கூடுவர். (20) எனவும்”? “மனிதரும் தேவரும் மற்றும் 

உள்ளவர்களும் வந்து பனிமலர் தூவித் தொழுது நின்று பதாம்புயம் 

வணங்குவர்?” (54) எனவும், “பட்டாபிஷேகம் கொண்டு முடிசூடி 

வாழும் மன்னரும், தேனொழுகு மாலையினைப் புயத்தில் சூடியுள்ள 

வானவரும் முன்பு சிவகாமியினைப் பூ இட்டு” (99) வணங்கினர், 

எனவும் கூறிய பாடல் கருத்துக்கள் மிகவும் சுவையானவை. 

_ எல்லா வினைகளையும் ஒட்டுபவள் அன்னை சிவகாமி என்பது 

விளங்கும். அன்னை, தன்னை வணங்கும் அன்பர்களின் முன் 

பிறப்பு வினைகளையெல்லாம் நசிப்பித்து ஆட்கொள்பவள்?? (51) 

எனவும்; “*“மதியொன்றும் இல்லாதவர்கள் கூறும் மொழிகளை 
யெல்லாம் கேட்டிரங்கி; முதிர்கதிக்கு வழி மிகவும் எளிதாய்க் 
கொடுத்தவள் சிவகாமி:? (58) எனவும், தொன்று தொட்டு வரும் 

பவக்கடல் கடக்க உதவும் தோணி சிவகாமியின் பாதமலர்?? (65) 

எனவும் கூறி வினை கடியும் அன்னை திறம் வெளிப்படுத்தினார். 

சிவகாமி யன்னையை, எண்ணிப்பாராது, முன்னாள் தாம் வீணாக 

அலைந்து கெட்டதாகவும், அன்னை தங்கும் மன்றத்து ஊற்றெடுக்கும் 

அமுதினைத் தமக்கு ஊட்டுமாறும், அவளுக்கு ஏவல் செய்யும். 
அடியாருடன் கூட்டி இன்பம் தமக்கும் தரவேண்டும் என்றும், 

அவளைத் தவிரத் தமக்கு வேறு  துணையில்லையென்றும், தொல் 

வினைப்பகை தீர்த்தருள வேண்டுமென்றும், இனிமேலாவது வீணாக 

ஊரார்க்கு உழைத்துக் கெடாமல் இருக்க அருள வேண்டுமென்றும்; 

புலையன்; சண்டாளன் என்று தம்மை மிகவும் இழித்துக் கூறிக் 

கொண்டும்; முன்னின்று காத்தல் அவளுக்குக் கடன் என்றும், 

அவளுடைய அபயக் கையும்; வரதக் கையும் கண்டு உட்களித்த 

தாகவும், கூறிக் கொள்ளும் ஆசிரியர்; சிவகாமியையே அன்னை 

யாகக் கொண்டு; தாய்க்குச் செய்யக் கூடிய கைமாறு இல்லை 

யெனவும், அவளுக்கு முகமன் உரை வேண்டுவதில்லை யெனவும் 

கூறுகின்றார். 

அன்னையின் அருட் காட்சியினத் தாம் கண்டவாறு மற்ற 

வரும் காணவேண்டும் என்னும் ஆவல் மேலீட்டால் பின்வருமாறு — 

கூறுகின்றார்.

“பொன்னார். மணிச்சிலம்பு ஏந்திய பாதமும், நகிலும், மின் 

போன்ற மருங்குலும், கை நான்கும், தோளும் விழிமலரும், அருள் 
முகமும் கொண்ட சிவகாமியினைத் தனக்கு நிகரில்லாதவளைப் 

பொன்னம்பலத்தில் கண்டுகளிக்கவே உயிர்?” என்பதனைக் கூறினார். 

பின்னர், சிவகாமி காட்சி கொடுத்த விதம் பின்வரும் பாடலால் : 
கூறுகின்ளறார். 

“மங்கல நாணுந் திருத்தோடுஞ் சுட்டியும் மாமுடியும் - 
தங்கத் திகழ்வில்வத் தாரும்பொற் பட்டுந் தனிச்சுடர்போல் 
பொங்கு மழகொழு கச்சிவ கங்கைப் புறத்தினின்று 

குங்குமக் கொங்கைச் சிவகாமி காட்சி கொடுத்தனளே?” 
18 

என்று கூறி, அக்காட்சி நாமும் காண விழைகின்ளார், a 

“srs, சிவகாமசவுந்தரநாயகி, பூரணி, தில்லைக்கரசி, 

அருட்காரணி ஆகியவள் அன்னை. அவளைப் பணிந்து உய்யாமல், 

அஞ்ஞான த்தைக்கற்று, அதனையே மெய்யானதும் எனக் கருதிப் 

பிற சமயவாதிகள் செய்யும் கேலிக் கூத்தினை என்னென்பது”? (52) 

என்னும் கருத்து உள்ள பாடலால், சிவகாமியே எல்லாச் சமயமும் 

என்பதனை உணர்த்தினார். 

பலவடிவங்களில் சிவகாமியன்னையின் தாள்கள் முன்னின்ற 

செய்தியினைக் கூறும் பாடல் உன்னற்பாலது,. 

“FH Hu) மாய்விந்து நாதமு மாய்ச்சதுர் வேதமுமாய் 

சித்தியும் புத்தியும் வித்தையு மாய்ச்செக மாயுயிராய்ப் 

பெத்தமு மாய்மன்று ளாடும் பிரான்றரும் பின்னமிலா 
முத்தியு மாய்ச்சிவ காபொற் ரளெங்கு முன்னின் றதே/ 

(8) 
என்றபாடல் இதனை விளக்கும், 

நான்கு மறைகளும், அன்னை சிவகாமியைப் பல்வேறு விதமாகக் 

கூப்பிடுகின்றன. **ஐரு மறை கன்னி யெனவும், ஒரு மறை தில்லைக் 
கடவுளருட் பன்னி யெனவும், ஒரு மறை சிற்றம்பல வடிவானவள் 
எனவும், மன்னுயிர்க்குப் பின்னிருந்து காப்பவள் என ஒரு மறையும் 
அழைப்பதாக?” (56)ப் பாடலில் கூறியிருப்பது மிகவும் உன் 

னற்பாலது. 

உலகினைப் படைத்தவளே அன்னை சிவகாமி. “பாதந் 

தருந்துக ளாற்புவி யாவும் படைத்தவம்:மே (11):* என்னும் அடி 

யால் இதனை நமக்கு அறிவுறுத்தினார். இவளே, தன் “ew 
தெய்வம்”? என்றும்; “*நம் தெய்வம்”” என்றும் கூறியிருத்தல் காண்க. 

“சிவகாம சுந்தரி (11; 15), சிவகாமவல்லி (69) சிவகாமி 

(3-10; 31-38, ௪0-96), சிவகாமியம்மன் (62) உமை (686, 67)



56 

நாரணி (51), பூரணி (58), சிவசங்கரி (48); காரணி (58), 

தில்லைக்கரசி (52, 56), மனோன்மணி (58, 66), மலர்மகள் (66); 

கலைவாணி (66); பராபரை (80) எனப் பல்வேறு பெயர்களால் 

அன்னையை விளித்து மகிழ்வார். : 

இறுதியாகத் தாம் பெற்ற இன்பம் பிறரும் பெற்றுய்ய வேண்டும் 

என்பதற்காகச் சில அறிவுரைகளை அவர் வழங்கும் விதம், எளிமை 

யாகவும், எளிதில் கடைப்பிடிக்கக் கூடியதாகவும் அமைந்துள்ளது, 

அப்பாடல்கள் பின்வருமாறு: 

:உற்பன மான உபதேச முண்டுல கோர்க்கதுதான் 

கற்பனை யல்ல சிவகாமி யைச்சிவ கங்கைபடிநீ 

தற்ப மெனினு மியன்ற பணிசெய் தடிபணிந்தாற் ் 

பற்பல வூழி தவஞ்செய்த பேறு பலித்திடுமே!?? . (2௮4) 

என்னும் பாடலும், 

“கலியாணி சுந்தரத் தாய்சிவ காமியைக் கண்டுநித்தஞ் 

. சலியாது போற்றுநெஞ் சேமாயத் தாயுட் சலித்திடவே”* 

் (25) 
எனவும். 

எத்தனை வேண்டினுஞ் சிற்றம் பலம்கண் டிறைஞ்சின பேர்க் 

கத்தனை யுஞ்சிவ காமி கடைக்க ணளித்திடுமே”? (68) 

எனவும்; 

“சிந்தனை செய்து ளூருகிக் கசிந்து செயலறுத்தாற் 

பந்தமுண் ணீங்கிச் சிவபோகம் யார்க்கும் பலித்திடுமே”? 

(89) 
எனவும், 

“எல்லையில் லாத்தவஞ் செய்தவற் கன்றி யிமையவர்க்குந் 
தில்லை யெனுஞ்சொல் சொலவுங்கிட் டாது”? (92) 

எனவும் கூறி, 

*“பலித்திடும் நெஞ்சத் துதித்ததெல் லாம்பண்டைத் 

் தொண்டருள்ளத் 

திலத்தினின் மேவும் சிவகாமி யைப்பணிந் தேத்திமுக்கால் 

வலப்பிர தெக்கணம் வந்தவ ளாடிய மஞ்சன நீர் 

சொலத்தகு பத்தி யுடனள்ளி யோர்துளி துய்ப்பவர்க்கே?? 

ம. (90) 
என்றும் கூறி அனைவரையும் நல்லாற்றுப்படுத்துகின் ரர்.

உலகத்தவரை வாழ்விப்பதற்காக *ஏற்றுரை? யாக இவர் 

கூறும் சில கருத்துகளும் உண்டு. 

“மின்னே ரனையபொய் மெய்யினை நானென்று மேற்றுமகிழ்ந் 

தென்னே யென்னேயும் களித்த நெஞ்சே”? - (28) 

எனவும்; 

ஈகளித்தே னுலையுறும் மாமாயைப் பொன்முன் கடுந்துயர்பெற் 

றொளித்தே நரகிற்பின்”” ் “2 (84) 

எனவும், 

இருந்தேன் புவிக்கொரு பார மதாயெவ் வகைசெயினும் 

திருந்தேன்?” (88) 

எனவும் கூறுவன காண்க. 

சில அரிய கருத்துள்ள பாடல்களும் இந்நூலுள் உள ₹ 

(1) “இல்லைத் துறந்தெவ் வகைப்பற்று மற்றிரு எற்றுநிற்போர் 
செல்வக் குழாத்திற் புகுந்திரு வேசிவ காமி? ர (8) 

என்றும்; 

(ஐ) ₹*இரவார் இரப்பவர்க் கீவார் கனசெல்வ மெய்தித்துன் பில் 

விரவார்நல் லோர்திருக் கூட்டம் பணிய விளங்குமன்பு 

கரவார்-உமைசிவ காமி யருளைக் கடைப்பிடித்துத் 

திரமாய் பணிசெய்திங் குய்யமுன் னாட்டவஞ் செய்தவரே”? 
(82) 

எனவும்; ; 

**உன்றனக் கென்று மடிமை யுலகத் துயிரதிலொன் 

றன்றக மேபிர்ம மென்றெண்ணி யெண்ணி அலைந்தவென்னை 

மன்றி லழைத்து வழக்கறுத் தாண்ட மகிமைமெத்த 

நன்றுநன் ரஞ்சிவ காம சவுந்தர நாயகியே”? (74) 

என வரும்-சிலபாடல்கள் நல்ல கருத்துடையன. 

சிவகாமியன்னையையே முழுதும் நம்பியவர் இவர். அனைத்தும் 

அவள் செயல் எனக் கருதியவர் என்பதனைப் பின்வரும் பாடல் 

வரிகள் உணர்த்தும். 

“நன்றுசெய் தாலு முனக்கே பரம்இவ னல்லனல்ல 

னென்றிகழ்ந் தாலு முனக்கே பரம்இரண் டற்றகதி 

யொன்றிடென் ராலு முனக்கே பரமற்றிங் கொன்றுமின்றிக் 

குன்றிலக் காய்ச்சிவ காமி உனை நம்பிக் கொண்டனனே ??(61) 

எனவும்

பனிமலர் தூவித் தொழுஞ்சிவ காமி பதாம்புயமே 
இனிய பொருளென்று கண்டதல் லாற்றில்லை யெய்தியபின் 
கனமென் றுணர்பொரு ளெங்கெங்கும் தேடியுங் கண்டிலனே??? 

(54) 
எனவும், 

**கும்பிடு மென்கை கொடுக்கு மவள்கை குறைவறவே 
நம்பிடு மென்னெஞ்சிற் றங்கு மவள் மனம் நற்கனக 
வம்பிடுங் கொங்கைச் சிவகாமி பாதம் வழங்கொளியால் 
வெம்பிடும் பாச மதுநின்று காயும் வெயிலென வே,” (49) 

எனவும், 

கூப்பிடு வேன்சிவ காமியென் றேகொடுங் கூற்றுவன்கைக் 
காப்பிடு வேன் அலன் மன்றுநின் ரடுமெய் யானந்தத்தேன் 
சாப்பிடு வேன்களித் துக்குதித் தாடுவேன் சார்மலத்தைத் 
தீப்படு வாயென்று நோக்கிவை வேன்தில்லை சேர்ந்தபின் னே?” 

ன் (42) 
எனவரும் பாடல்கள் இதனை வலியுறுத்தும்.

4. பிற நூல் கருத்துக்கள் 

இந்நூலுல், திருக்குறள், குறுந்தொகை, சிலப்பதிகாரம், தேவாரம்; 
திருவாசகம், : திருமுறை, சிவஞானபோதம், செளந்தரியலகரி; 

திருக்கருவைப் பதிற்றுப்பத்தந்தாதி, போன்ற நூலில் உள்ள கருத் 

துக்கள் இடம் பெற்றுள்ளன என்பதை இப்பகுதியில் காணலாம். 

அவரது நூல் அறிவு இதனால் துணியப் பெறும். குமரகுருபரர், 
சிவப்பிரகாசர் போன்றோர் கருத்துக்களும் இந்நூலுள் உள்ளன, 

அபிராமி அந்தாதியின் கருத்துக்கள் இந்நூலுள் இடம்பெற்றிருக்கும் 
அமைப்பால் இந்நூல், அதனை யடியொற்றி எழுதப் பெற்றதோ 

எனும் ஐயத்தையும் உண்டாக்கும். அவற்றை முறைப்படுத்திக் 

காண்போம். 

1. திருக்குறட் கருத்துக்கள் 

கைம்மாறு வேண்டா கடப்பாடு மாரிமாட் 

் டென்ஆற்றும் கொல்லோ உலகு?” (211) 

என்னும் பாடலின்கருத்தை மனத்துட்கொண்ட ஆசிரியர் அதனைப் 

பின்வரும் வரிகளில் வெளிப்படுத்துகின்றார். “உருக்க முடன் செயுங் 

கைம்மாறு பார்க்கிலெற் கொன்றிலையே”?? (7) என்றும் வரி இதற்கு 

எடுத்துக் காட்டு. ் 

சிவகாமி பாதம் வழங்கொளியால் . வெம்பிடும் பாச மது 
நின்று காயும் வெயிலெனவே?? (49) என்றும் இந்நூலின் வரிகள், 

“என்பி லதனை வெயில்போலக் காயுமே அன்பி லதனை அறம்?” 

(77) என்னும் பாடற்கருத்து பொதிந்துள்ளமை காண்க. 

“பகல்வெல்லும் கூகையைக் காக்கை இகல்வெல்லும் 
வேந்தர்க்கு வேண்டும் பொழுது”? (481) 

என்னும் குறட் கருத்து; :*வெயிலாற் பயனிலை யேபகற் கூகைக்கு”? 

என்னும் வரியில் பொதிந்துள்ளது, (50) 

மேலும், *குதலினி தியாழினி தென்பதம் மக்கள் 

மழலைச்சொல் கேளா தவர்”? (66) 

என்னும் குறட் கருத்து. அவ்வாறே, 

“குழலொலி யாழொலி தன்னினும் பெற்ற குழந்தை புன்சொன் 

மழலை யினிதென்று கேட்பது போல்?” (58) 

என அதனை உவமானமாக்கிக் காட்டியுள்ளமை காணலாம்.

“தொன்று தொட்டுவரும் அடியேன் பவக்கடற் கோர்தோணி 

யாமுன் அடிமலர்:? (65) எனவரும் இந்நூற் பாடல், “பிறவிப் 

பெருங்கடல் நீந்துவர் நீந்தார் இறைவன் அடிசேரா தார்?” (10) 

என்றும் குறட்கருத்தினை உட்கொண்டதாகும் என்பது நன்கு 

விளங்கும், 

“பற்றற்ற கண்ணே பிறப்பறுக்கும் மற்று 

நிலையாமை காணப் படும்?” (549) 

என்னும் குறட்பாவின் தொடக்கம், 

“பற்றற்ற கண்ணே பிறப்பறும்?” (85) என்னும் இந்நூல் 

பாடலின் தொடக்கமாக அமைந்துள்ளமை காண்க, ஆசிரியர் 

குறளின் பால் கொண்டுள்ள ஈடுபாடு இவற்றுல் விளங்கும். 

2. குறுந்தொகைக் கருத்து 

“விரும்பிடில் வேம்புங் கரும்பாதல் போல்”? என்னும் 

இந்நூல் பாடல், குறுந்தொகையில்; 

“வேம்பின் பைங்காயென் தோழி தரினே 

தேம்பூங் கட்டி என்றனிர்?? (196) 

எனவரும் பாடலின் கருத்து தெளிவாக விளங்கும் தன்மை 

பாராட்டற்குரியது, 

3. சிலப்பதிகாரக் கருத்து 

சிலப்பதிகாரத்தில் உள்ள; “*குழல்வழி நின்றது யாழ்”* என்னும் 
மரபினை ; : குழலொலி யாழொலி:” (58) என்னும் பாடலில் கடைப்: 

பிடித்துள்ளார். 

மாதவி எழுதிய கடிதத்தின் முதல் வரியான, *:வடியாக்கிளவி”” 

யினை மனத்தில் கொண்ட ஆசிரியர், **வடி போக்கினன்?” எனப் 

பாடலில் எடுத்தாண்டுள்ளார். 

மேலும், பாடல் 87இல், **மறப்பே னெனினும் அவள் மறவா 

தென்றும் வாழ்விப்பள்??, என்னும் வரிகள் , “நம்மை மறந்தாரை, 

நாம் மறக்கமாட்டேமால்?” என்னும் வரிகளின் மறுதலையாகவும் 

விளங்குகின்றது. 

4. தேவாரக் கருத்துக்கள் ' 

தூங்கானை மாடச் சுடர்க் கொழுந்தே” (அப்பர்) என்பதை 

யொட்டி “முத்திக் கொழுந்து”? (8) என்றும், “புகழ்ந்துமுன்



63 

உரைப்பதென் முகம்மனே?? (சம்பந்தர்) என்பதை யொட்டி 

“முகமன்?? எனவும், “கடைக் கண்ணால் மங்கை உமை 

தோக்கா என்மேல் ஊனமது எல்லாம் ஒழித்தான் தன்னை (அப்பர்) 

என்பதை யொட்டி; “சிவகாமி கடைக்கண் அளித்திடுமே 

எனவும், **இவராடுமாறு மிவள்காணு மாறு இதுதா னிவர்க்கோ 

ரியல்பே'? (தேவாரம்) என்பதை யொட்டி “*நாயகராடல் கண்டுள் 

மகிழ்ந் தாடும்?” (75) எனவும் கூறியுள்ளமை காண்க. 

“பொன்னார் பேனியனே”?? எனவரும் சுந்தரரின் (திருமழபாடி) 

பாடலை நமக்கு நினைவூட்டுவதாக இந்நாலின் முதல் பாடலாகிய 

“பொன்னார் மணிச்சிலம்பு'? எனத் தொடங்கும் பாடல் அமைந் 

துள்ளது. இவ்வாறே இந்நூலின் 78ஆம் பாடலில் உள்ள, 

ஏன்றுகொணி”?? என்றும் சொல், “தாளே வந்தடைந்தேன் 

றலைவாவெனை ஏற்றுகொணீ?” என(2)9வும், “ஆளா வந்தடைந் 

தேன் அடியேனையு மேன்றுகொணீ:? (2) எனவும் வரும் பாடல் 

களின் சொல்லாட்சியிள் பிரதிபலிப்பேயாகும். 

5. திருவாசக கருத்துக்கள் 

திருவாசகக் கருத்துக்கள் நூலில் பல இடங்களில் மறைந்தும், 

வெளிப்பட்டும் காணப்படுகின் றன. 

உண்டாமோ கைமாறு உரை?” (திருவாசகம்) என்னும் 

குருத்து; ““உருக்கமுடன் செயுங் கைமாறு பார்க்கிலெற் 

கொன்றிலையே?? (7) எனும் பாடலில் உள்ளது காண்க. அவ்வாறே, 

“என்னையும் ஒருவன் ஆக்கி இருங்கழல் சென்னியில் வைத்த 

சேவக போற்றி:?, என்னும் கருத்தும், ஏழைத் தொழும்பனேன் 

எத்தனையோ காலமெல்லாம் பாழுக்கிறைத்தேன் பரம்பரனைப் 

பணியாதே:” என்னும் திருவாசகக் கருத்தும், இந்நாலில் 22ஆம் 

பாடலில் பொதிந்துள்ளமை காண்க. .: 

மேலும், 

**பேசப் பட்டே நின்னடி யாரிற் திருநீறே 

பூசப் பட்டேன் பூதல ராலுன் அடியானென் 

றேசப் பட்டேன் இனிப்படு கின்ற தமையாதால் 

ஆசைப் பட்டேன் ஆட்பட் டேனுன் அடியேனே?? 

(தி. சதகம் : 88). 

*:உலகத்தவரால் உனதுதொண்டன் என்று இகழ்ந்துரைக்கப் 

பட்டேன்? : 

“நாடவர் பழித்துரை பூணது ure”? (போ-திரு: 69) எனவரும் 

பாடல்களின் மொத்தக் கருத்து; ்

**சொல்லாற் றுதித்துனை நெஞ்சகத்தே வைத்துத் _ & 
தொண்டுசெய்து 

நில்லே னெனினுமுன் றொண்டானென் றியாரு 
் நினைப்பதனால் 

அல்லால் பொழிற்றென் புலியூர்ச் சிவகாமி யம்பிகைநீ 

பல்லோர் நகைக்க விகழ்தல் முறையன்று பார்த்தருளே”? 
(76) 

இப்பாடலில் வந்துள்ளமை காண்க, 

6. சிவஞானபோதக் கருத்துக்கள் 

“பெத்தம் முத்தி இரண்டினும் சிவன் பிரேரிப்பன்??, என்னும் 

கருத்தும், ““விழித்தீக் கென்றன் வினையிலக் காகுமாலோ?? என்னும் 
கருத்தும், “ஈண்டு உளதாய் ஒருவன் ஒருத்தி ஒன்று என்று சுட்டப் 

பட்ட பிரபஞ்சம்?” எனவரும் கருத்துக்களும் பொதிந்துள்ள பாடல் 

கள் இந் நூலில் உள என்பது குறிப்புரையின் மூலம் விளங்கும். - 

7. செளந்தரி யந்தாதி 

“சிதம்பர நடனங்கொள்ளும் கல்வியே செல்வமாதே”' என்னும் 

பாடல். கருத்து, **கற்றவர்க்குற்ற துணை?” என் (97)னும் வரியால் 

விளங்கும். *“பாதந்தருந் துகளால் புவியேழும் படைத்தவம்மே”? 
எனவரும் இந்நூற் பாடல், பாத தாமரையினுண்டு கட்பரம வணு 

வினிற் பல வியற்றினால் வேதநான் முகன் விதிக்க!” எனவரும் 

ஆனந்த லகரிப் பாடல் கருத்து என்பதும் நன்கு விளங்கும். 

8. திருக்கருவைப் பதிற்றுப்பத் தந்தாதி 
“குட்டித் திருவாசகக்”” கருத்துக்களும் இந்நூலில் இடம் 

பெற்றுள்ளன. . 

“டுநஞ்செனும் கருங்கல்லைக் கரைவித்து அநுபூதி நெஞ்சக் 

கனகல்?? (289) என்னும் பாடற் கருத்து இந்நூலின் 8-வது பாடலி 

லும், 86-ஆம் பாடலில் உள்ள, “சினகரம்” என்னும் சொல், இந் 

நூலின் 8-ஆம் பாடலிலும், 10-ஆம் பாடலில் உள்ள “நன்று நன்று” 

என்றும் அடுக்கு இந்நூலில் 4-ஆம் பாடலிலும்: வந்துள்ளமை 

காண்க, 

“அம்பிகை கண்களித்திடத் தில்லை மன்றினிற் களி நடம்புரி 

கடவுள் ?” (99) எனவரும் அந்நூற் பாடற் கருத்து, ““நாயகரா ஆடல் 

கண் டுள்மகிழ்ந் தாடும் ?? (75) என இந்நூலுள் வந்துள்ளமை 

கண்டு இன்புறற்குரியது. 

9. அபிராமி அந்தாதி 

அபிராமி அந்தாதியின் பாடற் கருத்துக்கள் இந் நூல் முழுதும் 
ள்ளமையைக் ஞூ ப்புரையில் காணலாம். அபிராமி அந்தாதியின்

18-ஆவது பாடல் கருத்துக்களின் முன்பாதி இந்நூலின் 77-வது 

பாடலிலும், பின்பகுதி 78-வது பாடலிலும் வந்துள்ளமை காண 

லாம். 

10. குமரகுருபரர் கருத்து 

“விமலன் குஞ்சித கமலம் கும்பிட வேண்டுவர் வேண்டார் 

விண்மிசை யுலகே:”? என்னும் பாடல் கருத்து இந்நூலுள் 80, 

58-ஆம் பாடல்களில் வந்துள்ளமை காணலாம். 

““தருவறம் நாணத் திருவறச் சாலை சமைத்தாய்?? என்னும் 

அவர் கருத்திற்கு ஒருபடி மேலே போய் அன்னையை ““அறச்சாலை?? 

என்றே விளிக்கும் செய்தி காண வியப்பானது. 

“உதவியின் வரைத்தோ அடிகள் கைம்மாறே?? என்னும் குமர 

குருபரரின் கருத்து, இந்நூலின் 8-வது பாடலில் வந்துள்ளமையும் 

காண்க, 

11. நூலுக்குள் ஒப்புமை 

இந்நூலுக்குள்ளேயே சில ஒத்த கருத்துக்களும், ' பாடல்களும் 
வந்துள்ளன. அவற்றை ஒரு சிறிது காண்போம். 

1. பாடல்: 3 “முத்திக் கொழுந்து”? 

பாடல்: 98 “வன்னிக் கொழுந்து?” 

உ பல். 14 “*அரியாசனத்திலிருந்து உலகாளும்?? 

பாடல் : 99 “பட்டாபிஷேக முடிசூடி”, - 

3. பாடல்: 18 “சிவகங்கைப் புறத்தினின் று?” 

பாடல்: 24 ““சிவகாமியைச் சிவகங்கை”? 

4, பாடல்: 28 இன் கருத்து 
பாடல்: 81 இலும், 

5. பாடல்: 18 இன் கருத்து 

பாடல்: 80 இலும், 

8. பாடல்: 19 இன் கருத்து விரிவினைப் 
பாடல் : 78 இலும் காணலாம். 

7. பாடல்: 80 இன் சொற்றொடர்கள் மீண்டும் 
பாடல்: 88 இலும் வந்துள்ளமை காணலாம். 

5. நூல் அமைப்பு. 

இந்நாலுள் காணப்பெறும் சில சிறு சிறு செய்திகளைக் காணலாம். 

௮. பழமொழிகள் 

.. இந்நூலுள் காணப்பெறுகின் ற பழமொழிகள் சில : 

1. “பித்துறுஞ் சேயையுங் காப்பதல்லோ 

கடன் பெற்றவட்கே??-- (12)

2. “நில்லா விழுசுவ ரைப்பூசிக் 

கோலம் நிறுத்துவர்போல்”? (51) 

59. “வளியேறிச் சூறை சருகொத்து”” (72) 

“ஓடிய கானலை நீரென்றெனக் 

குதித்தோடி”? (57) 

ஆ. புராணச் செய்திகள் 

1, சிவபெருமான் மானை ஏந்தியுள்ள செய்தி, :*மானேந்து 

செங்கைக் கடவுள்”? (14) எனப்பட்டது. 

2. காமனை எரித்த செய்தி, '“சிலைக்காமனை எரித்தோர்””. (26) 

என்றும், தாருகவனத்தில் பிச்சை யேற்ற செய்தி, ““பலியேற்ற கை 

யும்: (25) என்பதனாலும், அண்ணாமலையாய் நின்ற செய்தி, “*மாலறி 

யாப் பொற்பதாம்புயமும், (25), “*அழையுண்ட வாயனும் பெண் 

புணர் நாவனும் அம்புவிவான் உழைசென்று தேடியும் காணாப் 

பரம்பொருள் (60) எனவரும் பாடல் அடிகளால் கூறப்பட்டமை 

காண்க, 

இறைவன் நஞ்சுண்ட செய்தி, “கண்டங் கறுத்த கடவுள் (55) 

என்பதனால் வெளியாயிற்று, இறைவன் தாருகவனப் பாம்பையும், 

வேங்கையையும் அடக்கிய செய்திகளும் இந்நூலுள் உள்ளன. 

இ. இலக்கணச் செய்திகள் 

1. அடுக்குத் தொடர்கள் 

“சிந்திக்கச் சிந்திக்க? (2) 

- “எண்ணி எண்ணி?” (87, 74) 
“ஏன் ஏன்?? (14) 

“அஞ்சல் அஞ்சல்”? (19) 

“என்னே என்னே?” nae MEO) ce 
“அன்னே அன்னே”? (28) 

“சய சய?? ் (69) 

“நன்று நன்று” (76) 

2. வழக்காற்றுச் சொல் : 

“சும்மா?” (85). வைவேன் (42), 

நம் (99). திகைப்பது (12)., அடிக்கடி, 

இடிக்கிய பிள்ளை (19). இனிப்பாரு (58) 

வாதனை (56), தொன்று தொட்டு (65). 

ஒட்டற (69) சண்டாளன் (62). புலையன் (889)

3. மரூஉ மொழி ; 

ஆர் செய்தவம்?” (64) 

4. இலக்கணப் போலி 

முன்றில் (20), அன்புள் (8) 
கடைக்கண்,(68) 

5. உவம உருபுகள் £ 

கடுக்கும் (19), உவமானம் பார்க்கில் (21), 

ஒப்புப் பார்க்கில் (15), ஒத்திடும் (21) பொரு: (8). 

6. உவமைத் தொடர்கள் 

பொற்பாதம், மின்னார் மருங்குல் (1) 

கயலாம் கண்ணினை (15) 

செங்காந்தள் கரம் (12) 

அயில் விழி (42), வேயென தோள் (75) - 

7. உருவகத் தொடர்கள் : 

கண்மலர் (1). அருட்கதிர் (5), இருட்பகை (8) 

மனக்கல் (8), மனக்கோயில் (௪), 

கூந்தற் கனம் (15), தனம் கோங்கு (15) 

பதாம்புயம் (25) வினைப்பகை (26) 

முகமதியம் (62), கரணை வெள்ளம் (65) 

இதயமலர் (88). 

5. யாப்பு 

இந்நாலில் நேர் அசைகொண்டு தொடங்கும் பாடல்கள் ₹ 57. 

நிரையசை கொண்டு தொடங்கும் பாடல்கள் 44: 

இனி இந்நூலில் உள்ள யாப்பதிகாரச் செய்திகள் சிலவற்றைக் 

காண்போம் £ [ 

ஈ. யாப்பதிகாரச் செய்திகள் £ 

1, பொருள்கோள் : 

நிரல் நிரைப்பொருள்கோாள் : பாடல்: 60 

2. முரண்தொடை : 

பாடல் எண்: 5, ௪5, 88, 40, 48 ஆகிய பாடல்களில் 

முரண்தொடை அமைந்துள்ளது. ர்

௨, அணிகள்: 

பல வகையணிகளும் இந்நூலில் இடம் பெற்றுள்ளன. 

N
O
A
A
 w
 

தன்மை நவிற்சியணி : பாடல்: 45, 

உவமையணி : பாடல்: 21, 72, 81, 

சொற்பின் வருநிலை : பாடல்: 81, a 

சொற்பொருள் பின்வருநிலை : பாடல்: 24. 

உருவகவணி : பாடல்: 7,586, 65. 

உவமை உருவகம் ₹. பாடல்: 29. 

விரியுவமையணி : பாடல்: 62. 

 அயுத்தவேது: பாடல் :. 87. 

“:சிவகாமியம்மன் அந்தாதி:? பற்றிய சில செய்திகளை மேலே 

கண்டோம். நூலின் உள் நுழைந்து கற்கக் கற்க மேலும் பல செய்தி 

கள் உணர்வினை உயர்விக்கும் அளவில் இருப்பதைக் காணலாம். 

அந்தாதி நூல் வரிசைக்கு இது நல்ல ஒரு சேர்க்கையாகும். 

திருச்சிற்றம்பலம்.



5. நூலைப் பற்றி 

“பூலோக கைலாயம்?” என அழைக்கப்படும் பெருமையினை 

உடையது தில்லைத் தலம், மூர்த்தி, தலம், தீர்த்தம் என்னும் சிறப்புக் 

களையுடையது, ் 

வியாக்கிரபாத முனிவரும், பதஞ்சலி முனிவரும் பணிந்து 

வேண்டிக் கொண்டதனால் அவர்கட்கு இறைவன் நடனம் அருளிய 

திருத்தலம். சிவகங்கையில் நீராடிப் பொன் மயமான உடலைப் பெற்ற 

சிம்மவர்ம பல்லவன், இறைவனுக்கு மரத்தாலான சிறிய கோயில் 

ஒன்று அமைத்துப் பூசித்த தலம். அம்மரக் கோயிலே இன்று 

பெருமளவில் வளர்ந்துள்ள தில்லைக் கோயிலுக்கு மூலம், 

ஐந்தொழில் நடனத்தை இறைவன் மேற்கொண்டு உலகம் நிலை 

பெறச் செய்ய அருளுவது சிதம்பரம். திருச்சிற்றம்பலக் கோவையார் 

முகிழ்ப்பதற்கும் பொன்வண்ணத்தந்தாதி பாடப் பெறுதற்கும், 

பெரியபுராணம் தோன்றவும், உதவிய தலம். : 

இத்தில்லையில் காம்கோட்டத்துள் அன்னை சிவகாமி எழுந் 

தருளியுள்ளார். அவரை வணங்கி ஈடேறிய புலவர் ஒருவர். அன்னை 

அபிராமி அந்தாதியின் பாவெள்ளத்தில் மூழ்கித் திளைத்த அனு 

பவத்தை வைத்துக் கொண்டு, பாடித் தமிழ் உலகிற்கு அளித்த 
நூலே, **சிவகாமியம்மன் அந்தாதி”... 

அபிராமி அந்தாதிக்குள்ள பெருமைகளும், சிறப்புக்களும் இந் 

, நூலுக்கு இல்லையாயினும். இறைவியின் மீது பாடப் பெற்றுள்ள 

அந்தாதி நூல்களின் எண்ணிக்கையை மிகுவிக்கும். 

அன்னையின் தன்மைகள் : 

அன்னை சிவகாம சுந்தரி “கருணைக்கடலமுது'”. மக்களின் 

_.. பிறவிப் பிணி தீர்க்கும் **மலை மருந்து.** “எங்கும் தோன்றும் “விளக் 

~ கொளி!” “கருணைப் பெருவள்ளம்?? ஆனவள். 

“இமவான் அளித்த வனப்பேடை'? அன்னை சிவகாமி, “மலை 

மன்னவன் பெற்ற துரைப்பெண்'? ஆவார். “தில்லை வன மயில் 

என விளங்கிய அன்னை “தில்லைக்கரசி”” எனவும், தில்லைப் பார்ப்பதி' 

எனவும், *தில்லைப் பெண்ணமுது: எனவும் கூறப்படுவதுண்டு.

அன்னை சிவகாமி சிற்றம்பலத்தில் இருக்கும் செய்தியினை 
ஆசிரியர், **“பொன்னம்பலத்துறு பூங்குயில்”, எனவும், பபான மனக 
லுற்ற தேன்?” எனவும் விளக்கிக் கூறுகின்ளுர், 

இறைவனின் வாமபாகத்தை அன்னை வவ்வியவள் என்பது, 

“நீதர் இடத்துறையும் சிவகாமி?” *சிலைக்காமனை எரித்தோர் இடஞ் 
“சேர் சிவகாமி” என்னும் வரிகளில் அகத ஆசிரியரால் கூறப்படு 
கின்றது. 

"கந்தனை யீன்ற தாய்”? அன்னை சிவகாமி, 

இத்தகைய சிறப்பியல்புகள்ழஒகொண்ட அன்னை சிவகாமி, 

தன்னைக் கணவணோடு வந்து காக்கவேண்டும் என்பதே நூலாசிரியர் 

விருப்பம். அதற்காக, 

“*“உடல்விடும் போதஞ்ச லென்றெனைக் காப்பதற்குன் 
பதியோடும் வந்துமுன் 

னின்றேன்று கொள்ளப் பரமுனக்கே”?” (78) 

எனக் கடமையை அன்னைக்குச் சுட்டிக் காட்டுகின்றார். 

அன்னையின் அருட்குணங்கள் : 

அன்னை சிவகாமியின் அருட்குணங்களை ஆசிரியர் வியந்து 

பாராட்டுகின்ரறார்: 

““கற்றவர்க்குத் துணையாகியவள்??-- 

“கடைக்கண் அத்தனையும் அளித்திடும்::-- 

“தொண்டரை வீட்டில் விடுஞ் சிவகாமி:?--- 

என்பன சில. 

“துன்மார்க்கர்க்கு முன் வன்னிக் கொழுந்து”: 

.. **வன்கணர் நெஞ்சிற் புகாச் சிவகாமி?” 

் “உண்டென்று நம்பினபேர் துயர்போக்கும், 
இகழ்ந்த மனத்தினர்க்கே மண்டும் 

படிக்குத்துன்பம் வளர்க்கும்”? 

என்பன அவளுடைய மருட்குணங்களுள் சில. 

அன்னையின் உருவப் பொலிவு: 

**குனிச்சுடர் போற் பொங்கும் கறத மிக்கவள் அன்னை. 

“பச்சை””, “பசுங்கிளி? போன்ற வண்ணமுடையவள் அன்னை 

சிவகாமி, (

“பொன்னார் மணிச்சிலம்பு ஏந்து பொற்பாதம்?” “பாடகம்”? 

கொண்டு விளங்குவன ஆகும். 

“மின்னார் மருங்குல்”, “துடியேர் இடை: கொண்டு விளங்குபவள் 

அன்னை. 

“பட்டுடை?” நன்கு உடுத்து, விளங்கும் மெல்லியல் பூண 

ணிந்து, கோங்க மலர்போல், கனக வம்பிடப் பெற்ற, செப்பிள 

மென் நகில்கள் கொண்டவள். “தங்கத் திகழ் வில்வத்தார்?? 

ஏற்றவள். ் 

எழிற்கை மலர்கள் நான்கும், செங்காந்தள் போன்றவை. 

சூடகம் அணியப். பெற்றவை. ஓன்று “அபயக்கை”, மற்றொன்று, 

‘ay sane’, திருத்தோள்கள் நான்கும் ““வேயன தோள்கள்??. 

அன்னையின் திருக்கழுத்தில் மின்னி மிளிர்வது, “*மங்கலநாண்”?, 

அன்னையின் “செந்துவர் வா?£யினின்றும் எழுகின் ற சொற்கள், 

“பண்மொழி”, “அருள்மொழி”, *தத்தைக் கிளிமொழி”. 

“தோடு: அணிந்த திருக்காதும் கொண்டவள். 

“மலர்”? போன்ற விழியழகு, அவ்விழிகளை ஒட்டியது “வில்லைப் 

பொருநுதல்”?; “சுட்டி” அணிந்தது. 

மேகம் போன்ற கருமை காரணமாக, ““மழைபொரு கூந்தல்”? 

எனப்பட்டது. இதில், “பிரச மலர்த்துன்னிக்:? கிடப்பதால், “*அளிக் - 

குலம் மேவும்?” சிறப்பினையுடையது, 

“முகத்தண் மதியம்”, “கருணை முகம்: கொண்டவள் அன்னை. 

அழகிய ₹*மாமுடி?? கவிக்கப் பெற்றதுடன் “*சிந்துரப்?? பொட்டுப் 

பொலிவுடன் கொண்டவள். i 

இத்தகைய உருவப் பொலிவு கொண்ட அன்னை தன்னை, 
“வலிய வந்தாண்ட பொன்?” எனப் பாராட்டும் ஆசிரியர். 

அவ்வாறே பிறரும் அன்னையால் ஆட்கொள்ளப்படவேண்டும் 

என்னும் கருத்துடையவர் என்பது பாடலால் விளங்கும். 

“பொன்னார் மணிச்சிலம் பேந்துபொற் பாதமும் பூண்முலையும் 

மின்னார் மருங்குலுங் கைநான்குந் தோளும் விழிமலரும் 
அன்னேயென் பாருக் கருள்செய் முகமும்பொன் னம்பலத்திற் 

றன்னே ரில்லாச்சிவ காமியைக் கண்டுயிர் சந்திக்கவே”? (1) 

எனவும், 

“வண்ணமும் பச்சைசெவ் வாயோ பவழம் வரிக்கயலாங் 

கண்ணிணை கூந்தற் கனந்தனங் கோங்குசெங் காந்தள்கரம் 

பண்மொழி மின்னிடை யென்றாலு மாமொப்புப் பார்க்கிலில்லைத் 

தண்ணளி செய்யுஞ் சிவகாம சுந்தரி தாளிணைக்கே / (15) 

எனவும், 

“மங்கல நாணுந் திருத்தோடுஞ் சுட்டியு மாமுடியுந் 
தங்கந் திகழ்வில்வத் தாரும்பொற் பட்டுந் தனிச்சுடர்போற் 

பொங்கு மழகொழு கச்சிவ கங்கைப் புறத்தினின்று 

குங்குமக் கொங்கைச் சிவகாமி காட்சி கொடுத்தனளே / (18) 

எனவும், 

வந்துள்ள பாடல்கள் மேற்கூறியனவற்றை இனிது விளக்கும். 

தேவர்கள் பூசித்துப் பயன் பெற்றனர் : 

“அரியாசனத்திலிருந்து உலகாளும் மன்னர் - 

திருமால்--அயன் முதலாக உள்ள விண் 

னுலக தேவர் அனைவரும், சிவகாமியின் 

பெருங்கருணை மருவியதாலேயே சுகம் 

பெற்றுள்ளனர்”? 

எனவும், 

““ஆண்டருள் செய்வாயாக என அரிபிரமாதி 

கள் சபைமுன்றின் முன் கூடுவர்?? 

எனவும், 

“மனிதரும் தேவரும் வந்து பனிமலர் தூவித் 

தொழுவர்?? 

எனவும், 

பட்டாபிஷேகம் கொண்டு முடிசூடி வாழும் 

மன்னரும், தேனொழுகு மாலையீனைப் புயத்தில் 
சூடியுள்ள வானவரும், முன்பு சிவகாமி 

யினைப் பூ இட்டு வணங்கியவரே”? எனவும் 

ஆசிரியர் கூறும் பாடல்கள் நயமானவை. * 

வழங்கும் அறிவுரைகள் : 

.. “எத்தனை வேண்டினுஞ்் சிற்றம்பலம் கண்டி றைஞ்சினபேர்க் 

கத்தனை யுஞ்சிவ காமி கடைக்க ணளித்திடுமே !?” 
என்றும்,



சிந்தனை செய்து ளூருகிக் கசிந்து செயலறுத்தாற் 

பந்தமுண் ணிங்கிச் சிவபோகம் யார்க்கும் பலித்திடுமே:” 

என்றும், 

“எல்லையில் லாத்தவஞ் செய்தவற் கன்றியிமையவர்க்குந் 

தில்லை யெனுஞ்சொல் சொலவும் கிட்டாது?” 

என்றும், 

“உற்பன மான உபதேச முண்டுல கோர்க்கதுதான் 

கற்பனை யல்ல சிவகாமி யைச்சிவ கங்கைபடிந் 

தற்ப மெனினு மியன்ற பணிசெய் தடிபணிந்தாற் 

பற்பல வூழி தவஞ்செய்த பேறு பலித்திடுமே”*, (24) 

என்றும், 

“பலித்திடும் நெஞ்சத் துதித்ததெல் லாம்பண்டைத் ் 

தொண்டருள்ளத் 

திலத்தினின் மேவும் சிவகாமி யைப்பணிந் தேத்திமுக்கால் 

வலப்பிர தெக்கணம் வந்தவ ளாடிய மஞ்ன நீர் : 

சொலத்தகு பத்தி யுடனள்ளி ஓர்துளி துய்ப்பவர்க்கே:”, (90) 

என்றும், 

அவர் கூறியுள்ள அநுபவ அறிவுரைகள் “கடையனையும் கடைத் 

தேற்றும்? பண்பினை உடைய பாடல்கள், 

சுவையான சிலபாடல்கள்.: 

1, காப்புப் பாடலே மிகவும், சுவையுள்ள தாயும், அரிய செய்தி 

கொண்டதாயும் அமைந்துள்ளமை காண்க : 

சிர்மேவு தில்லைச் சிவகாம சுந்தரி சீறடி மேல் 

தார்மேவு செந்தமிழ் அந்தாதிப் பாவொன்று சாற்றுதற்குப் 

- பேர்மேவும் அம்பலத் தப்பனோ டாடும் பெருவயிற்றுக் 

.. கார்மேவும்'யானை முகமகன் ரளுண்டு காப்ப தற்கே??, 

இதில் கற்பக விநாயகர் நர்த்தன விநாயகர் வடிவில் உள்ளார் 

என்பதனை அழகாகச் சித்தரித்துள்ளார். “*வென்ருடு திருத்தாதை 
வியந்துகை துடிகொட்ட நின்றாடு மழகளிறு?? என்பதை நமக்குப் 

புலப்படுத்தும் eur மிகச்சிறந்தது.

2. “செல்வக் குழாத்திற் புகுந்திருவே'? . 

“இல்லைத் துறந்தெவ் வகைப்பற்று மற்றிரு ளற்றுநிற்போர் 
செல்வக் குழாத்திற் புகுந்திரு வேசிவ காமியெனும் - 

வில்லைப் பொருநுதற் பொன்னேநின் ராள்விரும் பாவென்மனக் 

கல்லைக் கரைத்துநீ முன்னின்று காக்கக் கடனுனக்கே?? (8) 

என இறைவியைத் திருவாகக் காட்டி மகிழ்வது மிகவும் சுவையான 

பாடல், ் 

3. தில்லை சேர்ந்தபின்னே : 

தில்லையடைந்தபின் தனக்குச் சிவகாமியின் அருள். அதிகம் 

கிட்டுவதால், தாம். செய்யப் போகும் காரியம் உயர்வானவை, 

என்பதைப் பின்வரும் பாடல் மூலம் ஆசிரியர் விளக்குகின்றார். 

கூப்பிடு வேன்சிவ காமியென் றேகொடுங் கூற்றுவன்கைக் 

காப்பிடு வேன் அலன் மன்றுநின் ரடுமெய் யானந்தத்தேன் 

சாப்பிடு வேன்களித் துக்குதித் தாடுவேன் சார்மலத்தைத் 

தீப்படு வாயென்று நோக்கிவை வேன்்றில்லை சேர்ந்தபின்னே! 

(42) 

4. மனக்குரங்காட்டல் : 

தன்னை இதுகாறும் வாட்டிய மனக்குரங்கை . எவ்வெவ்வாறு 

தாம் ஆட்டிப் படைப்பதாக ஆசிரியர் கூறும் திறம் கேட்டு 

மகிழற்குரியது : 

““மனக்குரங் கேகொள்ளி வட்டமொத் தைம்புல வாதனையில் 

எனைக்கொடு சுற்றித் திரிந்தனை யேயினிப் பாருதில்லை 

வனச்சிவ காமி யருட்கயிற் றால்கட்டி வஞ்சமுற்ற 

உனைச்செம்பொன் மன்றுள்வைத் தாட்டுவ னெங்கினி 

் யோடுவதே. (56) 

என்னும் பாடம் மிகச்சிறப்பாயுள்ள து. 

கருத்துள்ள பாடல்கள் : 

கருத்துள்ள சிலபாடல்கள் இந்நூலில் அமைந்துள்ளன : 

1. தத்துவம் : - 
சத்தியு மாய்விந்து -நாதமு மாய்ச்சதுர் வேதமுமாய்ச் 

சித்தியும் புத்தியும் வித்தையு மாய்ச்செக மாயுயிராய்ப் 

பெத்தமு மாய்மன்று ளாடும் பிரான் தரும் பின்னமிலா 

முத்தியு மாய்ச்சிவ காமிபொற் ரளெங்கு முன்னின்றதே”?, (4

எமலர்மக ளாய்க்கலை வாணியு மாயுமை மங்கையுமாய் 

நலமிகு மாதி மனோன்மணி யாய்நட ராசரின்பத் 

தலைவியு மாய்த்தில்லை மூதூர்க் கனக சபைவடி வாய் 

உலகமு மாய்நின் றனள்சிவ காமி ஒருத்தியுமே.”” _ (66) 

என்னும் பாடல்கள் தத்துவப் பாடல்களில் சில. 

2. பிறநூல் கருத்துக்களாக் கொண்ட பாடல்கள் : 

திருக்குறள் : 

 -குழலினிதி யாழினி தென்பதம் மக்கள் 

மழலைச்சொல் கேளா தவர்”? (66) 

என்னும் குறளின் கருத்து 

“குழலொலி யாழொலி தன்னினும் பெற்ற குழந்தைபுன்சொல் 

மழலை யினிதென்று கேட்பது போன்மதி யொன்றுமில்லேன் 

மொழியு மொழிகளைல் லாங்கேட் டிரங்கி முதிர்கதிக்கு 

வழியெளிதாய்க் கொடுத் தாள் சிவ. காம மனோன் மணியே.” 
(58) 

என்னும் பாடலில் பொதிந்துள்ளமை காண்க. 

திருவாசகம் : 

“பேசப் பட்டே நின்னடி யாரிற் திருநீறே 

பூசப் பட்டேன் பூதல ராலுன் அடியானென் 

றேசப் பட்டேன் இனிப்படு கின்ற தமையாதால் 

ஆசைப் பட்டேன் ஆட்பட் டேனுன் அடியேனே?. 

(தி: சதகம் : 82) 

“உலகத்தவரால் உனதுதொண்டன் என்று இகழ்ந்துரைக்கப் 

பட்டேன் :? 

Sprout UPSHOT, pwr sl ores’? (போ. திரு: 69). 

எனவரும் பாடல்களின் மொத்தக் கருத்தும், 

“சொல்லாற் றுதித்துனை நெஞ்சகத்தே வைத்துத் தொண்டு 

செய்து 

நில்லே னெனினுமுன் ரொண்டனென் றியாரு நினைப்பதனால் 

அல்லால் பொழிற்றென் புலியூர்ச் சிவகாமி யம்பிகைநீ 

். பல்லோர் நகைக்க விகழ்தல் முறையன்று பார்த்தருளே!?? 

் ் 2 (78) 

என்னும் பாடலில் உள்ளமை காண்க.

3. அணிஈலன் 

நல்ல அணிநலன் உள்ள பாடல்கள் பல இந்நூலின்கண் உள. 

எடுத்துக்காட்டாக : ் 

“-திறற்பாம்பு வேங்கையுங் காணநின் ரடிக்கட் டிங்கள் முந் 

துறக்கூம்ப லின்றி யலர்வத னாம்புய உத்தமியை 

அறச்சாலை யைச்சிவ காமியைப் பேதை அறிவுடையேன் 

மறப்பே னெனினு மவள்மற வாதென்றும் வாழ்விப்பளே !. 

(87) 
என்னும் பாடல் கொள்ளலாம். அயுத்தவேது அணி. 

4.  பலமொழிகள் : 

இந்நாலுள் காணப் பெறும் பழமொழிகள் சில; ' 

(1) ::பித்துறுஞ் சேயையுங் காப்பதல்லோ 

கடன் பெற்றவட்கே”” : (12) 

(2) “நில்லா விழுசுவரைப் பூசிக் 

கோலம் நிறுத்துவர் போல்”? (51) 

(8) “ஓடிய கானலை நீரென்று”” (87) 

(4) “வளியேறிச் சூறை சருகொத்து” (72) 

5. புராணச் செய்திகள் £ 

தாருகவனப் பிச்சை :- 

*“பலியேற்ற கையும்”? ட் (25) - 
(2) காமனை எரித்தசெய்தி :- ் 

““சிலைக்காமனை எரித்தோர்”? (26) 

(8) நஞ்சுண்ட செய்தி £₹ 

“கண்டங் கறுத்த கடவுள்?? (55). 

(4) அண்ணாமலையாய் நின்றது :- 

“அழையுண்ட வாயனும் பெண்புணர் நாவனும் 

் அம்புவிவான் 

உழைசென்று தேடியும் காணாப் பரம்பொருள் £: (60) 

என்பதனாலும் சில புராணச் செய்திகள் விளங்கின.

6. பாடலில் பயின்றுவரும் சில அணிகள் : 

தன்மை நவிற்சியணி : பாடல் : 45 

உவமையணி : பாடல்: 81, 72, 81 

சொல்பின் வருநிலை : பாடல்: 81 

சொற்பொருள் பின்வருநிலை : பாடல் : 27 

உருவகவணி : பாடல்: 7, 56, 65 

உவமை உருவகம் : பாடல் : 89 

விரியுவமையணி : பாடல் : 68 

அயுத்தவேது : பாடல் : 87 

7. பாடல் யாப்பு: 

இத்தகு சிறப்புடைய *சிவகாமியம்மன் அந்தாதி” கட்டாக் 
கலித்துறைப் பாடல்களால் ஆனநால், : காப்புச் செய்யுள் உட்பட 
101 பாடல்களையுடையது.  இந்நூற்றொன்று பாடல்களுள், .5₹ 
பாடல்கள் நேரசை கொண்டு தொடங்கும் கட்டளைக்கலித்துறைப் 

பாடல்கள் $; மிகுதி 44 பாடல்களும் நிரையசை கொண்டு 

தொடங்குபவை. 
ஜ் x 

8. முடிவுரை: 

அன்னை சிவ்காமி அனைவர்க்கும் நன்மையே புரிபவள். 

“தரியாது வஞ்சர் மனத்தகத் தன்பர்க டம்மன த்தைப் 
பிரியாதென் கன்மனத் தும்பிரி யாது பிரிந்துநின்றார் 

தெரியா தெவர்க்குந் தொழுவோருக் கின்பன்றித் Sonus hyd 
புரியாது தென்புலி யூர்ச்சிவ காமிதன் பொன்னடியே/!”? 

என. ஆசிரியர் கூறியவாறு, அன்னையின் அருள் பெற இந்நூலை 
ஓதுவோம்.



திருச்சிற்றம்பலம் 

சிவகாமி அம்மன் அந்தாதி 

காப்பு 

சீர்மேவு. தில்லைச் சிவகாம சுந்தரி சீறடிமேல் 
தார்மேவு செந்தமிழ் அந்தாதிப் பாவொன்று சாற்றுதற்குப் 
பேர்மேவும் அம்பலத் தப்பனோ டாடும் பெருவயிற்றுக் 
கார்மேவும் யானை முகமகன் ரளுண்டு காப்பதற்கே; 

குறிப்புரை 

தில்லையம்பதியில் கோயில் கொண்டுள்ள அன்னை சிவகாமியின் 
மீது பாடப்பெற்ற துதி நூல். இந்நூல் தடையேதுமின்றி எளிது 
நிறைவேற வேண்டும் என்னும் கருத்தினராய் மரபு பற்றிக் கடவுள் 
வாழ்த்துப் பாடினார். காப்புச் செய்யுள் எனவும் இது கூறப்பெறும். 
ஒழுக்க நெறி நிலைக்கவும், மாணாக்கர் அறிவு பெறவும், இடையூறு 
நேராமலிருக்கவும், விநாயகனைப் போற்றி வணங்குகின்றார், சீர் 
மேவுதில்லை - சிறப்பு மிக்க தில்லையம்பதி; தலங்கள் அனைத்திலும் 
சிறந்து விளங்குவது. சிவகாமசுந்தரி : இறைவியின் திருநாமம் ; 
“சிவனால் விரும்பப்படும் அழகி: என்றும் பொருள்கொள்ளலாம். 
“சிவகாம சுந்தரி சீறடிக்கே சாரும் தவமுடை யார்படை யாத 

தனமில்லையே:? ( 68) எனவரும் *அபிராமி அந்தாதி: காண்க. 

செந்தமிழ் அந்தாதிப் பா - செந்தமிழால் இயற்றப் பெற்றதும், 
அந்தாதியாக இயற்றப் பெற்றதுமாகிய பாடல்களையுடைய நூல் 

எனப் பொருள். சாற்றுதற்கு - ஆக்கிப் படைத்தற்கு, அம்பலத் 

தப்பன் - சிற்றம்பலத்தில் நடமிடும் சிவன். யானைமுகன் மகன் _ 

யானையின் முகத்தினையுடைய விநாயகன் ; முகத்தை உடையவன் 

முகன் - குறிப்பு வினைமுற்று, ₹*தான் காப்பதற்கு உண்டு? என 

மொழிமாற்றிக் கொள்க. “அம்பலத் தப்பனோ டாடும் பெரு 

வயிற்றுக் கார்மேவும் யானைமுகன் மகன்?” என்பது நர்த்தன 

விநாயகரை ; :வென்றுடு. திருத்தாதை. வியந்துகை துடிகொட்ட 

நின்றாடு மழகளிறு?” (தொல் : உரை) . காண்க. *ஏ” தேற்றப் 

பொருளில் வந்தது,

நூல் 

1. பொன்னார் மணிச்சிலம் பேந்துபொற் 

பாதமும் பூண்முலையும் 
மின்னார் மருங்குலுங் கைந்நான்குந் . .... 

8: 1 டேதோளும் விழிமலரும் (க ae 

அன்னேயென் பாருக் கருள்செய் 
முகமும்பொன் னம்பலத்திற் 

றன்னேரில் லாச்சிவ காமியைக் 
கண்டுயிர் சந்திக்கவே. 

ஓ. சந்திக்கு முன்னம்மெய்ச் சாயுச்சி 
யந்தந்து சாருமன்பர் 

புந்திக்குண் மேவு பரிபூ 
ரணத்தையும் பொற்சபைவாழ் 

அந்திப் பிறையணி யுஞ்சிவ 
காமியை அன்புள்வைத்துச் 

சிந்திக்கச் சிந்திக்கப் புத்தமு 
தொத்தென்றுந் தித்திக்குமே. 
  

1. பொற்பாதம் - பொன்போன்ற திருவடிகள். மின்னார் 

மருங்குல் - மின்னல் போன்ற இடை.  விழிமலர் - கண்களாகிய 

மலர் ; உருவகம். பொன் அம்பலம் - பொன்னாலாகிய அம்பலம் - 
சிதம்பரம். நேர் - நிகர், ஈடு, மங்கலச் சொல் கொண்டு. நூலைத். 

தொடங்கும் மரபில் “பொன்? எனப் பாடலைத் தொடங்கியுள்ளார். 

“பொன்னார் மேனியனே” எனப்படும் சுந்தரர் தேவாரப் பாடலை 

நினைவூட்டுகிறது இப்பாடல், சிவகாமி அன்னையின் அங்கங்களை 

வருணிக்கின்றார். “கண்டு சந்திக்கவே உயிர்” என இயைக்க, 

இறைவியின் தன்மைகளை இயல்பாக எடுத்துக் கூறவதால் 

இப்பாடல் **தன்மை நவிற்சியணி:' யாகும். 

௨, சந்திக்கு முன்னம் - இறைவியைக் கண்டு வணங்கு. 

முன்னரே. - சாயுச்சியம் - கட்வுளோடு ஒன்றுபடும் நான்கு பதவி 

களில் ஒன்று; (சாலோக, சாரூப, சாமீப, சாயுச்சியம்). புந்தி - 
அறிவு.  அந்திப்பிறை - மாலைப்பிறை அல்லது கடைப்பிறை 

என்றும் கொள்ளலாம். புத்தமுது - புதிய அமுது, பொற்சபை - 
பொன்னால் ஆகிய சபை, சிந்திக்கச் சிந்திக்க - துணிவு பற்றிய 

அடுக்கு. *உள்ளன்பு£ எனப்படுவது செய்யுளுள் “*அன்புள்?? என 

வந்தது. அபா 
ஆல் 
ஆ

5, தித்திக்குந் தேனைச் செழுங்கரும் - 
பூறிய தேறலைநம் 

புத்திக்குண் மேவு பரானந்த 
போகத்தைப் பொற்சபைவாழ் 

முத்திக் கொழுந்தைச் சிவகா 
மியைத்தொழு முத்தர்க்கென்றுநீ 

தத்துவ சுத்திசெய் முத்திபெற் 
றுய்வது சத்தியமே. 

4. சத்தியு மாய்விந்து நாதமு 
மாய்ச்சதுர் வேதமுமாய் 

சித்தியும் புத்தியும் வித்தையு 
மாய்ச்செக. மாயுயிராய்ப் 

பெத்தமு மாய்மன்று .ளாடும் 
பிரான்றரும் பின்னமிலா 

முத்தியு மாய்ச்சிவ காமிபொற் 

றாளெங்கு முன்னின்றதே. 
  

8. செழுங்கரும்பு - செழுமையான கரும்பு, தேறல் - கருப்பஞ் 

சாறு. கொழுந்து - தளிர். முத்திக் கொழுந்து - வீடு பேற்றின் தளிர் 

போன்ற உயர்ந்த நிலையில் உள்ள இறைவி எனப் பொருள் கொள்ள 

வேண்டும். முத்தர். - வீடு பேற்றிற் குரியவர். 

“தூங்கானை -மாடச் சுடர்க் கொழுந்தே?” : என, அப்பரும், 

““ஆயர்தங் கொழுந்தே: எனப். பெரியாழ்வாரும் கூறியுள்ளமை 

காண்க. “:பழமறைக் கொழுந்தே”? . (திருக். கரு, ப. ப. அந்தாதி), 

“இிகாழுந்து?? (அபி, அந். 5.) இவ்வாசிரியரே : வன்னிக் 

கொழுந்து”? (5) என இந்நூலில் கூறியுள்ளார். 

41, சத்தி-சிவதத்துவம் ஐந்தில் ஒன்று; விந்து- சுத்த மாயை. 

நாதம்-ஒலி. சித்தி-யோகத்தில் ஒன்று. புத்தி-அறிவு. : வித்தை- 
கல்வி. செகம்-உலகம். உயிர்-உயிர்கள். பெத்தம்-ஆன்மாவின் 

பாசபந்தம். முத்தி-வீடுபேறு. 

“பெத்தம் மூத்தி இரண்டிலும் சிவன் பிரேரிப்பன்? என்பது 
. சிவஞான போதம். சத்தியும் பிரேரிப்பள் என்பது சத்தி தத்துவக் 

கருத்து. தில்லையில் நடமிடும் இறைவன் பாதம் இடது பாதமாத 

லால் அது இறைவனின் இடப்பால் உறையும் அம்பிகை பாதம் 

என்ற குறிப்பைச் சிவகாமி பொற்றுள் என உணர்த்துகின்றார். 

“பெத்த முத்தர்? என வழங்குதல் காண்க. இப்பாடல் பின்வரும் 

“அபிராமி த ஒத்து இருத்தல் காண்க, 
“சித்தியும் சித்தி “தரும்தெய்வ மாகித் திகழும்பரா 

சத்தியும் சத்தி தழைக்கும் சிவமும், தவம்முயலவார் 

- முத்தியும் முத்திக்கு வித்தும்வித் தாகி முளைத்தெழுத்த 
புத்தியும் புத்தியின் உள்ளே புரக்கும் புரத்தையன்றே”” (29)

௨. முன்னிற்பள் பின்னிற்பள் கீழ்மேலு 

நிற்பள் முதிர்ந்தவன்பு 
பின்னித் தொழுபவர்க் குண்ணின்றுங் 

காப்பள் பிரசமலர்த் கட 

துன்னிக் கிடக்குங் குழற்சிவ 

காமிதுன் மார்க்கர்க்குமுணன் 
வன்னிக் கொழுந்தொத்துப் பின்னமு 

தாவள் வளம்பெறவே. 

6. வளங்கொள் ௧க௬க் கடலமு 
தேமன்று ளாடிபங்கில் 

விளங்கு மலைமருந் தேயெங்குந் 
தோற்றும் விளக்கொளியே 

களங்கந் தவிர்த்தென்னை யாண்டரு 

ஞுஞ்சிவ காமியம்மே 
யுளங்குளிர்ந் துன்னை மறவா 

திருக்குமன் புய்த்தருளே. 

  

5. பிரசம்-தேன்; பிரசமலர் என்றது தேனோடு கூடிய மலர், 

வண்டு நுகரா மலர் என்றபடி. வன்னிக் கொழுந்து-தீச்சுடர்; துன் 
மார்க்கர்களுக்கு முதலில் வன்னிக்கொழுந்தாகி அவர்கள் தீதநெறியை 

அழித்துப்பின்னர் அவர்கள் என்றும் நிலைபெற வாழ அமுதமாவாள் 

என்றவாறு. முதிர்ந்த அன்பினராய அடியார்களின் முன்னேயும், 

பின்னேயும், கீழேயும் மேலும், உள்ளத்திலும் நின்று காப்பள் 

என்க. **“தனித்துவழி நடக்குமென திடத்தும்ஒரு வலத்தும் இரு 

புறத்தும் அருகடுத்திரவு பகற்றுணையதாகும்”” -வேல்வகுப்பு. 

6. கருணைக் கடல் - கருணையாகிய கடல், உருவகம். மன் 

றுளாடி-மன்றத்தில் ஆடும் சிவபெருமான்; நடராசர், மலைமருந்து- 

மலையில் தோன்றிய மருந்து; இமவான் மகள் எனினும், சஞ்சீவி 

எனினும் பொருந்தும். தோற்றும்-தோன்றும், ஒளிவீசும். 

_.. **மன்றுளாடி பங்கில் விளங்கு மலைமருந்தே”? எனக் கூறி 

இறைவி இறைவனின் இடப்பாகத்தே விளங்குவதனைக் கூறினார். 

கருணையாகிய கடலிற் றோன்றிய அமுதம் என்றும் மலை மருந்து 
- எனவும் நயம்படக் கூறியுள்ளார். அமுதமும் சஞ்சீவியும் இறப்பை 

ஒழிக்குந் தன்மையுடையன .

9, உனக்கேவல் செய்யும் வழியடி 
யாருடன் கூட்டியென்றன் 

மனக்கோயிற் குள்ளிருந் தின்பருள் 
வாயிம வானளித்த 

வனப்பேடை யேபுலி யூர்மேவி 
வாழ்சிவ காமியம்மே  : 

எனக்காசை வேறுமுத் திப்பே 
நிதுவன்றி யின்றினியே. 

10. இன்றெனக் குள்ளத்தின் மெய்யன்பென் 
செய்குவ னீன் றெடுத்த 

உன்றனக் குஞ்சொன் முகமனுண் 
டோவுய்யு மாறருளாய் 

குன்றிடத் திற்பிறந் தியாவையு 
மேற்ற குலக்கொடியே 

மன்றிடத் தாற்சிவ காமியா 
மென்னுநன் மாதங்கியே. 
  

5. ஏவல் - பணி, வழியடியார் - பரம்பரைத்தொண்டர் ; 

அரன் பணியில் நின்றிடவும் அகலுங் குற்றம்”? (சிவஞான சித்தி 
யார்) எனவும்,” இனிச் சிவபக்தரோடு இணங்குக, அல்லாதார் 
அஞ்ஞானத்தை உணர்த்து வாராகலான்?? (சிவஞான போதம்) 

எனவும் வருதல் காண்க, இமவான் - பனி உறையும் இமயமலைக்கு 

அரசன். பேடை - பெண்பறவை ; குயில், மயில், அன்னம் எனக் 

கொள்ளலாம். மனக்கோயில்--உருவகம் ; மனமாகிய கோயில். 

புலியூர் சிதம்பரம். 

எனக்கு முத்திப்பேறு ஆசை”” என்றும், “இதுவன்றி வேறு 

இன்று (இன்று - இல்லை) இனி, என மொழிமாற்றுக, 

10. ஈன்றெடுத்த - பெற்றெடுத்த $ சொல்முகமன் - சொல்லக் 

கூடிய புகழுரைகள் ; முகமன் - ஒருவரை அவருக்கு முன்னரேயே 

புகழ்ந்து கூறுவது $ “என்றும் முகமன் இயம்பாதவர் கண்ணும்”? 

(நன்னெறி), ““புகழ்ந்துமுன் உரைப்பதென் முகம்மனே?? சம். 

தேவாரம்) குன்றிடம் - இமயமலை. மாதங்கி - மதங்க Laer ODM 

பெண். 

.... மதங்கர் குலம்?” என்பது பாணர்குலம். அக்குலத்தில் தோன்றி 
யதால் சிவபெருமாட்டிக்கு மாதங்கி எனப் பெயர், “மாதங்கி 

யென்று, ஆய கியாதி யுடையாள் சரணம் அரண் நமக்கே. (௧0). 
- “மதங்கர்குலப் பெண்களில்: தோன்றிய te vee 
என்பன அபிராமி அந்தாதி. ல வட்ல

1. மாதங்க மேமணி யேஅணி 

யேநன் மரகதமே 
வேதங்கள் போற்றுஞ் சிவகாம 

சுந்தர மென்கொடியே 

பாதந் தருந்துக ளாற்புவி 
யாவும் படைத்தவம்மே 

நீதங்கு மன்றத்துக் கூற்றமு 
தூட்டெற்கு நித்தமுமே. 

12. நித்தனை அத்தனை சிற்றம் 

பலத்து ணிருத்தஞ்செய்வித் 

துத்தமற் கானந்த மூட்டுகின் 
றயென் றுனையிரந்தேன் 

சித்தமு மெத்தத் திகைப்பது - 
பார்சிவ காமியம்மே 

பித்துறுஞ் சேயையுங் காப்பதல் 
லோகடன்பெற்றவட்கே, 

  

11. மாதங்கம் - சிறந்த தங்கம். துகள் - தூசி, தூளி. ஊற்ற... 

முது .. ஊறும் அமுதம். 9 

வேதங்கள் சிவகாமசுந்தரியைப் போற்றுகின்றன என்றும், 
இறைவியின் பாதத்துகள்களே புவனமாகப் . படைக்கப்பட்டன 
என்றும் நூலாசிரியர் கூறுகின்றார், “அருமறைகள் “பழகிச் சிவந்த ' 
பதாம்புயத்தாள் (271) “ஒம் வதமும்..... பரவும் அபிராமவல்லி?” 
(74), என்பன அபிராமி அந்தாதி அடிகள். “மறையும் பரவும் 
திருவடிப் பாரடையே?? (22) என்பது சித்தரந்தாதி. 

12. நித்தன்-நித்தியன், அழிவில்லா தவன், சிவபெருமான். 
அத்தன்-தலைவன், உயர்ந்தோன்; “அத்தா போற்றி!” (போற்றித் . 
திருவகவல்). சித்தம்-உள்ளம். மெத்த-மிக. திகைப்பது மயங்குவது. 
““பித்துறுஞ் சேயையுங் காப்பதல் லோகடன் பெற்றவட்கே”* 
என்றார் ஆசிரியர். “திரங்காணாப் பிள்சாயெனத் தாய்விடாளே, 
சிவகாம வல்லியெனும் தெய்வத் oe (சிவ. 'தோத்திரம்) என்றார் 
இராமலிங்க ட ன 

இறைவி காண இறைவன் நடமிடுதல்--*அம்பிகை கண்களித் _ 
திடத்தில்லை. மன்றினிற் கடி.ந. டம்புரி கடவுள் ட ட்ப 
வரதுங்கராமர். (திருக். ௧௬. ப. ப. அந்தாதி.) :

18. பெற்றேனுனது மலர்த்தாள் 

சிரத்தினிற் பெற்றுமெய்யன் 

புற்றேனல் லேனெனி லென்போலும் 
பாவிக ளுண்டுகொல்லோ 

சற்றே யிரக்கம்நீ வைத்தாள் 
சிவகாம செளந்தரியே 

மற்றே தெனக்குத் துணையுன்னை 

யன்றியிம் மாநிலத்தே. 

14. மானேந்து செங்கைக் கடவுணின் 
றடும்பொன் மன்றிலுற்ற 

தேனே கருணைத் திருவுரு 
வேசிவ காமியம்மே 

ஊனார் புலக்குடிற் குண்ணின் 

றரற்றி யுனையழைத்தேற் 
கேனேனென் ஸனாவிடில் நாயேனுக் 

குய்வகை யெவ்வண்ணமே. 

  

19. மலர்த்தாள்-மலர்போன்ற மென்மையான பாதங்கள். 
மாநிலம்-மிகப்பெரிய நிலம், உலகம். சிரம்-தலை; சென்னி. 

என்னையும் ஒருவ னாக்கி இருங்கழல், சென்னியில் வைத்த 

சேவக போற்றி?” (போ. திருவகவல்), ““சிரங்குவிவார் ஓங்கு விக்கும் 

சீரோன்”?” (சிவபுராணம்). மற்று-வேறு; பிறிதுப் பொருளில். வந்த 
இடைச்சொல். 

“இம்மாநிலத்தே எனக்கு உன்னையன்றித் துணை மற்று ஏது?” 

என மொழி மாற்றிப்பொருள் கொள்க, 

14. மான்ஏநீது செங்கைக் கடவுள்-மானை இடக்கையிலே 

தாங்கிக் கொண்டுள்ள சிவபெருமான்; “இடங்கொண்ட மானும் 

வலங்கொண்ட மழுவும்??, **நவ்வி யங்கண் மானு மானுமினிது 

கந்தி டங்கொள்வார்”? (ம கலம்.90). பொன்மன்று-பொன் அம்பலம். 

ஊனார்-ஊன் நிறைந்த, புலக்குடில்-ஐம்புலன்கள் குடிகொண்டுள்ள 

இடம்; குடிசை; இதனை, “*இப்புழுக்கூடு?? (திருச்சதகம்), “புழு 
அழுக்கு மூடி மலஞ்சோரும் ஒன்பது வாயிற்குழல்?? (திருவாசகம்) 

என்றும், ““குடருங் கொழுவும் குருதியும் தோயும் குரம்பை? ? 
(அபி: அந்: 48), நாயேன்-நாய்போன்ற கீழாம் குணமுடையவன் . 

ஏன்ஏன் - இரக்கம் பற்றிய அடுக்கு, 
iz 7

15. வண்ணமும் பச்சைசெவ் வாயோ 
பவழம் வரிக்கயலாங் 

கண்ணிணை கூந்தற் கனந்தனந் 
கோங்குசெங் காந்தள்கரம் 

பண்மொழி மின்னிடை யென்றாலு 
மாமொப்புப் பார்க்கிலில்லை 

குண்ணளி செய்யுஞ் சிவகாம 
சுந்தரி தாளிணைக்கே, 

16, இணையு மளவுமில் லா நட 
ராச ரிடத்திலுற்ற 

துணைவியு மாய்மலை மன்னவன் 
பெற்ற துரைப்பெண்ணுமாய் 

அணையுந் திருவுடை யாள்சிவ 
காமி யடியிணையைப் 

பணியுந் தவமுடை யார்பெறும் 
பேறு பகரரிதே. 
  

15. வண்ணம் - நிறம்; இங்குப் பச்சை என்றார்; “:நீலமேனி 
வாலிழை பாகம்”? (ஐங்குறுநூறு); :“பரிமள யாமளைப் பைங்கிளியே?? 
(15), ““மண்களிக்கும் பச்சை வண்ணமுமாகி?? (₹0) என வரும் 
அபிராமி அந்தாதி அடிகள் காண்க; “பச்சை அன்னம்”? என்றார் 
குமரகுருபரர்; “பால்திரு நீறுபூத்த பவழ வெற்பனைய பச்சைக் 
கோல்தொடி மணந்த மேனிக் குழகனே”” (இளசைப். பதி, அந் 
தாதி 60, எனவும் வருதல் காண்க, பவழம் - பவளம்; கயல் - ஒரு 
வகைமீன். கனம் - மேகம், தண்ணளி - இரக்கம்; “பாரில் உன்னைச் 
சந்திப்பவர்க் கெளிதாம் எம்பிராட்டி தன் தண்ணளியே?? (14) 

அபிராமி அந்தாதி, 
நிறம் - பச்சை; வாய் - பவளம்; கண்ணினை - கயல்; கூந்தல் 

மேகம்; தனம் - கோங்கு; கரம் - செங்காந்தள் மலர்; மொழி - 
பண்; இடை - மின்னல்--என ஒப்புரைத்தாலும் திருவடிகளுக்கு 
ஒப்பு நோக்கில் ஒன்றும் இல்லை. “*ஒஓப்புடையனல்லன்....... ஒருவம 

னில்லி”?-- (திருநா. தே. 6ஆம் திருமுறை.) 
16. இடத்தில் உற்ற- இடப்பாகத்தை அடைந்த, மலை 

மன்னவன் - இமயமலை அரசன். துரைப்பெண் - துரைசானி (அ) 
தலைமகள். இணை - ஒப்பு ; அளவு - பரிமாணம். (மாலும் அயனும் 
அடிமுடி காணாமை கருதி), பேறு பகரரிதே-பெருமைகள் அன்ப. 
இம்மையிலும் மறுமையிலும் சிறப்புப்பல பெறுவர். 

“அரியா சனத்தின் நடுவே. கயற்கண் : அருள் சேர் துரைப் 
பெண் ஒருபால்?” (மது-பதி ப, அந்தா தி), ““அழைக்குந் தடம்புரிசை 
மதுரைத் துரைப்பெண்ணுடன் அம்புலியாட வாவே?? (மீனாட்சி, 
பிள். தமிழ்.), “இனத்தா, லுயர்ந்த மணமாலை யிட்டுக் களித்த 
துரைப் பெண்ணே (சிவகாமவல்லித் தோத்திரம்.) என வருதல் 
காண்க. ““சிவகாமசுந்தரி சீறடிக்கே சாரும் தவமுடையார் படையாத 
தனம் இல்லையே?” (68) எனவரும் அபிராமி அந்தாதி காண்க,

17. அரியா சனத்தி லிருந்துல 
காளு மரசருக்குந் 

திருமா லயன் முதல் விண்ணுல 
காளும்நற் றேவருக்கும் 

பெரியார் தொழும்புலி பூர்ச்சிவ 
காமி பெருங்கருணை 

மருவா விடிலுள தாமோ 
மிகுசுக மங்கலமே. 

18. மங்கல நாணுந் திருத்தோடுஞ் 
சுட்டியு மாமுடியுநீ 

தங்கந் திகழ்வில்வத் தாரும்பொற் 
பட்டுந் தனிச்சுடர்போற் 

பொங்கு மழகொழு கச்சிவ 
கங்கைப் புறத்தினின்று 

குங்குமக் கொங்கைச் சிவகாமி 
காட்சி கொடுத்தனளே 
  

177. அரியாசனம் - சிங்காதனம் ; அயன் - பிரமன். தேவருக் 

கும் பெரியார் - மகாதேவன் ; சிவபெருமான். புலியூர் - புலிக்கால் 

முனிவர் தொழுத காரணத்தால் தில்லைக்கு எய்திய பெயர். மருவு 

தல் - பொருந்துதல். “'எம்மூர் பெரும்பற்றப் புலியூராகும்”” (கோயிற் 

புராணம், 69). : 

“விண்ணவர் யாவரும் வந்து இறைஞ்சிப் Cums HG 

எண்ணிய எம்பெருமாட்டி?? (40) எனவும், “மனிதரும் தேவரும் 

மாயா முனிவரும் வந்துசென்னி குனிதரும் சேவடிக் கோமளமே”? 

(4) எனவரும் “அபிராமி அந்தாதி: அடிகள் காண்க. இப்பாடல் 

கருத்து மேலைப் பாடல் 99 ல் வருதல் காண்க. ~ 

18. மங்கலநாண்--தாலிச் சரடு ; மங்கலசூத்திரம் 5 FAC Sad 

மாங்கல்ய தந்து?” (கந்தரலங்காரம்), தோடு--காதணிவகை 5 

“தோடுடைய செவியன்?” தேவாரம். சுட்டி - நெற்றியணிகலன் ; 

நெற்றிச். சுட்டி, மாமுடி - கிரீடம்,  வில்வத்தார் - வில்வ மாலை, 

சிவகங்கை - தில்லைச் சிற்றம்பலத்துள்ள தீர்த்தம் ; இந்நூலில் 

“சிவகாமியைச் சிவகங்கை படிந்து?” (24) என வருதல் காண்க. 

“தீர்த்த மென்பது சிவகங்கையே”?--சிதம்பரச் செய்யுட் 

கோவை. 
“சாரம் பலமுறை நூலுமி தேயெனச் சாற்றுமென் வி 

சாரம் பலமுறை வேடரிற் கூடித் தளர்மனமா 

சாரம் பலமுறை யார்சிவ கங்கைத் தடம்படிதி ் 

சாரம் பலமுறை சாங்காறுங் கூத்துத் தரிசித்திடே??. 

(திருத்தில்லை யமகவந்தாதி - 48.)

29. கொடுக்கு முனது கருணை 
முகத்தின் குறிப்பினைப்பார்த் 

குடிக்கடி யென்னுயிர் நோக்குதல் 

பார்சிவ காமியம்மே 

இடிக்கிய பிள்ளை தனைத்தவ 

ரதிரட் சிப்பதுதாய்க் 

கடுக்குந் தகுதியன் ௫ோஅஞ்ச 
லஞ்சலென் ரண்டருளே. 

20. ஆண்டருள் சேயென் றரிபிர 
மாதிக ளல்லல்சொல்லி 

மூண்டிடு முன்சபை முன்றின்முன் 

வந்தடி யேன்மொழிந்து 

வேண்டிடும் புன்சொலு முன்செவி 

கேட்க விரும்புங்கொல்லோ 
தாண்டவர் மேவுபொன் னேசிவ 

காம சவுந்தரியே. 

  

19. இடிக்கிய பிள் &ா- இடுக்கிய பிள்ளை (அல்) கைக்குழந்தை. 

இரட்சிப்பது தாய் காப்பாற்றுவது தாய், அடுக்கும் - ஒக்கும், 

கருணை - இரக்கம் ஒ அறக்கருணை, மறக்கருணை என இரண்டு. 
நோக்குதல் பார் - காத்தருள். தவறாது - மாறாது. அஞ்சல் அஞ்சல்- 

காத்தல் பொருள் பற்றிய அடுக்கு, முகத்தின் - முகத்தினால் ; 
உருபு மயக்கம். குறிப்பினைப் பார்த்து - செய்கைக் குறிப்புக்களைக் 

கண்டு ; :“அலமடந்தவர்ககா அஞ்சேல் என்று இரட்சிக்கை கருத் 

தாவுக்கு முறையாதலாலே, அடைந்தவர்களை இரட்சித்தும், 

அடையாதவர்களை இரட்சியாதிருப்பினும், வெறுப்பின் றியிருப்பன் .** 

(பாண்டி, விருத்தி.). “அஞ்ச லஞ்ச லென்கிலாத ஆண்மை என்ன 

ஆண்மையே”? (கம்ப பால கார்). : 

20. சேய் என்று - சேய் போன்றவன் நான் என்பதால். 

ஆண்டு அருள் - என்னை ஆண்டருள். அரி - திருமால், பிரம 

ஆதிகள் - பிரமன் முதலாகியோர். அல்லல் - துன்பம். முன்றில் - 

முற்றம், இலக்கணப் போலி. புன்சொல் - குறைகள். தாண்டவர் - 

சிவபெருமான். “கொல்” வினாப் பொருளில் வந்த இடைச்சொல், 

பொன்னே - பொன் போன்றவளே. 

““கமலாலயனும் மதியுறு வேணி மகிழ்நனும் மாலும் வணங்கி 
என்றும் துதியுறு சேவடியாய்?” (அபி. அந்தாதி. 7.)

21. சவுபாக் கியசெல்வ ராயில்லஞ் 
சேர்பவர் சார்சுகமுங் 

கவுபீனங் கந்தை திருவேடம் 
பூண்டுகை பாத்திரமாய்ச் 

சிவகாமி பிச்சை சிதம்பரத் 

தேற்றுண்ணுஞ் செல்வரின்பு 
முவமானம் பார்க்கில் கடுகுபொன் 

மேருவு மொத்திடுமே. 

22. மொத்த வினையும் பருவமும் 

பாத்துருக் கொண்டுமுன்னின் 
அத்தமுந் தாளுமென் சென்னியில் 

வைத்தரு எசைப்பிரியா 

முத்தி கொடுக்குஞ் சிவகாமித் 

தூயைமுன் னாண்மறந்து 

பத்தியில் லாதுகெட் டேனே 

கொடுமை பலபடைத்தே, 

  

21. சவுபாக்கியம் - செளபாக்கியம், மிகு செல்வம். இல்லம் 

சேர்பவர் - இல்லறத்தார். சார் ௬கம் - அடையும் சுகம்; (இவை 

யின்றி); கவுபீனம் - கோவணம்; கெளபீனம். திருவேடம் - சைவத் 

திருக்கோலம். . கை பாத்திரம் - கையே பிச்சைப் பாத்திரமாக. 

கரபாத்திரர். சிவகாமி பிச்சை - சிவகாமி தரும் அருட் பிச்சை. 

செல்வர் - செல்வர்களாகிய அடியவர்; இன்பும் - பெறும் இன்பமும் 

உவமானம் பார்க்கில் - ஒப்பிட்டுப் பார்க்கும் போது, 

“கடுகு ஒத்திடும்; பொன்மேரு ஓத்திடும்' என ஈரிடத்தும் 

கூட்டுக. மேரு என்பது மேரு மலையை; பொன்மலை. இப்பாடல் 

உவமையணி. ் 

2௨. மொத்தம்- தொகுதி; கூட்டம், பாத்துரு - பாத்து உரு, 

ஐம்புல இன்பங்களின் வடிவு, அத்தம் - *அஸ்தம்? திருக்கரம். 

முன்னின் - நினைத்தால். தாள் - திருப்பாதம், முத்தி - வீடுபேறு. 

தாயை - தாய் போன்றவை ; மறந்து - நினைவிலிருத்தாது. 

இறைவனை மறந்தால் பிறப்பு ஏற்படும்; மறப்பிப்பவனும் 

அவனேயாகும். “என்னையும் ஒரூவ னாக்கி இருங்கழல், சென்னி 

யில் வைத்த சேவக போற்றி?” (திருவாசகம்) :; இக்கருத்து பாடல் 

18 இல் கூறப்பட்டது காண்க, **ஏழைத் தொழும்பனேன் 

எத்தனையோ காலமெல்லாம் பாழுக்கிறைத்தேன் பரம்பரனைப் 

பணியாதே?? (திருவாசகம்) எனவும் வருதல் அறிக.

25. படைப்போனை யும்புரப் போனையும் 

முன்பு படைத்தளித்துத் 
துடைப்போனைப் பெற்ற து&னவியைத் 

தில்லையுட் டோற்றியசிற் 
றிடைப்பா லுடைச்சிவ காமியைக் 

காணவெண் ஸணாயிரங்கண் 
உடைத்தாய்ப் பிறந்தில னேயவ 

மேயிங்க ணுற்பவித்தே! 

21. உற்பன மான உபதேச 
முண்டுல கோர்க்கதுதான் 

கற்பனை யல்ல சிவகாமி 
யைச்சிவ கங்கைபடி நீ 

துற்ப மெனினு மியன்ற 
பணிசெய் தடிபணிந்தாற் 

பற்பல வூழி தவஞ்செய்த 
பேறு பலித்திடுமே. 

௮. படைப்போன் - பிரமன் ; புரப்போன் - திருமால். துடைப் 

போன் - இவர்கள் படைத்துக் காத்தவற்றை அழிப்போன் ஆகிய 

சிவன். பெற்ற - தலைவனாகப் பெற்ற ; துணைவி - மனைவி; காண - 

வணங்கி, அவள் உரு எழிலைக் காண்பதற்கு ; எண் ஆயிரம் _ 

எட்டு ஆயிரம். கண் உடைத்தாய் - கண் உள்ளவனாக, இங்கண் - 

இவ்வாறு, உற்பவித்தது அவம் - பிறந்தது வீண். 

  

““நாலாயி ரங்கண் படைத்திலனே அந்த நான்முகனே?? 

என்பது கந்தர் அலங்காரம். 

“சிற்றிடைக் கொல்கி நுடங்கும் திருவயிற் ௫ளொருத்தி 

பெற்றெடுக் குந்திறல் பிள்சகள் மூவரம் மூவரையும் 

கற்றிடச் சொன்ன தொழிலொரு மூன்றவ ரிற்கடைக்காற் . 

செற்றிடச் சொன்ன பிள்ளைக்கவ ளேயம்மை தேவியுமே /?? 

(சித்தரந்தாதி) 

4, உற்பனமான - உற்பவமான? தோன்றிய, உபதேசம் - 

நல்லறிவு கூறல்; உலகோர்க்கு - உலக மக்கட்கு. கற்பனை - புனைந் 

துரை: அல்ல - அன்று (இல்லை), அற்பம் - சிறிது; இயன்ற பணி 
செய்து - முடிந்தவளவு தொண்டு செய்து. அடிபணிந்தால் - வணங் 

கினால். பற்பல - பலபல. ஊழி - நெடுங்காலம்; யுகங்கள். பேறு - 

பயன். பலித்திடும் - வாய்த்திடும். 

:அற்பங்கொ டுதிக்குமிறை யருடருமென் றனரென்ளுர்?? 

(கோயிற்புராணம் : பாயிரம். 21).

25. பலியேற்ற கையுமுன் மாலறி . 
யாப்பொற் பதாம்புயமும் 

புலியூரிற் காட்டிநின் ராடும் 
பிரானப் புணருநித்ய 

கலியாணி சுந்தரத் தாய்சிவ 
காமியைக் கண்டுநித்தஞ் 

சலியாது போற்றுநெஞ் சேமாயத் 
தாயுட் சலித்திடவே. 

26. சலித்தா லொருவர் துணையில்லை 
ுபீங்கெனைத் தாங்குதற்குப் 

புலிக்கான் முனிதொழும் பொன்னம் 

பலத்துறு பூங்குயிலே. 
சிலைக்கா மனையெரித் தோரிடஞ் 

சேர்சிவ காமியம்மே 
கலிக்தே யடர்தொல் வினைப்பகை 

StS Seo காத்தருளே. 

  

25. பலி ஏற்ற கை - தாருகவன முனிவர்களின். மனைவியரிடம் 

முன்னர் பிச்சை ஏற்ற கைகள்? கைகளைக் கை என்றது தொகுதி 

ஒருமை. மால் அறியாப் பொற்பதாம்புயம் - திருமாலாலும் அறிய 

முடியாத பொன் போன்ற பாத தாமரைகள்; திருவடிகள். புணரும்- 

பொருந்தும். நித்ய கலியாணி - எப்போதும் அழியாத இளமை 

யுடன் கல்யாணக் கோலம் கொண்ட உமை. சுந்தரத் தாய் - அழகு 

மிக்க அன்னை. நித்தம் - தினமும், நாடொறும். சலியாது - மனம் 

சுளிக்காது. சலித்திடவே - மனம் வெறுத்திட. மாயத்தாய் - ஒவ் 

வொரு பிறவியிலும் நம்மைப் பெற்றெடுக்கும் அழியுந் தன்மையுள்ள 

தாயர், 

26. சலித்தால் - வெறுத்தால், எனை - என்னை. தாங்குதற்கு- 

ஆதரிப்பதற்கு. புலிக்கால் முனி.புலிக்கால் கொண்ட வியாக்கிரபாத 

முனிவர். உறு - தங்கும். பூங்குயில்-பூங்குயில் போன்றவள். சிலை. 

வில்(கரும்பு), காமன் -மன் மதன்; **வான்கருப்பு வில்லி கணை 

தெரிந்து மெய்காப்ப.”?( நளவெண்பா 97); *“சிலைக்காமன் உடலெரிய? £ 

அண்ணாமலையார் வண்ணம், எரித்தோன் - எரித்தவனாகிய சிவ 

பெருமான்; காமதகனன். இடம் சேர் சிவகாமி-இடப்பாகம் சேர்ந்த 

சிவகாமி; சேர்சிவகாமி - வினைத்தொகை, கலித்து - தழைத்து. 
தொல்வினை - தொன்மையாகிய பழவினை; பண்புத்தொகை, வினைப் 

பகை - உருவகம்.

27. காத்த சிறையைக் கடைபோகக் 

காப்பது காப்பவர்கட் 

கேத்த முறைமையன் றோசிவ 

காமியம் மேயுனக்கென் 

வார்த்தையி னாற்பிர யோசன 
மேதிம வானுடைய 

கோத்திரம் வாழ வெனையாள 

நாளுங் குறிக்கொண்மினே. 

28. மின்னே ரனையபொய் மெய்யினை 

நானென்று மேற்றுமகிழ்ந் 
தென்னேயென் ஸனேயுட் களித்தநெஞ் 

சேயினி நீதொடர்ந்து 
நன்னேயம் வைத்துள் ளூருகிக் 

கசிந்தென்றும் நல்வரங்கேட் 

டன்னேயன் னேயென் றழைசிவ 

காமியை ஆதரித்தே. 

  

27. காத்த - காத்திருந்த. சிறையை - அடியேனை, கடை 
போக - கடைத்தேறுமாறு. காப்பது- பாதுகாத்தல், காப்பவர் 
கட்கு - பாதுகாப்பவர்கட்கு, ஏத்தமுறைமை - ஏற்ற நெறியாகும். 
அன்றோ - அல்லவா. பிரயோசனம் - பயன். ஏது - இல்லை. 
இமவானுடைய கோத்திரம் வாழ - இமயமலை மன்னனுடைய குலம் 
சிறக்க. எனை ஆள நாளும் குறிக்கொள்மின் - என்னை ஆட்கொள்ள 
எப்போதும் கருத்திற் கொள்வாயாக. ஏ - ஈற்றசை, 

28. மின் - தோன்றி மறையும் தன்மை கொண்ட மின்ன 
WSS. நேர் அனைய - சரியான தன்மையினையுடைய, பொய் 
மெய் - பொய்யான உடம்பினை. என்னே என்னே - வியந்து 
உவகைப் பொருளில் . வந்த அடுக்கு, உட்களித்த - உள்ளுக் 
குள்ளேயே மகிழ்ந்த. அன்னே அன்னே - தாயே, தாயே - 
விளிப் பொருள், அடுக்கு. ஆதரித்து - அன்பு செய்து. 

மின் நேர் அனைய பொய்மெய் - உவமை; நான் என்றும் - 
நான் என்ற அகம்பாவத்துடனும் ; ஏற்று - கொண்டு. இப்பாடல் 
நெஞ்சுக் குரைத்தல்.

29. ஆதரித் துன்னை அழைப்பது 
கேட்டஞ்ச லென்றுன்பதப் 

போதரத் தாலறுத் தென்னெஞ் 
சிரும்பைப் பொடித்தருள்வாய் 

_ சீதரர்க் குத்தங்கை போலும்வந் 
தாட்கொண்ட தெள்ளமுதே 

நீத ரிடத்துறை யுஞ்சிவ 
காமிநன் னேரிழையே. 

0. நேராய் வினையொப்பு செய்தா 
ணவத்தையும் நீக்கியுண்ணின் 

றராத பேரின் பளிக்க 
UNIO தாண்டபொன்னைத் 

தாரார் குழற்சிவ காம 

சவுந்தரத் தாயைமறந் 
தூரார்க் குழைத்து விடாமைநெஞ் 

சேசெய லோய்ந்துநில்லே. 

  

29. அஞ்சல் - அஞ்சாதே. உன் பதப் போது அரம் - 

உன்னுடைய பாதமாகிய மலர் போன்ற அரம். என் நெஞ்சிரும்பை- 

என்னுடைய நெஞ்சாகிய இரும்பிக, பொடித்தருள்வாய் - 
அறுத்துப் பொடியாக்குவாயாக. சீதரர் - திருமால், 

“என்றும் மூவா முகுநீதற்கு இளையவளே?? (18), “செங்கண் 

மால் திருத்தங் கைச்சியே?? (அபிராமி அந்தாதி: 61). ““உன்பதப் 

போதரத் தாலறுத் தென்னெஞ் சிரும்பைப் பொடித்தருள்வாய்:” 

என வந்தது “உவமை உருவக அணி. 

30. வினை ஒப்பு - நல்வினை, தீவினை ஆகிய இரண்டு வினையும் 

சமமாக ஒத்து வருவதை இருவினை ஒப்பு என்பர். ஆணவம் - தான் 

பெரியவன் என்னும் எண்ணம். உண்ணின்று - உள்ளிருந்து. 

“உண்ணின் றுடற்றும் பசி?? (குறள் 8.), தார் ஆர் குழல் - கண்ணி 

மாலை பொருந்திய கூந்தல். விடாமை - விடாமல், விடாது; மை- 

வினையெச்ச விகுதி, செயலோய்ந்து நில் - வாளா இரு. 

“வலிய வந்தாண்ட' - வந்தாட்கொண்ட (29.) பெரியநீ 

சிறிய என்னையாள் விரும்பி என்மனம் புகுந்த எளிமையை என்றும் 

நான் மறக்கேன்?? (திருவிசைப்பா), “நின்பாத மென்னும், வாசக் 

கமலம் தலைமேல் வலியவைத் தாண்டுகொண்ட நேசத்தை 
என்சொல்லுவேன்?? (அபி. அந் : 52).

31, நில்லா விழுசுவ ரைப்பூசிக் 

கோலம் நிறுத்துவர்போல் 
பொல்லா முடைப்புழுக் கூட்டை 

நிலையென்று போற்றிநிற்குங் 
கல்லாப் புலைநெஞ்ச மேசிவ 

காமியைக் கண்டுபணிந் 
தில்லாமை சொல்லித் தொழுதிரு 

வுள்ள மிரங்கிடவே. 

92. இரவா ரிரப்பவர்க் கீவார் 

கனசெல்வ மெய்தித்துண்பில் 

விரவார்நல் லோர்திருக் கூட்டம் 
பணிய விளங்குமன்பு 

கரவார் உமைசிவ காமி 

யருளைக் கடைப்பிடித்துத் 
திரமாய்ப் பணிசெய்திங் குய்யமுன் 

னணாட்டவஞ் செய்தவரே. 

  

81. நில்லா விழுசுவர் - நில்லாமல் விழுகின்ற நிலையில் உள்ள 
சுவர். கோலம் பூசி - கோலம் இட்டு அலங்கரித்து. நிறுத்துவர் 
போல் - நிலைபெறச் செய்பவரின் அறியாமைச் செயல்போல், 
முடைப்புழுக்கூடு - உடல். இல்லாமை - குறைகள், இரங்கிட - 
இரங்குமாறு, இரங்கும் வண்ணம். 

“முடையார் புழுக்கூடு?” (திருவாசக திருச்சதகம். 56.) என 
வருதல் காண்க, இப்பாடல் கருத்து பாடல் 28 இலும் உள்ளமை 
காண்க. பாடலின் முதலடியில் விரியுவமை வந்தது : உவமையணி. 
“இல்லாமை சொல்லி ஒருவர்தம் பாற்சென்றிழிவுபட்டு பாட 
நெஞ்சில் நினைகுவிரேல்?? -- (அபி : அந்: 54.) 

82. இரவார் - பிறரிடம் சென்று எதனையும் கேட்டுப் பெருர். 
இரப்பார்க்கு ஈவார் - தம்மிடம் வந்து எதனையும் கேட்பவர்க்கு 
அளிப்பார். கனம் - மிகுதியான. விரவார் - கலக்கமாட்டார். 
கரவார்-ஒளியார். திருக்கூட்டம்-அடியார் சேர்க்கை. பணிய விளங் 
கும் - பணிந்து தொழ இவர் சிறந்து விளங்குவார். திரமாய் - நிலை 
யாக (ஸ்திரம்), முன்னாள் - முற்பிறப்பில், *“இரப்பவர்க் Buy வைத் 
தார், ஈபவர்க் கருளும் வைத்தார்?” (திருநாவு: தேவாரம்: 1ஆம். 

திருமுறை).

55. செய்யுஞ் செயலு முரையு 

நினைவுந் திகழ்கொலையும். 

பொய்யுங் கொடுமையு மாய்ப்போக்கி 

வாழ்ந்த புலையனுக்கு 
உய்யும் வகையுமுண் டே.சிவ 

காமி உமைஅபயக் 

கையும் வரதமுங் கண்டுகொண் 

டேயுட் களித்தனனே. 

54. களித்தே னுலையுறும் மாமாயைப் 

பொன்முன் கடுந்துயர்பெற் 

றொளித்தே நரகிற்பின் பென்போலும் 

பாவிக ளுண்டுகொல்லோ 

அளிதேர்ந் துறுங்குழ லாய்ச்சிவ 

காமியம் மேயுன்னருள் 

வெளித்தேனுக் கெந்த மதிகொண்டிந் 

நாள்நான் விரும்பியதே. 

  

58. செயலும் - செய்கையும்; (௨.௧ லை). . உரையும் - சொற் 

களும்; (பொய்). பொய் - உண்மையற்ற சொல். கொடுமை - துன் 

புறுத்தல்; (நினைவு). உய்யும் - பிழைக்கக்கூடிய. உண்டே-உண்டு. 

அபயக்கை - காக்கும் திருக்கரம்; அபயஹஸ்தம். வரதக்கை - oy 

தரும் திருக்கரம்; வரத ஹஸ்தம். உட்களித்தனன் - மனம் மகிழ்ந் 

தேன். 

வினை வேறு சொல்வேறுபட்ட? நிலையினைச் செய்யும் செயலும் 

உரையும் என்னும் சொற்கள் விளக்கின. செயலும், உரையும், 

நினைவும் முறையே கொலையும், பொய்யும், கொடுமையும் என்றுர். 

ஐஓ4. மாமாயை - பெரிய மாயையாகிய மயக்கம். உலையுறும் 

பொன் - உலைவுறும் (அல்) கெடும் பொன். பொன்முன் - பொன் 

போல். அளி தேர்ந்துறுங்குழல் - மதுவைத் தேர்ந்துகொள்ளும் 

வண்டுகள் அடையும் குழலினையுடையவளாகிய சிவகாமி. வெளித் 

தேன் - வெளியாகிய தேன் (வெளி - பரவெளி, ஆகாயம் - தில்லை); 

உருவகம்.. இந்நாள் - இன்று. கடுந்துயர் - கடுமையாகிய துயர், 

பண்புத்தொகை. 

மாமாயைப் பொன் - என்றது அழியுந் தன்மையுள்ள செல்வங் 

களை. பஞ்ச பூத கேஷீத்திரங்களுள் தில்லை ஆகாய க்ஷேத்திரம். 

எதில்லை வெளியிலே கலந்து கொண்டாலவர் திரும்பியும் வரு 

வாரோ??? -- நந்தன் சரித்திரக் கீர்த்தனை.

95. விரும்பிடில் வேம்புங் கரும்பாதல் 

போனீ விரும்பிலொரு 

துரும்புதூ ணாவது போலடி 
யேன்முன் றொண்டர்பெறும் 

அரும்பயன் பெற்றுய் கிலன்சிவ 
காமியம் மேநீசும்மா 

விருந்திடிற் றுன்ப மிடங்கொண்டென் 

னுள்ளத் திருந்திடுமே, 

96. இருந்தேன் புவிக்கொரு பார 
மதாயெவ் வகைசெயினுந் 

திருந்தேன்தில் லைச்சிவ காமி 
யருளிற் செயலறவும் 

பொருந்தே ஸிருந்தும் பணியே 

னவள்சொலும் போதத்தின்பும் 

அருந்தே னினியுன்னை யென்னென்று 

சொல்லி அறைகுவதே, 

  

55. விரும்பிடில் - மனம் வைத்து விரும்பினால், வேம்பும் - 
வேப்பங்காயும். கரும்பாதல் போல் - கருப்பஞ்சாறு ஆவது போல 

வும். துரும்பும் - உதவாத சிறு துரும்பும். தூணாவதுபோல்- தாங்கும் 

பெரிய தூண் போலவும். முன் தொண்டர் - முன்னுள்ள தொண் 

டர்கள். அரும்பயன்-அரிய பயன்கள்; பலன்கள், உய்கிலன்-பேறு 

பெறவில்லை. இடங்கொண்டு-வேரூன்றி, “வேம்பின் பைங்காயென் 

தோழி தரினே தேம்பூங் கட்டி என்றனிர் (குறுந்தொகை: 1986,) 
என்பது காண்க, 

86. புவி- உலகம். பாரம் - ௬மை. எவ்வகை செயினும் - 
என்ன செய்தாலும். செயலறவும் - வாளா இருக்கவும், : அவள் 
சொலும் - அவள் உரைக்கின்ற போதத்து இன்பும் - ஞானச் 

சுவையும். அருந்தேன் - உட்கொள்ளேன், உன்னை - நெஞ்சே 

உன்னை. என்னென்று - என்னவென்று, சொல்லி - அழைத்து. 

அறைகுவது - அறிவுரை கூறுவது.

97. அறைகூவிப் பின்தொடர்ந் தாண்டபொற் 

றளையும் அன்றணைந்த 
கறைபோகப் பையக் கழுவி 

வளர்த்திட்ட கையிணையும் 

பிறைமேவு தில்லைச் சிவகாமி 

யைநினைந் தெண்ணியெண்ணி 

மறவா திருக்கில்நெஞ் சேஉனை 

நான்றினம் வந்திப்பனே, 

98. வந்தித் திடுங்கையும் வாழ்த்திடும் 
நாவு மகிழ்ந்துநைந்து 

சிந்திக்கும் நெஞ்சும் சிவகாமித் 
தாய்பொற் சினகரத்தைச் 

சந்தித்துச் சூழும் விழியும் 
பதமுந்தற் போதமற்ற 

புந்திச் சுகமும் பெறமால்கொண் 

டேங்கிப் புலம்பினனே ! 
  

_ 87. அறைகூவி - கூப்பிட்டு, பின் தொடர்ந்து - பின்னர் 

தொடர்ந்து வந்து. ஆண்ட - ஆட்கொண்ட. பொற்ருளையும் - 

பொன்போன்ற பாதங்களையும். அன்று அணைந்த - முன் வந்து 

பற்றிக் கொண்ட, கறைபோக - தீமைகள் அகலுமாறு, பைய - 

மெல்ல. கழுவி வளர்த்திட்ட கையிணையும் - தூய்மைப்படுத்தி 

வளர்த்த கைகளையும். நினைந்து - மனதில் நினைத்து. எண்ணி 

எண்ணி-கருதிப் பார்த்து; மிகுதி பற்றிய அடுக்கு. மறவாதிருக்கில்- 
மறவாமல் இருப்பின். வந்திப்பன் - வாழ்த்துவன் ; வணங்குவன். 

598. வந்தித்திடும் கை - வணங்கும் கைகள். வாழ்த்திடும் நா - 

வாழ்த்துகின்ற நாக்கு. நைந்து - உருகி; சிந்திக்கும் நெஞ்சு - 

வணங்கும் நெஞ்சு. பொற்சினகரம் - பொன்கோயில். சந்திக்கும் - 

காணும். சூழும் - சுற்றிவரும். விழியும் பதமும் - கண்களும் கால் 

களும். தற்போத மற்ற - தான் எனும் ஆணவமற்ற, புந்திச் சுகம் - 

அறிவுச் சுகம். மால் - மயக்கம், 

கருவையிற் சினகரம் புகுந்து?” (திருக்: SH: ur us. 

அந்தாதி: 86). *சினகரத்தைச் சந்தித்துச் சூழும் விழியும், சின 

கரத்தைச் சந்தித்துச் சூழும் பதமும்: - என இடைநிலை விளக்காகவும் 

கொள்ளலாம். பெற, மால்கொண்டு, ஏங்கிப். புலம்பினன் - என 

வினை முடிவு கொள்க.

89. புலர்ந்திரு ணீங்கி விடிந்திடு 

நாட்புலி யூர்நடுவுண் 
மலர்ந்தபொன் மன்றையும் நம்சிவ 

காமி வடிவையும்பொற் 

சிலம்பலம் பத்திருக் கூத்தாடு 

வோரையுஞ் சேவைசெய்து 

நலந்திகழ் முத்தியிங் கேபெறும் 

நாளெனும் நான்மறையே. 

40. நான்மறை போற்றுஞ் சிதம்பர 

மென்றும் நடம்புரிபொற் 

கான்மலர் மேவுசிற் றம்பல 

மென்றுங் கருங்குழற்செந் 

தேன்மொழி யேசிவ காமியம் 
மேயென்றுஞ் செப்பியபின் 

னூன்மறைப் பற்று விபுவாகி 

நின்றுயி ரோங்கியதே. 

  

89.  நடுவுண் -.நடுவில், மலர்ந்த பொன்மன்று - தோன்றி 

விளங்கும் பொன்மன்றம். வடிவு - திருவுருவம், பொற்சிலம்பு - 

பொன்னாலாகிய சிலம்பு, அலம்ப - ஓலி செய்ய, திருக்கூத்தாடு 

வோர் - சிவபெருமான். செய்து - செய்தால், முத்தி இங்கே பெறும் 

நாள் - இவ்வுலகிலேயே முத்தி பெறும் நாள், நான்மறை - நான்கு 
மறைகளும் ; முற்றும்மை விகாரத்தால் தொக்கது. எனும் - என்று 

சுடறும், 

40, நான்மறை போற்றும் - நான்கு மறைகளாலும் பாராட்டப் 

பெறுகின்ற, என்றும் - எனவும், பொற்கான்மலர் - பொன்போன்ற 

திருவடித்தாமரை, மேவும் - பொருந்திய, சிற்றம்பலம் - சிற்சபை. 

விபுவாகி - விரிந்து, ஓங்கியது உயிர் - உயிரானது உயர்ந்தது,

411, ஓங்காரத் துட்பொரு ளானதுநீ 
தன்சிரத் துச்சியின்மேற் 

பாங்காய் நடிப்பது மானந்தத் 

தாண்டவம் பார்த்துநல்லோர் 
தூங்காமற் றூங்கும் வெளியு 

மொளியெயில் சூழ்ந்ததில்லை 
கோங்கார் முலைச்சிவ காமியென் 

றேரமறை கூப்பிடுமே. 

42. கூப்பிடு வேன்சிவ காமியென் 
றேகொடுங் கூற்றுவன்கைக் 

காப்பிடு வேன்அலன் மன்றுநின் 

றடுமெய் யானந்தத்தேன் 

சாப்பிடு வேன்களித் துக்குதித் 

தாடுவேன் சார்மலத்தைத் 
தீப்படு வாயென்று நோக்கிவை 

வேன்றில்லை சேர்ந்தபின்னே. 

  

41, சிவகாமி - அன்னை சிவகாமி, ஓங்காரத் துட்பொருள் - 
ஓம்” எனும் பிரணவத்தின் உட்பொருள். மறைதன் சிரத்துச்சியின் 
மேற்பாங்காய் நடிப்பதும் - வேதத்தின் முடிமீது நடிப்பவளும். 
தூங்காமல் தூங்கும் வெளி - யோகநித்திரை; அறிதுயில் கொள்ளும் 
இடம். தூங்காமல் தூங்கிச் சுகம் பெறுவ தெக்காலம்”? -தாயுமான 
வர். **சிதம்பர நடனங் கொள்ளும் செல்வியே”” (செளந்தரியந் 
தாதி, 9) எனவருதல் காண்க, 

42, கொடுங் கூற்றுவன் - கொடுமைமிக்க எமன், கைக்கு 
ஆப்பிடுவேன் அலன் - அவன் கைக்கு அகப்படமாட்டேன். 

ஆனந்தத் தேன் - ஆனந்தக் கூத்தாடும் தேன் போன்ற சிவன். 

ஆடுவேன் - ஆட்டமிடுவேன். சார் மலம் - சாரும் மும்மலம். 
வைவேன் - இகழ்வேன். தில்லை சேர்ந்த பின்னே, கூப்பிடுவேன் 
ஆப்பிடுவேனலன், சாப்பிடுவேன், ஆடுவேன், வைவேன் என 
இயைக்க.

-19, பின்னிற்க செய்யுது முன்னின்றின் 
பூட்டிப் பிழைபொறுத்தென் 

றன்னயு மாட்கொண்ட வேளையன் 
ரறோதவ ளாம்புயையோ 

டன்ன நடைத்திரு வேற்று 

மருட்சிவ காமியையும் 

முன்னி உலகத் தவர்பேதைப் 

பெண்ணென் றுரைப்பதுவே. 

14. பதுமா சனனும் படைப்பைவிட் 
டானெமன் பாசதண்டம் 

இதுவே னினியென் றெறிந்து 
துயின்றன னின்பவண்டூர் 

புதுமா மலர்க்குழற் றய்சிவ 

காமிபொற் டளிணையே 

கதியாகு மென்றென் மனந்தேறிக் 
கொண்டதைக் கண்டபின்னே. 

  

248. செய்யுதும் - செய்வோம். என்றன்னையும் - என்னையும். 

கதுவளாம்புயை - வெண்டாமரையில் வீற்றிருப்பவள்;? FT dF வதி, 

அன்ன நடைத்திரு - அன்ன நடையுள்ள இலக்குமி, ஏற்றும் 
(ஏத்தும்) - துதிக்கின்ற. முன்னி - நினைத்து, பேதைப்பெண் - 
ஒன்றுமறியாள். 

தந்ததுன்றன்னை, கொண்டதென்றன்னை என்பது போல் 
“என்றன்னை” எனச் சொல்லாட்சி காண்க, “தவளமுளரி மின்னே” 

(சரசுவதியந்தாதி. 21). :*அம்புயாதனத்து அம்பிகையே?” (அபி, 

அந்? 86) என வருதல் காண்க. 

444, பதுமாசனன் - தாமரைமேல் வீற்றிருப்பவனாகிய பிரமன். 
பாசதண்டம் - பாசக் கயிற்றையும் தண்டாயுதத்தையும், துயின் 

றனன் - உறங்கினன். கதியாகும்.- துணையாகும். கண்டபின் -. 
கண்டதனால் “கண்டபின்னே”. என்பதனைக் கடைநிலை விளக்காகக் 
கொள்க. ்

45, கண்டுளி கொண்டுடல் கம்பித்து 
விம்மிக் கனபுளகங் 

கொண்டுநின் றாடிக் குதித்தசை 
யாநிலை கொள்ளவுயிர் 

மண்டிய பேரின்பத் துள்ளாகித் 

தூங்க வரந்தருவாய் 

4 புண்டரி கப்புரம் வாழ்சிவ 

காம புராதனியே. 

16, தனியே பலவுரு வேநிறை 
வேசிவ சங்கரியே 

கனியே கருணைக் கடலமு 

தேசிவ காமியம்மே 
முனியே லெனைமுன்னைப் பற்றினை 

முற்று முனிந்துவந்தேன் 
இனிநாளுந் தஞ்சமுன் ரளன்றி 

வேறில்லை யென்றனக்கே. 

  

45. கண்துளி - கண்ணீர், கம்பித்து - உடல்நடுங்கி. விம்மி - 
நெஞ்சு விம்மப் பெற்று. கனபுளகங் கொண்டு - மயிர்ச் சிலிர்ப்புக் 
கொண்டு. நின்றாடி - நின்றும் பின்னர் ஆடியும், குதித்து - உயரக் 
குதித்தும். அசையாநிலை - மனம் மாறுபடாத நிலை. மண்டிய - 

. மிகுந்த. பேரின்பம் - வீடுபேறு, தூங்க - உறங்க. புண்டரிகப்புரம் - 

புலியூர் ; புண்டரிகம் - புலி, புராதனி - பழமையானவள். 

பேரின்பத்துள்ளாவாரின் குணத்தன்மைகள் கூறப்பட்டுள்ள 

படியால் இது, '*குணத்தன்மை நவிற்சியணி?:.. 

246. தனியே - ஒன்றாகவும். பலவுருவே - பலவடிவினளாக 

வும். நிறைவே - எங்கும் நிறைந்தவளாகவும். கனியே- பழச் 

சுவை போன்றவளே, கருணைக்கடல் அமுதே - கருணையாகிய 

கடலில் தோன்றிய அமுதம் போன்றவளே, முனியேல் - முனி 
வுருதே. முன்னைப் பற்று முற்றும் - பழவினைகள் அனைத்ஷதயும். 

முனிந்துவந்தேன் - கோபித்தேன். தஞ்சம் - அடைக்கலம்,

17. என்றைக்கும் முத்தியி லான்மாவை 
வைப்பதற் கிச்சைகொண்டு 

மன்றிற் சிறந்த சிவகாமித் 

தாய்நிற்க வாழ்வுபெற்று 
தென்றிக்கை நோக்கிநின் ௬டும் 

பிரான்றனைச் சென்றுகண்டும் 
பொன்றிப் பிறப்பமென் றென்கொனெஞ் 

சேநீ புழுங்குவதே, 

4145. புழுத்தலை நாயினைப் போலைம் 

புலன்றொறும் புக்கழுந்தும் 
அழுக்குடை யேனுக் கருளு 

மொழிக்கும் அயில்விழிக்குந் 
தழிற்கை மலர்க்குஞ் சிவகாமித் 

தாய்முகத் தண்மதியங் 

கொழிக்கு மருட்குமென் ர௫லோ 
அனந்தங்கை கும்பிடவே, 

  

47. முத்தி மோட்சம். இச்சை - ஆவல். மன்று - கோயில், 
சென்று கண்டும் - போய்ப் பார்த்தும், பிறப்பம் - பிறப்போம் ; 
உளப்பாட்டுத் தன்மைப்பன் மை வினைமுற்று. என்கொல் - ஏன் ; 
கொல் - ஐயப்பொருளில் வந்தது. 

சிவபெருமான் தென்றிக்கை நோக்கி நின்றாடுதல் கூறப்பட்டது. 
“சிவகாமி மன்றில் நிற்க, அதனால் -வாழ்வுபெற்று, தென்திக்கை 
நோக்கிச் சிவபெருமான் ஆனந்தத் தாண்டவம் ஆடுவதைக். 
கண்டபின்னும் பிறவி உண்டு என நெஞ்சமே ஏன் புழுங்குகின்றாய்- 
பிறவி இல்லை?” என்பது பொருள். 

18. நாயினைப் போல - நாய் போல. புலன்றொறும் - ஐம்புலன்: 
முழுதும். புக்கு அழுந்து அழுக்குடையேன் - புகுந்து அதிலேயே 
மூழ்கிய குற்றங்கள் உடையேன். அயில்விழி - வேல் போன்ற விழி. 
முகமதியம் - முகமாகிய மதி. தளிர்க் கை மலர் - கையாகிய மலர். 
(தழிற்கை எதுகை நோக்கி :ளகரம்”: ழகரமாயிற்றுப் போலும்.) 
என்ருலோ - என்றால்; “ஓ? அசை. அனந்தங்கை - அளவற்ற கைகள் . 
கும்பிடவே - கும்பிட வேண்டும். 

“ஐம்புலன்களில் எல்லாம், தனித்தனி நிறைந்துள்ள அழுக்கு 
களை (குற்றங்களை) உடைய எனக்கு அருளும் சிவகாமியின் 
மொழிக்கும், விழிக்கும், கைமலருக்கும், முகத்துக்கும் கும்பிட 
என்றால் அனந்தம் (பல) கைகள் வேண்டும், என்பது பொருள். 
““சிவகாமியைக் காண வெண்ணாயிரங்கண் உடைத்தாய்ப் பிறந் 
திலன்?? என வரும் (28) இந்நூல் பாடல் ஒப்பு நோக்கத் தக்கது,

49. கும்பிடு மென்கை கொடுக்கு 
மவள்கை குறைவறவே 

நம்பிடு மென்னெஞ்சிற் றங்கு 
மவள்மனம் நற்கனக 

வம்பிடுங் கொங்கைச் சிவகாமி 
பாதம் வழங்கொளியால் 

வெம்பிடும் பாச மதுநின்று 
காயும் வெயிலென வே. 

50. வெயிலாற் பயனிலை யேபகற் 
கூகைக்கு மிக்கமலத் 

துயிலாய்த் திரிபவர்க் கின்பமிங் 

கேதுநற் றூயநிறக் 
கயிலாயச் செல்வி திருத்தில்லை 

வாழ்சிவ காமியெனும் 
மயிலாற் பெறுவர்மெய் யன்பர்பே 

ரின்பெனு மாபொசிப்பே. 
  

219. குறைவறவே - குறைவில்லாமல், கனகம் - பொன். வம்பு - 

முலைக்கச்சு. பாதம் - பாதங்கள். ஒளியால் - ஒளியினால். பாசமது - 
பாசம். வெம்பிடும் - வருந்திடும்; பட்டுப் போகும். வெயிலென - 

வெயில் போல. 

“நின்று காயும் வெயில் எனவே சிவகாமி பாதம் வழங்கு ஒளி 

யால் பாசம் வெம்பிடும்”” எனக் கொண்டு கூட்டுக. “என்பி லதனை 

வெயில் போலக் காயுமே, அன்பி லதனை அறம்?” என்னும் குறட் 

கருத்தும் ஒப்பு நோக்குக. 

50. வெயில் - சூரிய ஓளி, பயனிலை - ஏதும் உதவியில்லை. 

கூகைக்கு - கோட்டானுக்கு, பகல் - பகலில். மலத்துயிலாய்த் 

திரிபவர் - மலமாகிய இருளில் தூங்கிக் கனவிற் நிரிபவர்களுக்கு , 

இன்பமிங்கேது - இவ்வுலகிற் சுகமில்லை. - கயிலாயச் செல்வி - 

இறைவி. மயில் - மயில் போன்றவள். மெய்யன்பர்க்கு - உண்மை 

அடியவர்களுக்கு, மா - பெரிய, பொசிப்பு - சிறந்த உண்டியாகும் . 

*புகல்வெல்லும் கூகையைக் காக்கை இகல்வெல்லும் 

வேந்தர்க்கு வேண்டும் பொழுது” (45 1). 

“*இகல்என்ப எல்லா உயிர்க்கும் பகல்என்னும் 

பண்பின்மை பாரிக்கும் நோய்?” (551). 

என்னும் இருகுறட் கருத்துக்கள் இப்பாடலில் உள்ளன.

௨1. பொசிப்பாரைப் பார்த்துப் பெருமூச் 

செறிந்து புறம்பிருந்து 
பசிப்பாரை யொத்திருந் தேங்கி 

விடாமற் பரசுகத்தில் 

வசிப்பாயென் .றென்னையும் வாழ்விக்க 
வேண்டுமுள் வஞ்சமெல்லாம் 

நசிப்பாக்கி யாட்கொண் டிடுஞ்சிவ 
காமநன் னறாரணியே. 

௨௨. நாரணி யைச்சிவ காம 
சவுந்தர நாயகியைப் 

பூரணி யைத்திருத் தில்லைக் 
கரசியைப் போற்றுமருட் 

காரணி யைப்பணிந் துய்யாதஞ் 

ஞானத்தைக் கற்றுமெய்போற் 

கோரணி யான சமயிக 

ளென்கொல் குழறுவதே, 

  

51, பொசிப்பார் - உண்பவர். பெருமூச்சு எறிந்து - ஏங்கிப் 
பெருமூச்சு விட்டு, புறம்பிருந்து - வெளியே இருந்து. பசிப்பாரை 

யொத்து இருந்து ஏங்கி விடாமல் - பசிப்பவர் உணவிற்காக ஏங்கு 
வது போல் ஏங்கிவிடாதவாறு. பரசுகம் - பசி, தாகமற்ற வீடு 

பேற்று இன்பம், நாரணி - நாராயணனுடைய சகோதரியாதலின் 
நாராயணி என்ற பெயர். உள் வஞ்சம் - நெஞ்சகந் தோன்றும் 

வஞ்சகச் சொற்கள். நசிப்பாக்கி - கெடுத்து; நசிக்கச் செய்து. 

5௪. பூரணி - உமை, தில்லைக்கரசி - தில்லைக்கு அரசி போன்று 
விளங்குபவள், அருட்காரணி - அருளுக்குக் காரணமாக விளங்கு 

பவள். கோரணியான - கேலிக்கூத்து நிறைந்த, சமயிகள் - புறச் 

சமயவாதிகள். குழறுவது - பேச்சுத் தடுமாறுவது, மெய்போல் - 

உண்மையைப் போல; ஒப்பில் போலி, 

“அபிராமி சமயம் நன்றே!” (அபி, அந்: 94) என்பதை 

யொட்டிச் சிவகாமியின் சமயம் உயர்ந்தது எனக் கூறப்பட்டது,

53. குழலொலி யாழொலி தன்னினும் 
பெற்ற குழந்தைபுன்சொன் 

மழலை யினிதென்று கேட்பது 

போன்மதி யொன்றுமில்லேன் 
மொழியு மொழிகளெல் லாங்கேட் 

டிரங்கி முதிர்கதிக்கு 
வழியெளி தாய்க்கொடுத் தாள்சிவ 

காம மனோன்மணியே. 

54, மனிதருந் தேவரு மற்றுமுள் 
ளோர்களும் வந்துநின்று 

பனிமலர் தூவித் தொழுஞ்சிவ 
காமி பதாம்புயமே -: 

இனிய பொருளென்று கண்டதல் 
லாற்றில்லை யெய்தியபின் 

கனமென் றுணர்பொரு ளெங்கெங்கும் 
தேடியுங் கண்டிலனே 

  

58. குழல் ஒலி - குழலோசை, யாழொலி - யாழிசை; குழ 
லுக்குப் பின் யாழைக்கூறும் மரபு “குழல் வழி நின்றதுயாழ்?” 
(சிலம்பு) என்பதனால் அறிக, புன்சொல் - புன்மையாகிய சொல்: 
பண்புத்தொகை. மழலை - இளஞ்சொல், குதலைச்சொல், தாய் 
போல் - தாயைப்போல, எல்லா உயிர்க்குந் தாயாகிய சிவகாமி, 
மொழியும் மொழிகள் - மொழிகின்ற சொற்கள், பெயரெச்சத் தொடர். 
முதிர்கதி - மோட்சம். மனோன்மணி-உமை; “வருந்திய வஞ்சி 
மருங்குல் மனோன்மணி?” (அபி, அந்: 5), 

““குழலினி தீயாழினி தென்பதம் மக்கள் மழலைச்சொல் கேளா 
தவர்? (66) என்னும் குறட் கருத்து அமைந்துள்ள பாடல். 

் 54, பனிமலர் - குளிர்ந்த மலர், பதாம்புயம் - பாதமாகிய 
தாமரை; உருவகம், பதம்--அம்புயம் - பதாம்புயம்; தீர்க்கசந்தி, 
கனம் - பெரிய, எங்கெங்கும் - எல்லாவிடங்களிலும். 

“மனிதரும் தேவரும் மாயா முனிவரும் வந்துசென்னி குனிதரும் 
சேவடிக் கோமளமே”? (அபி: அந் : 4) என வருதல் காண்க. மென் 
மையான சிவகாமி அன்னையின் திருவடித்தாமரை இனிய பொருள் 
என்று கண்டு தில்லை எய்தியபின், பாறை போன்ற பளுவான 
பொருள் என்று உணரும் பொருள் எதுவுமே காணப் பெறவில்லை 
எல்லாம் பளுவற்றதாகிவிட்டது.

55, கண்டங் கறுத்த கடவுளைக் 
காட்டிக் கசிந்துதொழுந் 

தொண்டரை வீட்டில் விடுஞ்சிவ 
காமி துணைமலர்த்தாள் 

உண்டென்று நம்பின பேர்துயர் 
போக்கு முயர்ந்துதுன்பம் 

மண்டும் படிக்கு வளர்க்கும் 
இகழ்ந்த மனத்தினர்க்கே. 

56. மனக்குரங் கேகொள்ளி வட்டமொத் 
தைம்புல வாதனையில் 

எனைக்கொடு சுற்றித் திரிந்தனை 
யேயினிப் பாருதில்லை 

வனச்சிவ காமி யருட்கயிற் 

றால்கட்டி வஞ்சமுற்ற 
உனைச்செம்பொன் மன்றுள்வைத் தாட்டுவ 

'னெங்கினி யோடுவதே. 

  

5௨. கண்டங் கறுத்த கடவுள்-நீலக் கழுத்தினயுடைய சிவன்: 
நீலகண்டன். தொண்டர் - தொண்டுசெய்பவர்; அடியவர், 
வீட்டில் - மோட்சத்தில். விடும் - கொண்டு சேர்ப்பிக்கும். துணை 
மலர்த்தாள் - நம்பினவர்க்குத் ' துணையாகிய _மலர்போன்ற பாதங் 
கள்; மலர் போன்ற துணைத்தாள். 

“துணைமலர்த்தாள்” உண்டென்று நம்பினபேர் துயர்போக்கும் 
எனவும், இகழ்ந்த மனத்தினர்க்கு உயர்ந்து மண்டும்படிக்குத் 
துன்பம் வளர்க்கும். எனவும் பொருள் இயைக்க. 

56. கொள்ளி வட்டம் - நெருப்பு வட்டம். மனக்குரங்கு - 
மனமாகிய குரங்கு ; உருவகம். இனிப்பாரு - இனிமேல் ஆகட்டும். 
அருட்கயிறு . அருளாகிய கயிறு; உருவகம், வஞ்சமுற்ற - 
வஞ்சனை கொண்ட. உனை - உன்னை, விகாரம். பொன் மன்றுள் - 
பொன்னம்பலத்துள் ; வைத்து ஆட்டுவன் - இருக்கச் செய்து 
ஆட்டம் காட்டுவேன். 

**பொருப்புவட்ட மான நகிற் பூங்கொடியீர் இந்த நெருப்புவட்ட 
மான நிலா”? (தனிப்பாடல்). “திரிந்தனையே, மனக்குரங்கே 7 
அருட்கயிற்றால் கட்டி, மன்றுள் வைத்து ஆட்டுவன்?” என 
உருவக வணி.

௨7. ஓடிய கானலை நீரென் 
றெனக்குதித் தோடியென்றும் 

வாடிய மானொத் தலைந்தவென் 

தாக மறமலர்ந்த 

சூடகக் காந்தளும் பாடகக் 
கஞ்சமும் தோன்றவளர் 

பீடுறுந் தில்லைச் சிவகாமி 

தேனுணப் பெற்றனனே. 

58. பெற்றவ ளாய்ப்பித்துக் கொண்டவென் 
போற்பித்துக் கொண்டுபின்னே 

யுற்றவ ளாஞ்சிவ புண்ணிய 

நன்மருந் தூட்டிமுன்னோய்ப் 
பற்றறுத் தாண்டு சிவகாமி 

நேயம் பரிந்தருத்தக் 
கற்றவ ளாஞ்சிவ காமிக்கென் 

செய்யுமென் கன்னெஞ்சமே, 

  

57. ஓடிய கானல் - மேன்மேல் அருகிச் சென்றுகொண் 
டிருந்த பேய்த்தேர் ; பெயரெச்சத் தொடர். :பூத்தாரும் பொய் 

கைப் புனலிதுவே யெனக்கருதிப் பேய்த்தேர் முகக்குறும் பேதை?” 

(திருவாசகம் திருத்தோணோக்கம்). தாகம் அற - நீர். வேட்கை 

நீங்குமாறு. சூடகம் - கை அணிகலன், பாடகம் - ஒருவகைக் கால் 

அணிகலன் . பீடுறும் - சிறப்புப் பொருந்திய, *ஏ? - ஈற்றசை ; 

தேற்றமுமாம். 

இதில் உபமேயம் வேற்றுமைப்படுத்தப்பட்டு அதிகம் சொல்லப் 

பட்டதால், வேற்றுமையணி. 

58, பெற்றவளாய் - தாய்போல். பித்துக் கொண்ட - ஆசை 

கொண்ட. என்போல் - என்னைப் போலவே, பித்துக் கொண்டு - 
ஆசை கொண்டு. சிவபுண்ணிய நன்மருந்து - சிவனருள் எனப் 

படும் நல்ல மருந்து. ஊட்டி - உண்பித்து. முன்னோய் - வினை 

யாகிய முன்னோய். பற்றறுத்து - பிடிப்பை நீக்கி, நேயம் - அன்பு. 

அருத்த - உண்பிக்க. கற்றவள் - நன்கு அறிந்தவள். என்கன் 

நெஞ்சு என் செயும் - என்னுடைய கல்மனம் என்ன கைமாறு 

செய்யும் ?

59. கன்னியென் றோர்மறை கூப்பிடுந் 
தில்லைக் கடவுளருட் 

பன்னியென் றோர்மறை கூப்பிடுஞ் 
சிற்றம் பலவடிவாய் 

மன்னியென் றோர்மறை சொல்லு 

மொருமறை மன்னுயிர்க்கும் 
பின்னை யெனுஞ்சிவ காமியை 

யென்னென் றழைப்பதுவே. 

60. அழையுண்ட வாயனும் பெண்புணர் 
நாவனு மம்புவிவான் 

உழைசென்று தேடியுங் காணாப் 

பரம்பொரு ளோடுந்தில்லை 
பொழிறங்கி வாழுஞ் சிவகாமி 

கோலப் பொலிவையெல்லாம் 

விழிகண் டெனக்கருள் செய்யுப 

கார மிகவும்நன்றே. 

  

59, கன்னி- என்றும் மாறாத இளமையினள். “அழியாத 
கன்னிகை?? (அபி: அந்: 8), “*கலைமறைகள் நான்குமரி யார்க் 
கிந்த ஞாலமெலா மீன்றளித்தும்  தான்குமரி யாகியிருந்தாள்?? 
(தில்: சிவ: இரட்டை மணிமாலை : 15). பன்னி- பத்தினி, 
மனைவி, மன்னி - நிலைபேறுடையவள். பின்னை - பின்னிருந்து 
காப்பவள் எல்னென்றழைப்பது - என்ன சொல்லி அழைப்பது, 

நால்.கு வேதங்களும் அம்மையை முறையே கன்னி என்றும், 
தில்லைக் கடவுள் பன்னி (பத்தினி) என்றும், சிற்றம்பலத்தை மன்னி 
யவள் என்றும், எல்லா உயிர்களுக்கும் பின்னை (பின் நிற்பவள்) 
என்றும் போற்றுவதாகக் கூறுகிறார். பின்னை - அழியும் உயிர் 
களுக்குப் பின்னும் அழியாதிருப்பவள் என்றுமாம். 

60. அழை- அளை; வெண்ணெய்; “ளை: ழையானது எதுகை 
நோக்கி- “பொன்றிகழ் பங்கய மூ(ழ்)ள்கி?”? (கோயிற்புராணம்) என 
வந்தது காண்க, **உரியளை வாரியுண்டோன் ஒருபிடி யவல்தின் 
ரனே?? (குசேலோ: 476). வாயனும்-வாயினை உடைய திருமாலும். 
பெண் புணர்நாவனும் - சரசுவதி பொருந்திய நாவினை உடைய 
!ரிரமனும். அம்புவி, வான், உழை - முறையே உலகிலும், வானிலும், 
பரம்பொருள் - சிவபெருமான். கோலப் பொலிவு - உருவ அழகு. 
விழிகண்டு - கண்கள் பார்த்து. 

அழையுண்ட வாயனும் பெண்டணர் நாவனும் அம்புவிவான் 
உழை சென்று தேடியுங் காணாப் பரம்பொருள்? --என்பது முறை 
நிரல் நிறைப் பொருள் கோள்.

61, நன்றுசெய் தாலு முனக்கே 

பரமிவ னல்லனல்லன் 

என்றிகழ்ந் தாலு முனக்கே 

பரமிரண் டற்றகதி 
யொன்றிடென் றாலு முனக்கே 

பரமற்றிங் கொன்றுமின்றிக் 

குன்றிலக் காய்ச்சிவ காமி 

உனைநம்பிக் கொண்டனனே. 

62. கொண்டலைக் கண்ட மயில்போலுநீ 

தாயின் குளிர்ந்தமுக 

மண்டலங் கண்ட மகப்போலும் 

பானு வருதல்கண்ட 

முண்டகம் போலுஞ் சிவகாமி 

யம்மன் முகமதியங் 

கண்டுகொண் டேனினி யின்னிதைப் 

பார்க்கக் கதிமகிழ்வே. 

  

61, பரம் - பொறுப்பு. நல்லன் அல்லன்-தீயன். குன்றிலக்கு- 

குன்றினைக் குறியாகக் குறித்தது. இன்றி - இல்லாமல், குறிப்பு வினை 

யெச்சம், உனக்கு பரம் - உனது செயல்., உருபு மயக்கம். 

(விழி) ““விழித்தீக் கென்றன் வினையிலக்காகுமாலோ”” (சிவதத் 

துவவிவேகம்.) என வருதல் காண்க. “நன்றே வருகினுந் தீதே 

விளைகினும் நானறிவ தொன்றேனும் இல்லை உனக்கே பரம்?” (அபி: 

அந்: 95) பரம் என்ற சொல் பலவிடங்களிலும் வருதல் சொற்பின் 

வருநிலையணி. 

6௨. கொண்டல் - மேகம். முகமண்டலம் - முகமாகிய மண்ட 

லம்; உருவகம், மகப்போலும் - குழந்தையைப் போலும்; “மான் 

ரோற் பள்ளி மகவொடு முடங்கி?” (பெரும்பாண் : 89). பானு - சூரி 

யன், முண்டகம் - தாமரை, முகமதியம் - முகமாகிய தாமரை, கதி 

மகிழ்வே - மோட்ச இன்பம். இது விரியுவமையணி

68. மகிழ்ந்தேதென் நில்லைமன் றுங்கண்டன் 
றேயின்ப வாழ்வினையிற்(று) 

இகழ்நீ்தேன் அரிபிர மாதிகள் 

போகத்தை யின்புருவாய்த் 
திகழ்ந்தேனிப் பேறு தருஞ்சிவ 

காமிபொற் சேவடியைப் ல் 

புகழ்ந்தேன் றொழுது விழுந்தேன் 
சயசய போற்றியென்றே. 

64, போற்றாம னீணெடு நாகாயெல் 
லாம்வடி, போக்கின தற் 

காற்றேனந் தோமன மேநமக் 
கிப்பொழு தார்செய்தவப் 

பேற்றால்வந் தெய்திய தோசிவ 
காமி பெருங்கருணைக் 

கோற்றேன் மறக்கிலுன் போலில்லை 

யெங்குங் கொடியவரே . 

  

69. போகம் - மகிழ்ச்சி; இன்பம், இன்புருவாய் - இன்பமே 

உருவாக. திகழ்நீதேன் - விளங்கினேன். பொற் சேவடி - பொன்' 

போன்ற செம்மையான திருவடி. 

64, வடி-வீணே; முதுக்குறைவாய், போக்கினதற்கு - 

கழித்தமைக்காக. ஆற்றேன் - பொறேன், அந்தோ - இரக்கக் 

குறிப்புக் காட்டும் இடைச்சொல், ஆர்-யார், கருணைக் கோற்றேன்- 

கருணையாகிய கொம்புத்தேன். 

“வடியாக்கிளவி மனக்கொளல் வேண்டும்?” (சிலம்பு) ; 

““கோற்றேன் மொழிக் கிள்ளாய்?? (திருவாசகம்) என வருதல் 

காண்க. மறக்கின் மனமே உன்போல் கொடியவர் எங்கும் இல்லை 

என இயைக்க,

65. கொடியே மலைமக ளேயமு 

் தேயென் குலதெய்வமே 
பிடியே கருணைப் பெருவெள்ள 

மேமன்றைப் பேணிநின்ற 

துடியே ரிடைச்சிவ காமியம் 

மேதொன்று தொட்டுவரும் 
அடியேன் பவக்கடற் கோர்தோணி 

யாமுன் னடிமலரே. 

66. மலர்மக ளாய்க்கலை வாணியு 
மாயுமை மங்கையுமாய் 

நலமிகு மாதி மனோன்மணி 
யாய்நட ராசரின்பத் 

தலைவியு மாய்த்தில்லை மூதூர்க் 
கனக சபைவடிவாய் 

உலகமூ மாய்நின் றனள்சிவ 

காமி ஒருத்தியுமே. 

  

65. கொடியே - கொடி போன்றவளே. அமுதே - அமுதம் 

போன்றவளே. பிடியே - பெண்யானை போன்றவளே, கருணைப் 

பெருவெள்ளம் - கருணையாகிய பெரிய வெள்ளம் போன்றவளே. 

தொன்றுதொட்டு - பழங்காலமுதல். பவக்கடல் - பிறவியாகிய கடல். 

அடிமலர் - பாதமாகிய மலர். 

“கொடியே இளவஞ்சிக் கொம்பே.?? (அபி: அத்: 22.) 

“பிறவிப் பெருங்கடல் நீந்துவர் நீந்தார் இறைவ னடிசேரா தார்:? 

(குறள்). “பிடித்தேன் பிறவிக் கடல் நீந்தப் பெரியபுணையா 

உனதடியை?? (திருக்: கரு: ப: ப: அந்: 5) உருவகவணி. 

66. மலர்மகள் திருமகள், கலைவாணி-சரசுவதி. உமைமங்கை- 

உமாதேவி. ஆதி மனோன்மணி - இம் முத்தேவியர்க்கும் ஆதியான 

வள் - தலைவி - சிவகாமி. கனகசபைவடிவு - கனகசபை உருவம். 

உலகமுமாய் - இவ்வுலகமும் ஆகி, நின்றனள் - பல்லுருப் பெற்று 

நிலைத்தனள் . 

சதாசிவத்துக்கு முந்தினதான சத்தி தத்துவம் கூறுவது 
இப்பாடல்.

67. ஒருவனொ ருத்தியொன் றென்பதெல் 

லாந்தந்த உத்தமியைக் 

கருணை திருவுரு வாகிய 

கன்னியைக் கந்தனையீன் 

றருளிய தாயைச் சிவகாமி 

யைத்திரு வம்பலத்திற் 
றெரிசனை செய்தவர்க் கன்றே 

பரமுத்தி சித்திக்குமே. 

68. சித்தியை வேண்டினு முத்தியை 

வேண்டினுஞ் சீர்மிகுந்த 
பத்தியை வேண்டினு மிம்மைநற் 

போகம் பலபலவாய் 

எத்தனை வேண்டினுஸஞ் சிற்றம் 
பலங்கண் டிறைஞ்சினபேர்க் 

கத்தனை யுஞ்சிவ காமி 
கடைக்க ணளித்திடுமே. 

  

67. ஒருவன் - அவன். ஒருத்தி- அவள், ஒன்று- அது, 

“ஈண்டு உளதாய் ஒருவன், ஒருத்தி, ஓன்று என்று சுட்டப்பட்ட 

பிரபஞ்சம்??? என்பது சிவஞான போதம், கன்னி- பார்வதி. 

கந்தனையீன்று அருளிய தாய் - கந்தனைப் பெற்று உலகிற்கு அருளிய 

தாயாகிய பார்வதி, கந்தன் - பற்றுக் கோடானவன் ; “மறங் 

கந்தாக நல்லமர் வீழ்ந்த?” (புறம்: 98). தெரிசனை - தரிசனம். 

பரமுத்தி - மேலான வீட்டின்பம். 

உத்தமி, கன்னி, தாய், சிவகாமி என்பது நயம். திருஅம்பலம் - 
பொன்னம்பலம் (திரு - பொன்), 

68. சித்தி - எண்பெருஞ் சித்திகள். முத்தி - வீட்டு இன்பம், 
பத்தி- அருள்நெறி, இம்மை - இப்பிறப்பில் அடைதற்குரிய. போகம் - 

இன்பங்கள். பலபல - நிறைய, கடைக்கண் - கண்ணின் கடைப் 

பார்வை; இது இலக்கணப் போலி, “கடைக்கண்ணால் மங்கை 

உமைநோக்கா என்மேல் ஊனமது எல்லாம் ஒழித்தான் தன்னை.?? 
(திருஆலவாய் ; அப்பர்)

69. அளிக்குல மேவுங் குழற்கொடி 
யேஅகி லாண்டமெல்லாம் 

வெளிக்குள் நிறுத்திய வித்தகி 

யேதில்லை மேவியென்றுங் 
களிக்கு மெழிற்சிவ காமியம் 

மேயுன் கமலபத 
ஒளிக்கு ளொளித்தெனை ஆள்மும் 

மலப்பகை யொட்டறவே, 

10. அறம்பல செய்து சிவதன்ம 

முத்தி அறிவறிந்து 
பெறுங்கதிக் கேற்ற முயற்சிசெய் 

யாமற். பிறவிரும்பித் 

திறம்பெறு முன்சன் னிதியடைந் 

தேன்சிவ காமியம்மே 
புறம்பெனைப் போக்கல்செய் யாதே 

யினியில்லை போக்கிடமே. 

  

69. அளிக்குலம் - வண்டுக்குலம். மேவும் - பொருந்தும். குழல் 
கொடி - கூந்தலையுடைய கொடி போன்றவள். அகில அண்டம் - 

எல்லா உலகங்களையும். வித்தகி - திறமையுடையாள். மும்மலம் - 

ஆணவம், கன்மம், மாயை, ஒட்டு அற - முழுதும் அற்றுப் போகு 

மாறு. பத ஒளிக்குள் ஒளித்து - பாதமாகிய ஒளிக்குள் இணைத்து ; 
ஒளிக்குள் ஒளித்தல் என்பது வீட்டு நிலையை அடியவர் அடைதல், 

*புச்சை அன்னம் பயந்தன கொல்லாம்பல்லாயிர அண்டமுமே?? 

(தில்லை. சிவ. இ, மணிமாலை.) 

70. பல அறம் - பலவகையான தருமங்கள். தன்மம்- தர்மம், 

நெறி. முத்தி - வீட்டுப் பேறு. முயற்சி செய்யாமல் - உழைப்பின் றி. 
பிறவிரும்பி - பிற அழியும் இன்பங்களை விரும்பி, புறம்பு - வெளியே 
போக்கல் செய்யாதே - போக்காதே. போக்கிடம் - புகலிடம். க் 

**வேறெனக்குத் திக்காரு மில்லை சிவனே” (சொக்கநாத 

வெண்பா). பாடல் 18 இன் கருத்தும், இப்பாடற் கருத்துடன் 

ஒப்பு நோக்கற்பாலது. ;

21. இடமேவும் வேதச் சிரத்துங் 

கயிலை யிடத்துமிகுந் 
திடமா தவர்நெஞ் சகத்துமெய்ஞ் 

ஞான சிதம்பரத்தும் 

நடமாடு முன்பொற் பதமடி 

யேனுடை நாய்த்தலைமேற் 
படமா தவஞ்செய்த தென்சிவ 

காமப் பசுங்கிளியே. 

72. கிளிமொழி யாலென்னை வாவென் 
றழைத்துமெய்க் கேள்வரெனுங் 

களிதரு மானந்தங் காட்டினல் . 
லாற்சிவ காமியம்மே 

வளியேறிச் சூறை சருகொத்துச் 

சுற்று மனத்துயர 

விளைவொழி யேனிரங் கம்மே 

யெனக்குள்ள மெய்மையிதே. 
  

21. வேதச் சிரத்தும் - வேதத்தின் உச்சியிலும், கயிலை 

யிடத்தும் - கயிலாயத்திலும். மிகும் திட மாதவர் - சிறந்த உறுதி 

யான தவசிகள் ; தீடம்மிகுந்த தவசிகள். மெய்ஞ்ஞான - மெய்ம்மை 

யான ஞானம். நாய்த்தலை- நாயினது தலைபோன்ற தலை, நடமாடும் 

உன் பொற்பாதம் - இறைவன் நடனமாட, இறைவி நடனமாடுவ 

தாகக் கூறுவது கவிமரபு. 

“அடியேன் முடை நாய்த்தலையே”' (அபி: அந்: 60). பட 

செய்த மாதவம் என் என மொழி மாற்றுக. 

“வேத முடியகத்தோ வேடர் பொருப்பகத்தோ 

தீதில் தணிகைச் சிலம்பகத்தோ - கீதத்து 

மாண்பேறும் வாய்மைத் திருப்புகழ்ப்பா வாழிடத்தோ 

காண்பேம்நம் கந்தர் கழல்?:- 

குணிகைமணி வ. சு. செ, (கந்தர்கழலெழுபது.) 

72. கிளி மொழி - கிளியினது மொழி போன்ற மொழி, மெய்க் 

கேள்வர் - உண்மைக் கணவர். ஆனந்தம் - ஆனந்த நடமியற்றும் 

நடராசர். காட்டினல்லால் - காட்டாவிடின். மனத்துயர விளைவு - 

மனத்தில் ஏற்படும் துயரம். ஒழியேன் - தீர்ந்தேனில்லை. எனக் 

குள்ள மெய்மையிதே - என்னிடத்துள்ள மெய்ம்மையான நிலை 

இதுவே. 

““வளியேறிச் சூறை சருகொத்துச் சுற்று மனத்துயர விளைவு:?-- 

உவமையணி.

73. மெய்யினைப் பொய்யென்று பொய்யைமெய் 
யென்று விரும்பிநொந்து 

நையு மெனக்கு மருள்கொடுத் 

தாண்டு நலமளித்த 
செய்ய மலர்த்திரு வேபுலி 

யூர்ச்சிவ காமியம்மே 

உய்யவென் போலுக் கிரங்குவ 

தோபுக ழுன்றனக்கே. 

74, உன்றனக் கென்று மடிமை 
யுலகத் துயிரதிலொன் 

றன்றக மேபிர்ம மென்றெண்ணி 

யெண்ணி அலைந்தவென்னை 

மன்றி லழைத்து வழக்கறுத் 
தாண்ட மகிமைமெத்த 

நன்றுநன். டஞ்சிவ காம 

சவுந்தர நாயகியே. 

  

78. எனக்கும் - என்போன்ற கீழேனுக்கும்.. உம்- இழிவு 

சிறப்பு, செய்ய மலர்த்திரு - செம்மையான மலர்போன்ற அழகியே. 

என்போலுக்கு - என் போன்றவனுக்கு; நான் காம் வேற்றுமை 

உருபு “கு? திரியாது வரப்பெற்றது. 

“பொய் நிலையில்லாதது, மெய் நிலைபெற்றது?” (சிவஞான 

போதம்). 4 

74, அகமேபிரமம் - “அகம் பிரமம்: என்னும் கொள்கை. 

மன்றில் அழைத்து - சிதம்பரத்தில் உள்ள பொன் மன்றிற் கழைத்து. 

வழக்கு அறுத்து - வழக்கத்தை மாற்றி. ஆண்ட-ஆண்டுகொண்ட. 

மகிமை - பெருமை, மெத்த - மிகவும். நன்றுநன்று - நல்லது. 

எண்ணிஎண்ணி, நன்றுநன்று - பொருள் அடுக்குகள் . “எண் 

ணம் புரிந்த இனிய அருள் நன்றுநன்று” (திருக்: ப: ப: அற்: 10), 

“இடப்பட்ட தாமுத்தி நன்றுநன் றெவ்வுள் திருவூரனே”” (திர 

வெவ்வுளூரந்தாதி.) என “நன்றுநன்று? என்னும் அடுக்கு வருதல் 
காண்க.

VO. நாயக ராடல்கண் டுள்மகிழ்ந் 

தாடு நகைமுகத்து 
வேயன தோட்சிவ காம 

சவுந்தர மெல்லியலைத் 

தாயென யான்சொல வோஆண்ட 
நாயகி தானெனவோ 

தூய வமுூதென வோவின்ன 
தென்றென்கொல் சொல்லுவதே. 

76. சொல்லாற் றுதித்துனை நெஞ்சகத்தே 
வைத்துத் தொண்டுசெய்து 

நில்லே னெனினுமுன் ௫ரொண்டனென் 
றியாரு நினைப்பதனால் 

அல்லால் பொழிற்றென் புலியூர்ச் 
சிவகாமி யம்பிகைநீ 

பல்லோர் நகைக்க விகழ்தல் 
முறையன்று பார்த்தருளே. 
  

25.  நகைமுகம் - முறுவல் பூத்தமுகம், வேய் அன தோள் - 

மூங்கில் எனக் கூறுமாறு அமைந்துள்ள தோள். “வேயுறு தோளி: 

( தேவாரம்), மெல்லியல் - மென்மைத் தன்மையுடையவள் ; 
பண்புத்தொகை. 

நாயகர் ஆடல் கண்டு அன்னை உளம் மகிழ்ந்து தானும் ஆடு 
கின்ற தன்மை கூறப்பட்டுள்ளது. 

26. சொல்லால் துதித்து - பாடிப்பரவி. நெஞ்சகத்தே 

வைத்து - உள்ளத்து வைத்துப் பூசை செய்து. தொண்டு செய்து - 

பணிகளும் செய்து. நில்லேன் எனினும் - வழிபட்டு ஒழுகவில்லை 

யாயினும். யாரும் - எல்லாரும். தொண்டன் என்று - உன்னுடைய 

தொண்டன் என்று, நினைப்பதனால் - நினப்பதனாலேயே. அல்ஆல் 

பொழில் - இருண்டு செழித்த ஆலம்பொழில். முறையன்று - 

முறைமையன்று, பார்த்தருள் - அறிந்துகொள். 

நகைக்க - நகைத்து என்னும் பொருளில் வந்தது. “பேசப் 

பட்டேன் நின்னடியாரிற் றிருநீறே பூசப்பட்டேன் பூதல ராலுன் 
அடியானென் றேசப் பட்டேன் இனிப்படுகின்ற தமையாதால் 
ஆசைப் பட்டேன் ஆட்பட் டேனுன் அடியேனே?? (திருச்சதகம்), 

“உலகத் தவரால் உனதுதொண்டன் என்று இகழ்ந்துரைக்கப் 
பட்டேன்??, ““நாடவர் பழித்துரை பூணது ore.” (போ. திருவ 
கவல்) எனவருதல் காண்க.

21. பார்ப்ப துனது திருமணக் 
கோலம் பணிந்துபுகழ்ந் 

தா?ப்பதுன் நாமம் விழிநீர் 
சொரிய அழுதுன்னிடத் 

தேற்ப துயர்பர போகமல் 
லால்இல்லை யேன்றுகொணி 

தார்ப்பொலி யுங்குழ லாய்சிவ 
காம தயாநிதியே. 

18. நிதியேதென் றில்லை வனமயி 
லேநினப் போர் நினைக்கும் 

மதியே சிவானந்த வாருதி 
யேமறை யீறறியாக் 

கதியே உடல்விடும் போதஞ்ச 
லென்ரெனைக் காப்பதற்குன் 

பதியோடும் வந்துமுன் னின்றேன்று 
கொள்ளப் பரமுனக்கே. 
  

77. ஆர்ப்பது - ஒலிப்பது, விழிநீர் - விழியிலிருந்து பெருகும் 

நீர், சொரிய - பெருக, ஏற்பது - இரப்பது. பரலோகம் - மேன் 

மையான முத்திப்பேறு. அல்லால் இல்லை - அல்லாது வேறொன் 

நில்லை. ஏன்று கொள்நீ - ஏற்றுக் கொள்நீ, “தாளே வந்தடைநீ 

தேன் தலைவாவெனை யேன்று கொணீ (2) ஆளா வந்தடைந்தேன் 

அடியேனையு மேன்றுகொணீ”” (6) எனவருதல்காண்க. (சந்: 

தேவாரம்). 

“வவ்விய பாகத் திறைவரும் நீயும் மகிழ்ந்திருக்கும் 

செவ்வியும் உங்கள் திருமணக் கோலமும்? 

(அபி: அந்: 18), எனவருதல் காண்க. இப்பாடலும் பின் 

வரும் பாடலும் ஓதியுணர்தற் குரியன. 

78. தில்லைவனை. மயிலே - தில்லைவனமாகிய சிதம்பரத்தில் 

உள்ள மயில் போன்ற சாயலை உடையவளே. மதியே - அறிவே. 

வாருதி - கடல். ஈறு - முடிவு. உடல் விடும் போது - உயிர் பிரியும் 

போது. பதி - தலைவன். உனக்கே பரம் - உன் கடனாகும். 

தான் இறக்குங்கால், இறைவி, அம்மை அப்பராய்க் காட்சி 

நல்கவேண்டிய கடன் அவருடையதே எனச் சமத்காரமாகக் கூறு 

கின்றார். “Sone eee சிந்தையுள்ளே, அவ்வியம் தீர்த்தென்னை ஆண்ட 

பொற் பாதமும் ஆகிவந்து வெவ்விய காலன்என் மேல்வரும் போது 

வெளிநிற்கவே”? (அபி; அற்: 18) என வருதல் காண்க,

29. பரக்க விழித்து மயங்குமென் 
னாவி பலபலவாய் 

இருக்குங் கருவி பிரிந்திடு 
நாளிட ராலுனையும் 

மறக்கும்நெஞ் சிப்பொழு தேசிவ 
காம மனோன்மணியே . 

திருக்குட லென்னத் தொடராமற் 

காத்தருட் சிந்தைவைத்தே,. 

50. வைத்திடும் நச்சுப் பணிபுனைந் 

தாடிய வள்ளலருண் 

முத்திப் பதக்குஞ் சிதமலர் 
காட்டி முதிர்ந்தவன்பு 

பத்திக் கடலுட் பதித்தின்ப 
மூட்டு பராபரையே 

குத்தைக் கிளிமொழி யேசிவ 

காம சவுந்தரியே. 

  

29. பலபலவாய் - தனித்தனியாய், இருக்கும் கருவி - உள்ள 

பல அவயவங்கள், பிரிந்திடு நாள் - செயலற்று இயக்கம் 'பிரிந்திடு 

நாளில். இடரால் - துன்பமிகுதியால், நெஞ்சம் மறக்கும் - உன்னை 

எண்ண மறந்து விடும். திருக்குடல் - குற்றம் உடைய உடல், 
தொடராமல் - மீண்டும் பிறவாமல். இப்பொழுதே காத்தருள் - 

இப்பொழுதே அருள் செய்வாயாக, 

பிறவியறுத்தருள்க என வேண்டுகின்ளுர். 

80. நச்சு வைத்திடும் பணி - நஞ்சு வைத்திருக்கும் பாம்பு. 

புனைந்து - சூடி. ஆடிய வள்ளல் - சிவபெருமான். பராபரை - 

பார்வதி, முத்திப்பதம் - முத்தியைத் தரும் பாதம், குஞ்சித 

பதம் மலர் - தூக்கி வளைத்துள்ள பாதமாகிய மலர் என 

உருவகம். பத்திக் கடலுள் பதித்து - பக்தியாகிய கடலுள் மூழ்கு 

வித்து, தத்தைக் கிளி - தத்தையாகிய கிளி, 

... “விமலன் குஞ்சித கமலம் கும்பிட வேண்டுவர் வேண்டார் 
விண்மிசை யுலகே?? (சி. செ. கோவை.) இப்பாடலும் 88-ஆம் 

பாடலும் ஒன்று. ட்

51. தரியேன் பிரவஞ்ச வாழ்க்கையில் 
யானுன்பொற் டண்மலரைப் 

பிரியே னினிப்பிரிந் தாலுந் 

தொடர்ந்து பிடித்திழுத்துன் 
அருள்வாழ் வளிக்கக் கடனுனக் 

காஞ்சிவ காமியம்மே 
வரிமீன் கயங்கிடக் கத்துள்ள 

லொக்குமென் வன்னெஞ்சமே. 

92. வன்னெஞ்சக் கள்வனைப் பின்தொடர்ந் 
துள்ள மயக்கறுத்த 

உன்னன்பை யின்னு முணராச்சண் 

டாளனை யோதினர்போல் 
அன்ன பிறர்க்குரைத் தும்மடங் 

காவெனை யாளவுநீ 
உன்னினை யேசிவ காம 

சவுந்தர உத்தமியே, 
  

81. வாழ்க்கையில்-வாழ்க்கையினை, உருபு மயக்கம். தரியேன் - 

ஏற்கமாட்டேன். பொற்றாள் மலர் - பொன்போன்ற பாதமாகிய 
மலர். பிரியேன் - அகலேன். கடன் உனக்காம் - உன்னுடைய 

கடமை ஆகும். வரிமீன் - வரிகளை உடைய மீனானது. கயங்கிடக்க - 
குளத்தில் இருக்கும்போது. துள்ளல் ஓக்கும் என் மனத் துள்ளல் - 
துள்ளுவதைப் போன்றது என்னுடைய மனம் துள்ளும் செய்கை. 

இப்பாடல் உவமையணி. 

82. நெஞ்சக் கள்வன் - நெஞ்சமாகிய கள்வன். உள்ள 
மயக்கு - மனமயக்கம், சண்டாளனை - இழிந்த என்னை. ஓதினர் 

போல் - படித்தவர் போல. உன்னினை - கருதினை, “*ஓதியுணர்ந்தும் 

பிறக்குரைத்தும் தானடங்காப் பேதையின் பேதையார் இல்:* 

(திருக்குறள் 884.) 

கள்வன் - தோன்றாது நிற்றல் பற்றி நெஞ்சம் கள்வன் என உவ 

மிக்கப்பட்டது,

58. உத்திப் பணிக்கங் கணம்பூண்டு 
கண்ட உயிரையெல்லாம் 

முத்திப் பதக்குஞ் சிதமலர் 
காட்டி முதிர்ந்தவன்பே 

யெத்திக்குங் காட்டுங் கொடியோமெய் 
யன்ப ரிதையமலர் 

புத்திக்குண் மேவுஞ் சிவகாமி 

யென்னுமிப் பூங்கொடியே. 

54. கொடியேனை ஆண்ட கொடியே 
யிமாசலக் கோன்வளர்த்த 

பிடியே கருணைப் பெருந்திரு 

வேதில்லைப் பெண்ணமுதே 
வடிவேல் விழிச்சிவ காமியம் 

மேநீ வகுத்தவிதிப் 
படியேயல் லாதன்றி யானென 

வில்லையோர் பற்றெனக்கே. 

  

88. உத்திப்பணி- படம் கொண்ட பாம்பு; உத்தியும் 

துத்தியும் உரகப் படப்பொறி:” (பிங்கலம்), கங்கணம் - தொடி, 

கொடி - சின்னக் கொடி. 

“முதிர்ந்த அன்பு எத்திக்கும் காட்டும் கொடியோ? எனவும், 

“முதிர்ந்த வெத்திக்கும் அன்பு காட்டும் கொடியோ?” எனவும் 

இயைக்கலாம். அன்புக் கொடி காட்டுபவள் அன்னை சிவகாமி 

என்பது இப்பாடலின் கருத்து. 

பாடல் : 80 ஒப்பு நோக்குக. 

84, கொடியேன் - கொடியவன். ஆண்ட கொடியே - ஆட் 

கொண்ட கொடி போன்றவளே. இமாசலக் கோன் - இமயமலை 

அரசன். யான் என - யான் என்னும் அகப்பற்றும், என என்னும் 

புறப்பற்றுக்களும்; ஆறன் வேற்றுமை அகர வுருபேற்றுப் பன்மை 

யைக் குறித்தது. பற்று - பிடித்தம். நீ வகுத்த விதிப்படியே - 
நீ. ஆணையிட்டவாறு அன்றி எனக்கெனப் பற்றுகளிலேன் 

என்றாயிற்று. 

““வளர்சிமய இமயப் பொருப்பில் விளையாடும் இளமென் 

பிடியே””- (மீனா. பி. தமிழ்).

85. பற்றற்ற கண்ணே பிறப்பறு 
மென்றசொற் பாற்றென்னடை 

குற்றமென் றுள்ளங் கொதிப்பதுபாற் 
றில்லைக் கோகிலமே 

கற்றவற் குற்ற துணையா 
கியசிவ காமியம்மே 

முற்றுமென் னெஞ்சத்து நீநின்றென் 
னெண்ண முடித்தருளே. 

86. முடியாத காரிய முன்றனக் 
கில்லை முடியுமென்ப 

.தடியேனுக் கெங்குமோ ரற்பமு 

மில்லை யருட்குணமெப் 
படியாகு மப்படிச் செய்தெனைக் 

காதில்லைப் பார்ப்பதியே 
மடியா லுடைய வெளியேனுக் 

- கேதுமுன் வாய்திறப்பே. 

  

85. பற்றற்ற கண் - பற்றுகள் குறைந்தவுடன். பிறப்பறும் - 

மறுபிறவி அற்றுப் போகும். “பற்றற்ற கண்ணே பிறப்பறுக்கு மற்று 

நிலையாமை காணப் படும்”? (திருக்குறள் - 849.) கோகிலம் - குயில். 

எண்ணம்-கருத்து. முடித்தருள்-முடித்து அருள்வாயாக. கற்றவற் 
குற்ற துணை - கல்வியறிவுடையார்க்குத் தக்க துணையானவள். 

பாற்று - அழிக்கும். என் அடை - என்னை அடையும். 

“குதம்பமு மணியுங் காமக்கோட்டியே கருணைபாராய், சிதம்பர 

நடனங் கொள்ளும் செல்வியே கல்விமாதே”?? “*செளந்தரியந்தா தி:* 

(97). 

86. கா. காப்பாயாக, தில்லைப் பார்வதி - தில்லையில் உள்ள 

'பார்வதி. மடியால் உடைய எளியேன் - சோம்பலை உடைய 

அறிவிலி. 

**பார்ப்பதியைப்பகை சாற்றிய தக்கனை?? (திரு-உந்தியார் : 8). 

“சித்தியும் கெளரியும் பார்ப்பதியும் கங்கையும் வந்து கவரிகொண் 

மின்?” (திருப்பொற் சுண்ணம்).

57. திறற்பாம்பு வேங்கையுங் காணநின் 

ரடிக்கட் டிங்களுமுநீ 
துறக்கூம்ப லின்றி யலர்வத 

னாம்புய உத்தமியை 

அறச்சாலை யைச்சிவ காமியைப் 

பேதை அறிவுடையேன் 

மறப்பே னெனினு மவள்மற 

வாதென்றும் வாழ்விப்பளே. 

858. விப்பிர ஞானிகள் மூவா 
யிரர்தொழும் வேதர்புணர் 

செப்பிள மென்முலைச் சிற்றிடை 

யேசிவ காமியம்மே 

அப்புறு மீனொத் துனதருள் 
வெள்ளத் தழுந்துகின்றேன் 

றுய்ப்பவர்க் கெப்பொழு துந்தாவுன் 

பேரெழிற் சுந்தரமே, 

  

87. திறற் பாம்பு - திண்மைமிக்க பாம்பு (பதஞ்சலி),, திறல் 

வேங்கை - வலிமை மிக்க புலி (வியாக்ரபாதர்)., காண நின்ளறாடிக் 

கண் திங்கள் - கண்ணாகிய சந்திரன், முன்தாருகவனத்தில் ஆடிய 

கூத்தினை ஆடியவன் சிவபெருமான். முந்துற - முன்னர் காணப் 

பட்டும். கூம்பல் இன்றி - குவியாது, அலர் - மலரும், வதன 

அம்புயம் - முகமாகிய தாமரை. உத்தமி - சிவகாமி, அறச்சாலை . 

அறச்சாலை போன்றவள். வாழ்விப்பள் - வாழவைப்பாள். 

“தருவற நாணத் திருவறச்சாலை சமைத்தாய் நீ, (தில். சி. இ. 

ம. மாலை.) :*நின்றாடிக் கண் திங்கள் முந்துறக் கூம்பலின்றி அலர் 

வதனாம் புயம்?” என்பது அயுத்த வேறு அணி. 

88. விப்பிர ஞானிகள் மூவாயிரர் - தில்லைவாழ் அந்தணர் 

மூவாயிரவர். தொழும் வேதர் - தொழுகின்ற சிவன். சிற்றிடை _ 

சிறுமை இடை. அப்பு - நீர், 

பாடல் 81 இனும் இதே உவமை வந்தமை காண்க,

59. சுந்தரி அந்தரி சிந்துர 
நன்னுதற் றோகையும்பர் 

வந்தனை செய்யும் சிவகாம 
வல்லி மலர்ப்பதத்தைச் 

சிந்தனை செய்து OH HAS 
கசிந்து செயலறுத்தாற் 

பந்தமுண் ணீங்கிச் சிவபோகம் 
யார்க்கும் பலித்திடுமே. 

90. பலித்திடும் நெஞ்சத் துதித்ததெல் 
லாம்பண்டைத் தொண்டருள்ளத் 

திலத்தினின் மேவுஞ் சிவகாமி 

யைப்பணிந் தேத்திமுக்கால் 

வலப்பிர தெக்கணம் வந்தவ 

ளாடிய மஞ்சனநீர் 

சொலத்தகு பத்தி யுடனள்ளி 

யோர்துளி துய்ப்பவர்க்கே, 

  

99. சுந்தரி - பார்வதி, அந்தரி - துர்க்கை. சிந்துரம் - சிவப்புத் 

திலகம், தோகை . தோகையையுடைய மயில் போன்ற சிவகாமி ; 
ஆகுபெயர். மலர்ப்பதம் -. மலர் போன்ற பாதம்; உவமைத் தொகை. 

பந்தம் - பாசம், பலித்திடும் - கிட்டும், 

90, உள்ளத் திலம் - உள்ளமாகிய இல்லம்; “இலம்: என்பது 
விகாரம். முக்கால் - மூன்று முறை. வலப் பிரதக்கணம் - வலமாகச் 
சுற்றி வருதல். ஆடிய - நீராடிய. மஞ்சன நீர் - அபிடேக நீர், 
துய்ப்பவர் - உண்பவர். ் 

“தொண்டர் உள்ளத்து இல்லத்தினில் மேவுந்:” தன்மையுடைய 

வள் சிவகாமி என்றூர்.

௮1. துய்த்தாற் றெரியு மமுதா 
சனச்சுவை சூழ்ந்துதுன்பம் 

மொய்த்தாற் றெரியுமுன் செய்பாவக் 

கூட்ட முதிர்ந்தபத்தி 
வைத்தாற் றெரியுஞ் சிவகாமி 

நேய மதியற்றுயிர் 

எய்த்தாற் றெரியு மவடரு 

பேரின்பத் தெல்லையுமே. 

௮௭௮. எல்லையில் லாத்தவஞ் செய்தவற் 
கன்றி யிமையவர்க்குந் 

தில்லை யெனுஞ்சொற் சொலவுங்கிட். 
டாததிற் சேர்ந்துதவம் 

புல்லும் படிநின் றெழிற்சிவ 
காமியைப் போற்றுமருள் 

நல்லமு துண்டிடப் பெற்றோர்பே 
றென்கொ னவிற்றுவதே. 

  

91, அமுதாசனச் ௬வை - தேவர் இன்பம், மொய்த்தல் . 

சூழ்ந்து கொள்ளுதல். கூட்டம் - அளவு மிகுதி. முதிர்ந்த-பழுத்த, 
நிறைந்த, எய்த்தால் - மெய் வருந்தினால், எல்லை - அளவு. 

இப்பாடலில் *தெரியும் என ஒரே சொல் வந்து பொருளும் 

மாருமையால் இது *சொல்பின்வரு நிலையணி? யாகும். 

92. எல்லையில்லாத் தவம் - அளவற்ற தவம். இமையவர்க்கும்- 
வானவர்க்கும், கிட்டாது - வாய்க்கப் பெறாது, புல்லும்படி - பொருந் 

தும்படி. நல்லமுது - நன்மையாகிய அமுது, Gum வர்ய்ப்பு 
நவிற்றுவது - சொல்லுவது. 

“தில்லை! யென்று சொல்வதற்கே எல்லையில்லாத் தவம், 
செய்திருக்க வேண்டும் என்னும் கருத்து இப்பாடலில் கூறப்படுகிறது.

95, நவிற்றார் சிதம்பர மென்றத் 

திசைதனை நாடியங்கை 

குவித்தா கினும்பிழை யார்சிவ 
காமியைக் கும்பிடுநற் 

றவத்தோருக் கேவல்செய் வோர்க்கேவல் 

செய்யவுந் தானறியார் 

உவப்பாய்க் கதியுறு வோமென்றென் 

னோசில ருன்னுவதே. 

94, உன்னுமுன் னன்பர் கருத்தறிந் 

தின்ப முதவுமருள் 
அன்னை திருவருட் செல்விநற் 

நில்லைக் கரசியெங்கும் 

மன்னும் புகழ்ச்சிவ காமி 
யினியென்னை வன்.பிறவி 

தன்னில் விடாளென்ற ஸுூள்ளத் 

துவகை தழைக்கின் றதே. 

  

93. நவிற்றார் - சொல்லாதவர், அங்கை - உள்ளங்கை. பிழை 
யார் - தப்பிக்கமாட்டார். ஏவல் செய்வோர்க்கு ஏவல் செய்ய - 

அடியார்க் கடிமைபூண, உவப்பாய் மகிழ்ச்சியுடன். கதியுறு 

வோம் - வீட்டின்பம் அடைவோம் என. என்னோ - எவ்வாரு? 

சிவகாமியைக் கும்பிடுந் தவத்தராகிய அடியவருக்கு அடிய 

வரின் அடியவராகாதவர் - **உன்னடி. யாரடி யாரடி யோமென?? 

(திருவா) என வருதல் காண்க, 

9.4. அருள் அன்னை - அருள்மிக்க அன்னை. மன்னும் - நிலை 
பெற்றுள்ள. புகழ்ச் சிவகாமி - புகழினை உடைய சிவகாமி, : இனி - 

இதன் பின். வன்பிறவி - வன்மையான $ கொடுமையான பிறவி. 

உள்ளத்து - மனதில், உவகை - மகிழ்ச்சி, தழைக்கின்றது - துளிர்க் 

கின்றது; வளர்கின்றது, “

தழைவிரி கொன்றைச் சடைநட 

ராசர் தடம்புயத்திற் 

குழைகிழித் தோடி யுலாவுங் 
கயற்கட் கொடியிடையாள் 

மழைபொரு கூந்தற் சிவகாமி 

தாளை மறந்தவரே 
உழைவ ரெழுவகைத் தோற்றப் 

பிறப்பினு முற்றுநொ ந்தே, 

நொந்துகொண் டேன்முன் னறியாமை 

யால்நன் னுதற்கயற்கட் 

செந்துவர் வாய்ச்சிவ காமியிப் 

போது தெருட்டியசொற் 

புந்தியு ணின்றத னாற்குறை 
யாவும் பொறுத்திடென்றும் 

பிந்திநின் றுள்ளஞ்சிக் கெஞ்சுகின் 

றேனென் பிழைமின்னவே. 

  

95. கொன்றைச் சடை - கொன்றை மலரையணிந்த சடை, 

தடம்புயம் - பெரிய தோள், கயல் கண் - கயல்மீன் போன்ற கண், 
கொடியிடையாள் - கொடிபோன்ற இடையினை உடையாள். மழை 

பொரு கூந்தல் - மேகம் போன்ற கூந்தல். உழைவர் - துன்புறுவர், 

எழுவகைத் தோற்றப் பிறவி - ஏழு பிறவி, 

96. நன்னுதல் - நல்லநெற்றி, கயற்கண் - கயல் போன்ற கண், 

செந்துவர் வாய் - மிகவும் சிவந்த வாய். தெருட்டிய - வற்புறுத்திய ; 

வன்புறை. புந்தி - அறிவு, பிந்தி நின்று - பின் வழிபட்டு நின்று. 
மின்னவே - மறையவே,

௭7. மின்களைக் கொண்டுசெய் தாற்போன் 

மணியொளி வீசுமன்று 

தன்கணின் எடும் பிரானிட 

மேவிய சங்கரிநீள் 

வன்கணர் நெஞ்சிற் புகாச்சிவ ' 
காமி மலர்வடிவாம் 

என்க ணிடத்தும் பிரியாமை 

நிற்க இசைந்தனளே. 

96, இசையொளி பூறு சுவைநாற்றத் 
தாற்புள்  ளெழுபதங்கம் 

நசையுறு மாக்கயல் வண்டையொத் 

தேமுன நைந்துகெட்டேன் 
திசைபுகழ் நற்சிவ காமி 

_ கமலத் திருவடித்தேன் 
பசையினி லொட்டிய ஈப்போலிந் 

நாளகப் பட்டனனே. 

  

97, மின்கள் - மின்னல்கள். செய்தால் போல் - செய்தது 

போல. மணி ஒளி-மணியினது ஒளி. வீசுமன்று-வீசுகின்ற மன்று. 

வன்கணர் - கொடியவர். வடிவு ஆம் - வடிவம் ஆகும். என் 

க்ணிடத்தும் - என்னிடத்தும். இசைந்தனள் - மனம் ஒப்பினள். 

மின்னாயிரம்?? (55) எனவரும் அபிராமி அந்தாதிச் சொற் 

றொடர் காண்க. 

8, இசை.யாழிசை. ஒளி- தீயொளி, ஊறு- காமம். சுவை- 

ஊண்சுவை. நாற்றம்-வாசனை. புள் - அசுணமா,. பதங்கம் - 

விட்டில், மா - ஆண்யானை, கயல் - மீன். வண்டு - தேனுண் 

வண்டு, 

இவற்றைப் போல் ஐம்புல வாதனையால் முறையே கெட்டதாக 
ஆசிரியர் ஏற்றுரைக்கின்றார், யாழிசையால் அழிந்த அசுணமா-- 

அசுணங் கொல்பவர் கையே போன்று” (நற்: 804) என்பதால் 

அறியக் கூடும். **செழிகின்ற தீப்புகு விட்டில்”? (நீ: வி: 5), 
தூண்டில் பொன்மீன் விழுங்கியற்று”” என வருதல் காண்க,

௮9. பட்டாபி ஷேக முடிசூடி 

வாழ்கின்ற பார்த்திபரும் 
மட்டா ரலங்கற் புயவா 

னவருமற் றுள்ளவருங் 

கட்டாணி முத்தம்-புனை சிவ 

காமிபொற் காற்கொருபூ 
இட்டோர்க ளென்று சுருதிகள் 

பேசி யியறருமே. 

1000, தரியாது வஞ்சர் மனத்தகத் 

தன்பர்க டம்மன த்தைப் 
பிரியாதென் கன்மனத் தும்பிரி 

யாது பிரிந்துநின்றார் 

தெரியா தெவர்க்குந் தொழுவோருக் 
கின்பன்றித் தீமைசற்றும் - 

புரியாது தென்புலி பூர்ச்சிவ 
காமிதன் பொன்னடியே, 

  

99. பார்த்திபர் - மன்னர். மட்டு ஆர் - தேன் பொருந்திய, 
அலங்கல் - மாலை. : வானவர் - தேவர்கள். - வைகும் - தங்கும்; 
கட்டாணி முத்தம் - திருகாணி அல்லது கடைப்பூட்டாணி கொண்ட 

முத்துமாலை. புனை - அணியும். பூ இட்டார்கள்: -.பூ. இட்டு. 
வணங்கினார்கள். ௬௫திகள் - வேதங்கள். இயல்தரும் - கூறும், 

இப்பாடற் கருத்து பாடல் 17-இலும் காண்க. 

100. தரியாது- தங்காது. பிரியாது - நீங்காது. கன்மனம்- 
கல்போன்ற மனம், சற்றும் - சிறிதும். இன்பன்றி - இன்பம் அல்லா 
மல். தீமை - துன்பம். புரியாது - செய்யாது. 

் திருச்சிற்றம்பலம்.

செய்யுண் முதற்குறிப்பகராதி 

அரியாசனத்தில் 
அருட்கதிராய் 

அழையுண்ட 
அளிக்குலம் 
அறம்பல 
அறை கூவிப் 

ஆண்டருள் 

ஆதரித்து 
இசையொளி 
இட மேவும் 
இணையும் 
இரவார் 

இருந்தேன் 
இல்லைத்துறந்து 
இன்றெனக்குள்ளத் 

உத்திப்பணிக்கங் 

உற்பனமான 

உன்றனக்கு 

உன்னுமுன் 
உனக்கேவல் 

எல்லையில்லாத் 

என்றைக்கும் 

ஒருவன் 
ஓங்காரத்து 
ஓடியகானலை 
கண்டங்கறுத்த 

கண்டுளி 
களித்தேன் 
கன்னியென்று 
காத்த சிறையைக் 
கிளிமொழி 
கும்பிடும் 
குழலொலவி 
கூப்பிடுவேன் 

கொடியே 

717 

கொடியேனை 

கொடுக்கும் 
கொண்டலைக் 
சத்தியுமாய் 
சந்திக்கும் : 
சலித்தால் 
சவுபாக்கிய 

சித்தியை 
சீர்மேவு-காப்பு 

சுந்தரி 
செய்யும் 

சொல்லால் 

தரியாது 

தரியேன் 
தழைவிரி 
தனியே 

தித்திக்கும் 
திறற்பாம்பு 
துய்த்தால் 
விற்றார் 
நன்றுசெய் 

நாரணி 

நாயகர் 

நான்மறை 

நித்தனை 
நிதியே 
நில்லா 

நேராய் 

நொந்துகொண் 

பட்டாபிஷேக 
படைப்போனையும் 
பதுமாசனனும் 

பரக்க 

பலித்திடும் 
பலியேற்ற 

முதி/ந்தபத்தி 91 
முன்றில் 20 
முன்னி 43 

முனியேல் 46 

மூவாயிரர் 88 
மெய் ் To 

மெய்க்கேள்வர் 72



60 சிவகாமி அம்மன் அந்தாதி 

மெய்ஞ்ஞான விண்ணுலகு £7 

சிதம்பரம் 71 வித்தை 4 

மெல்லியல் 75 விந்து oa 

மேவும் 69 விப்பிர ஞானிகள் 88 

மொத்தம் 22 விபு 40 

யாழொலி 53 விம்மி A5 

யானைமுக மகன்-காப்பு விரவார் Bz 

வடி 64 வில்வத்தார் 18 

வடிவு 39 விழிகண்டு 60 

வண்ணம் 15 விழிநீர் U1 

வந்தித்திடும் கை 38 விழிமலர் 1 

வம்பு 49 விழுசுவர் 51 

வரதக்கை 33 விளக்கொளி 6 

் வரிமீன் 81  வினையொப்பு 30 

வலப்பிரதக்கணம் 90 ட்டில் -மோட் 

வழக்கு 74 சத்தில் 55 

வழங்கு ஒளி 49) வெயில் 50 

வழியடியார் 9  வெளித்தேன் 34 

வன்கணர் 97. வேங்கை 87 

வன்னிக்கொழுந்து 5 வேதச்சிரம் el 

வன்னெஞ்சக் கள்வன் 88 வேதம் 7 

வன்பிறவி 94 வேம்பு 35 

வாழ்த்திடும்நா 98. . வேயனதோள் (75 

வான் 60 வைவேன் 42 

Nes 94 எட்டெட்டு அந்தாதி 
ஏகத்தாள் இதழகலந்தாதி 
ஒற்றைக்கடை விநாயகரந்தாதி 

கச்சி ஆனந்தருத்திரேசர் பதிற்றுப் 
பத்தந்தாதி 

கச்சி இதழகலந்தா தி 
கடவுளந்தாதி 

கணபதி அந்தாதி 
3 கணபதி அந்தாதி 
கந்தர்வெண்பாப் பதிற்றுப் 

பத்தந்தாதி ் 
கந்தரந்தாதி 

கருணையந்தாதி 
கல்வளையந்தா தி: - 

லைசைப் பதிற்றுப்பத்தந்தா தி 
கலைமகளந்தாதி 

களநீதைக்கயிலாய நாதர் 

வெண்பா அந்தாதி 

களந்தைக் கலித்துறை அந்தாதி 
காமாக்ஷியம்மன் அந்தாதி 

காமாக்ஷியம்மை திருவந்தாதி 

காழி அந்தாதி 

குடந்தை அந்தாதி 

3% கும்பேசர் வெண்பா அந்தாதி 

குமரன் அந்தாதி 
குருந்தாசலப் பதிற்றுப்பத் தந்தா தி 

குருநாதன் அந்தாதி 
குளத்தூர்ப் பதிற்றுப்பத்தந்தா தி 
குன்றுதோருடும் சண்முகப் 

பெருமான் நிரோட்டகயமசுவந்தாதி 

குன்றைத் திரிபந்தாதி 
ு- கூடலந்தாதி 

கைலைபாதி காளத்திபாதி அந்தாதி 

தண்டபாணி சுவாமிகள் 

மு.ரா. அருணாசலக்கவிராயரீ 

கச்சியப்ப சுவாமிகள் 

ப. தி. கார்த்திகேயமுதலியார் 

இராமசுவாமியா பிள்ளை 

கணபதி சுப்பிரமணிய ஐயர் 

அருணகிரி நாதர் 

கருணைதாசர் 

சின்னத்தம்பிப் புலவர் 

சிவஞான சுவாமிகள் 

செ. சீனித்தம்பி 

எஸ். ஆர். கணபதி 

செட்டியார் 

காமாக்ஷிதாசர் 

அருணாசலக் கவிராயர் 

மகாவித்துவான் மீனாட்சி 

சுந்தரம் பிள்ளை 

டாக்டர் ௨, வே. 

சாமிநாதையர் 

மாம்பழக்கவிச்சிங்க நாவலர் 

கந்தசாமி சுவாமிகள் 

தண்டபாணி சுவாமிகன் 

மாதவச்சிவஞான யோகிகள் 

செளந்திர பாரதி 

பாலசுப்பிரமணிய ஐயர் 

எம். எஸ். பிச்சுவையர் 

நக்கீரதேவ நாயனார்

சங்கர நயினார் கோயிலந்தாதி வய 

சங்கரன் திருவந்தாதி வி, மு, சண்முகனார் 

சடகோபர் சதக அந்தாதி: தண்டபாணி சுவாமிகள் 

சடகோபரந்தாதி கம்பர் 

சந்தக் கலித்துறையந்தாதி குண்டபாணி சுவாமிகள் - 

6 சரசுவதியந்தாதி கும்பர் 

? சற்குரு வெண்பா அந்தாதி ௪. மு. கந்தசாமிப் பிள்ளை 

சித்தரந்தாதி = 
சிதம்பரக் கலித்துறையந்தா தி தியாகேச முதலியார் 

சிதம்பர வெண்பா அந்தாதி தியாகேச மூதலியார் 

சிராமலைத் தாயுமானார் அந்தாதி வெ.ர. கிருஷ்ணசாமி 

ரெட்டியார் 

சிராமலைப் பதிற்றுப்பத்தந்தாதி வ 

சிலம்பைப் பதிற்றுப்பத்தந்தா தி சின்னயச் செட்டியார் 

9 சிவகாமியம்மை அந்தாதி வல 

சிவகிரி ஒலியலந்தாதி — 

சிவகிரி பதிற்றுப்பத்தந்தாதி பாலகுருசுவாமி 

சிவகிரி யமக அந்தாதி மாம்பழக்கவி சிங்க 

நாவலர் 

அ கிவபூசை அந்தாதி அழகிய சொக்கநாத 

வரோதயன் 

சிவபெருமான் தனித்திரு அந்தாதி அ,வி. கிருஷ்ணசாமி ஐயர் 

சிவபெருமான் திருவந்தாதி கபில தேவ நாயனார் 

சிவபெருமான் திருவந்தாதி பரணதேவ நாயனார் 

சிவயோகநாயகி அந்தாதி கூ. செ. இராமசாமி 

சிஷ்டரந்தா தி aa 
சுப்பிரமணியரந்தாதி _ 

சென்னைக் கந்தர் இதழகலந்தாதி தண்டபாணி சுவாமிகள் 

சென்னைக் கந்தசுவாமி வெண்பா 

அந்தாதி தண்டபாணி சுவாமிகள் 

'சேடமலை அந்தாதி பள்ளி கொண்டான் பிள்ளை 

சேடமலை பதிற்றுப்பத்தந்தாதி — 

ஞான அந்தாதி குமார சுவாமி முனிவர் 

துணிகை அந்தாதி அ.மு. பரமசிவானந்தம் 

தாயுமானேசுவரர் ன அ ட்டகக்காதி நாகமுத்துப் பாவாணர் 

% திரிகூடத். திரிபந்தாதி திரிகூட. ராசப்பக் கவிராயர் 

திரிசிராமலை அந்தாதி வேம்பை நாராயணன் 

3% திரிசிராமலைப் பதிற்றுப்பத்தந்தாதி ன

நிருக்கருவைக் கலித்துறையந்தாதி அதிவீர ராமபாண்டியர் 

திருக்கருவைப் பதிற்றுப்பத்தந்தாதி அதிவீர ராமபாண்டியர் 

உடெதிருக்கருவை வெண்பா அந்தாதி அதிவீர ராமபாண்டியர் 

திருக்கழுக் குன்றத்தந்தாதி ஜகந்நாத நாயகர் 
திருக்குடந்தைத் திரிபந்தாதி மகாவித்துவான் மீனாட்சி 

சுந்தரம் பிள்ளை 

உதிருக் குற்றால யமக வந்தாதி திரிகூட ரரசப்பக் கவிராயர் 

திருக்கோகர்ண அந்தாதி சுப்பிரமணிய ஐயர் 

திருச்சிராமலை யமக அந்தாதி மகாவித்துவான் மீனாட்சி 

ப் j சுந்தரம் பிள்ளை 

திருச்சிற்றம்பல யமக அந்தாதி - சபாபதிப் பிள் r 

திருச்சிற்றம்பல வெண்பா அந்தாதி சி, தியாகராச செட்டியார் 

திருச்சிற்றம்பல வெண்பா அந்தாதி - தியாகேச முதலியார் 

திருச்சுழியல் வெண்பா அந்தாதி கி, சுவாமிநாதன் 

திருச்செங்காட்டங்குடி யமக அந்தாதி நல்லூர்த்தியாகன் 

திருச்செந்திலந்தாதி திருவண்ண நாதக் 
கவிராஜர் 

திருச்செந்தில் யமக அந்தாதி ௮. சிவசம்புப் புலவர் 

திருச்செந்தில் நிரோட்டக யமக 

அந்தாதி சிவப்பிரகாச சுவாமிகள் 

திருச்செந்தில் வெண்பாவந்தாதி சிவானந்த சாகரயோகி 

திருத்தணிகை அந்தாதி கந்தப்பையர் 
் திருத்தணிகைப் பதிற்றுப்பத்தந்தாதி நீ. சண்முகானந்த சுவாமி 

திருத்தணிகை யமக அந்தாதி சொக்கலிங்க தேசிகர் 

திருத்தணிகை வெண்பா அந்தாதி சண்முக முதலியார் . 

- 3 திருத்தவத்துறைக் கலித்துறை 
அந்தாதி - ் = 

* திருத்தவத்துறைத் திரிபந்தாதி Shy, 

திருத்தவத்துறைப் பெருந்திருப் ந, அழகர்சாமி 
பிராட்டியார் அந்தாதி 

திருத்தில்லை யமக அந்தாதி மகாவித்துவான் மீனாட்சி 

சுந்தரம் பிள்ளை 

% திருத்தென்சேறை யிதழகலந்தாதி & 
திருத்தொண்டர் திருவந்தாதி . நம்பியாண்டார் நம்பி 

திருநாவுக்கரசர் பதிற்றுப்பத்தந்தாதி கே, எம் பாலசுப்பிரமணியம் 

ரத்: இ ் அவிரோதி ஆழ்வார்...

திருநெல்லைத் திரிபந்தாதி 

திருப்பழனிப் பதிற்றுப் பத்தத்தாதி 
திருப்பனழசைப் பதிற்றுப்பத்தந்தாதி 

, இருப்புகலூரந்தா தி 
திருப்புடைமருதூர்ப் பதிற்றுப் 

பத்தந்தாதி 

திருப்புத்தூர்ச் சீதளிநாதன் 
பதிற்றுப் பத்தந்தாதி 

திருப்புல்லைத் தீரிபந்தாதி 
திருப்பெருந்துறை சிவயோக 

நாயகி அந்தாதி 
திருப்பெருந்துறையமக அந்தாதி 

திருப்பைஞ்ஞாீலித் திரிபந்தாதி 
திருப்போரூரந்தாதி 

ஈதிருமகள் அந்தாதி 

திருமகள் திரு அந்தாதி 
திருமங்கைக் கரும்பேசர் பதிற்றுப் 

பத்தந்தாதி 
திருமதீனத்துப் பதிற்றுப் பத்தந்தாதி 
திருமதீனத்து யமக வந்தாதி 
திருமதீனத்து வெண்பா அந்தாதி 

ச திருமயிலைத் திரிபந்தாதி 
திருமயிலை யமக வந்தாதி 

திருமலைக் கந்தரந்தாதி 
திருமலைக் கந்தரனுபூதி அந்தாதி 
திருமலை யமக வந்தாதி 

திருமலைக் குமாரசுவாமி வெண்பா 

அந்தாதி 

திருமுட்டப் பதிற்றுப் பத்தந்தாதி 

திருமெய்யத் திரிபந்தாதி 

வீரபத்திரக் கவிராயர் ' 

சோம சுந்தரம்பிள்ளை 

மகாவித்துவான் மீனாட்சி 

சுந்தரம்பிள்ளை 

நெற்குன்றவாண முதலியார் 

முத்துக் முமாரசாமிக் 

கவிராயர் 

நா. கனகராஜ ஐயர் 

கிருஷ்ண மாச்சாரியர் 

கு. செ. இராமசாமி 

மிதிலைப்பட்டி சிற்றம்பலக் 

கவிராயர் 

மாகாவித்துவான் மீனாட்சி 

சுந்தரம் பிள்ளை 

காஞ்சிபுரம் சபாபதி 

முதலியார் 

கதுண்டபாணி சுவாமிகள் 

சி இராமசாமி 

ஆ. கா. பிச்சை இபுராகீம் 
ஆ. கா. பிச்சை இபுராகீம் 

ஆ. கா, பிச்சை இபுராகீம் 

இராமையர் 

தாண்டவராயக் கவிராயர் 

சிவராமலிங்கம் பிள்ளை 

நெல்லையப்பக் கவிராச 

பண்டாரம் 

நகரம் சங்கர பாண்டியனார் 

அழகிய மாணவாள 

ராமாநுஜர் 

வீரபத்திரக் கவிராயர் 

% திருமேனியார் கோயில் திரிபந்தாதி பூ. அ. சிதம்பரநாத 

உதிருவரங்கத்தந்தாதி 

முதலியார் 

பிள்ளைப் பெருமாளையங்காரம்

பாலைவனப் பதிற்றுப்பத்தந்தா தி 

பிரமீசர் பதிற்றுப்பத்தந்தாதி 
பிள்ளையந்தாதி 

புகலூரந்தா தி 
உபுல்லை அந்தாதி 

புலியூர் அந்தாதி 
பூவாளூர்ப்பதிற்றுப் பத்தந்தாதி 

பெரிய திருவந்தாதி 

பொன்வண்ணத்தந்தாதி 

போர்ப் பதிற்றுப் பத்தந்தாதி 

மதுரைத் திருஞானசம்பந்த ' 

சுவாமிகள் பதிற்றுப் பத்தந்தாதி 

மதுரைப் பதிற்றுப் பத்தந்தாதி 
மதுரை யமக அந்தாதி 

மயிலத்தந்தாதி 

மயிலாசலத் தந்தாதி 

மயிலைபாதி வான்மியூர்பாதி 

கலித்துறை யந்தாதி 
மருதூர் அந்தாதி 
மறைசை யந்தாதி 

% மாசிலாமணி தேசிகர் அந்தாதி 

மாயூரநாதர் அந்தாதி 
மாவை யந்தாதி 

3% மீனாட்சி சுந்தரம்பிள்ளை அந்தாதி 

மீனாட்சியம்மை பதிற்றுப் பத்தந்தாதி 

முத்துக்குமாரசுவாமி அந்தாதி 
உமுதல் திருவந்தாதி 
முதலொலியலந்தா தி 

மெய்யப்ப சுவாமிகள் பதிற்றுப் 

: : ்... பத்தந்தாதி 

மகாவித்துவான் மீனாட்சி 

சுந்தரம் பிள்ளை 

கச்சியப்ப சுவாமிகள் 

தூப்புல் நயினாராசாரியர் 

மேலைச் சிதம்பரனார் 

மயில்வாகனப் புலவர் 

மகாவித்துவான் மீனாட்சி 

சுந்தரம்பிள் ௯ 

நம்மாழ்வார் 

சேரமான் பெருமாள் நாயனார் 

சண்முகம்பிள் ளை 

மகாவித்துவான் மீனாட்சி 

சுந்தரம்பிள் ளே 

பரஞ்சோதி முனிவர் 

பலபட்டடைச் சொக்க 

: நாதப் புலவர் 

பி. எம். இராஜமாணிக்கம் 

பிள்ளை 

சிந்நய உவாத்தியாயர் 

கா. ஆறுமுக நாயகர் 

தலைமலை கண்டதேவர் 

சின்னத்தம்பிப் புலவர் 

டாக்டர் உ. வே. 

சாமிநாதையர் 

வே. முத்துசாமி ஐயர் 

பொன்னம்பலம் பிள்ளை 

வித்துவான் தியாகராச 
செட்டியார் 

தெய்வசிகாமணி குருக்கள் 

முத்துக்குமார தாஸர் 

பொய்கையாழ்வார் 

துண்டபாணி சுவாமிகள் 

காரைக்குடி இரா. சொ. 

சொக்கலிங்க செட்டியார்



வடகதிர்காம முருகன் அந்தாதி 

வடதிருமுல்லைவாயிலந்தா தி ் 

வடிவேலன் அந்தாதி 

% வயலூர்ப் பதிற்றுப் பத்தந்தாதி 
வில்லிப்பாக்கம் சிவபெருமான் 

பதிற்றுப் பத்தந்தாதி 
'வில்வவன அந்தாதி 

வெண்பா. அந்தாதி 

வைணவி அந்தாதி 

ஸ்ரீகந்தர்வெண்பா பதிற்றுப் 

பத்தந்தாதி 
ஸ்ரீ கற்பக விநாயகர் வெண்பா 

அந்தாதி 
ஸ்ரீ செங்கச்சேரி மாரியம்மன் 

, அந்தாதி 

வ. ௬, செங்கல்வராயப்பிள் ச 

சிவஞான சுவாமிகள் 

வி. சுப்பையர் 

சுந்தரம் பிள்ளே 

தண்டபாணி சுவாமிகள் 

சுப்பு இராமசாமி முதலியார் 

தத்துவராய சுவாமிகள் 

செ. ரா. கணபதி சுப்பிர 

மணிய ஐயர் 

“இராகவன்முத்து 

சா. வேங்கடராமன்



பிழையும் திருத்தமும் 

பக்கம் வரி பிழை திருத்தம் 

3 11 “வேத்முமாய் வேதமுமாய்ச் 

9 1] BOOT HBO fb ்... கனந்தனங் 

14 16 கலிக்தே கலித்தே 

17 29 இரப்பார்க்கு இரப்பவர்க்கு 

25 27 புலன்றொறும் ஐம்புலன் றொறும்

